
    ADİL MİRSEYİD 
 

ad günümün şeiri 

 

qonşu evin eyvanında 

quru balıqlar asılıb ipdən 

neçə gündür işıq yanmır o pəncərədə 

o mənzildə kim yaşayır bilmirəm 

bir gün o mənzilin qapısından içəri girsəm 

oturub pivə içərəm 

aydın əfəndinin şeirlərini oxuyaram ona 

və o adam ağlayar səssizcə 

ah lənət şeytana 

21 dekabrdı bu gün 

bu gün ad günümdü mənim 

 

                   *** 

bir dəli şeytan deyir 

sən də at şeirin daşını 

çıx get qara afrikaya 

rembo kimi qat başını. 
 

öpülməmiş bir qız tap 

bir də köndələn daxma 

heç kimə məktub yazma 

güzgülərə də baxma. 
 

nə din, nə dil, nə də vətən 

hamısı çıxsın yadından 

amma bir gün uçan yerdə 

vursunlar qanadından. 
 

*** 

qar yağır 

qar yağır 

qar yağır 

qar yağır 

...qara çörək 

bəyaz pendir 

qırmızı çaxır 

qar yağır 

qar yağır 

qar yağır 

qar yağır 

 

*** 

quşları yemləyirdim  

daş oldu ovcumda dən  

mən bir kor şairinəm  

ilahi tut əlimdən 

 

dua oxuyacaqdım  

söz çıxmadı dilimdən  

mən bir lal şairinəm  

ilahi tut əlimdən 

 

qərib könlüm neyləsin  

ayrı düşüb elindən  

qürbətdə boğuluram  

ilahi tut əlimdən 
 

rok-n-roll xatirəsi 
 

bir xatirəm yaşayır növbahar kafesində  

bir ruh kimi yaşayır guya ki bəxtiyardı  

təsəlli aramıram daha yağmur səsində 

bir zamanlar dünyada başqa bir adil vardı 

 

bu kafeyə gələrdi soyuq şərab içərdi 

hər günü son gün kimi yaşayardı dünyada  

dost dediyi adamın günahından keçərdi  

sevdiyi bir qadını öldürərdi röyada 

lennonun eynəyinə bənzəyirdi eynəyi  

bir rok-n-roll havası vardı dərdli başında  

heç sözünə baxmazdı ritmi pozuq ürəyi  

saqqalı ağarmışdı hələ otuz yaşında 

 

ölümün yalnızlığı səsləyir onu bəzən  

umudun ağ yelkəni uzaqlaşır hər səhər  

növbahar kafesini əbəs axtarırsan sən  

sənə demişdim axı labirintdi bu şəhər 

 

*** 

bəxti yatmiş bir ömrü 

oyada bilmədi quşlar röyadan 

dur ayağa yuxu yiyəsi dur qalx ayağa 

nə umursan bu dünyadan 

gün doğub qarşı dağa 

yüz sirrin qıfılı qırıldı birdən 

mənim ayağım üzüldü yerdən 

gözüm görməz oldu dilim lal oldu 

haqdan savayı hər şey bir anda xəyal oldu 

sən harasa getməliydin bu səhər 

gedib geri dönməmək var bilirəm 

bir buludun üstündə oturub gözlə səbrlə 

gözlə mən allah eşqinə sənə gəlirəm 

bir şair xəyaləti dolaşar bu dünyada 

damağında tüstülənər qəlyanı 

birdən qafası qızar birdən qaynayar qanı 

dolaşar gecə yarı istanbulda parisdə 

ləkidə şəkidə bakıda varşavada 

bilirəm ki sənin xəbərin yoxdu 

mən intihar elədim yağmurlu bir havada 

bir şair xəyaləti dolaşır bu dünyada 

bir gün sənin gözünə görünəcək röyada 
 

vitraj ustası 
  

divar saatının əqrəblərindən 

vaxt əriyib tökülür 

rüzgarın naxışları 

ilmə ilmə sökülür 

ömür yenə bir gerçəkdi 

həyat yenə müəmma 

mən ayla bir süfrədə 

şərab içirəm amma 

mən vitraj düzəldirəm 

yaşanmış sevdalardan 

indicə gün doğacaq pəncərədə 

qızıla boyanacaq pəncərə şüşələri 

davul çalacaq köksümdə ürək 

bir böyük savaş var içimdə 

qan sızan yaraları yelpikləyəcək külək 

bir gözəl misrayla açılar yaram 

qürbət yollarında bir ölümlə sona yetər 

bir sevdayla başlayan macəram 

mən vitraj düzəldirəm 

ümid çiçəklərindən 

dün alman kirxasının önündən keçdim 

göy məscidlə alman kirxası arasında 

bu röyanı qırx il öncə görmüşdüm 

mən zaman tunelində ölmüşdüm 

cənazəm odlar içində 

iki şey var ancaq ölümlə unudulur 

analarımızın üzüylə şəhərlərimizin üzü 

mən vitraj düzəldirəm 

xəyal güzgülərindən 

*** 

bir gecə oyandım yağış səsinə 

bilmədim hardayam kiməm nəçiyəm 

göylərdən qovulmuş mələyəm bəlkə 

bəlkə də bir sərxoş meyxanəçiyəm 

necə inanırdım bəxt ulduzuma 

mən sözün sehrinə bel bağlayırdım 

gecələr yuxuma girərdi allah 

mən ona sirr verib sirr saxlayardım.. 

nə tüfəng asılıb divardan, nə saz. 

bəlkə öz ömrümü uydurmuşam mən, 

bəlkə yüz il əvvəl oyanmalıydım. 

bəlkə bu yuxudan gec durmuşam mən. 

nə bir at kişnəyir nə köpək hürür, 

divar saatı da susub qorxudan. 

yüz il öncə yağan yağışın səsi 

bu gecə oyadıb məni yuxudan. 

göylərdən qovulmuş mələyəm bəlkə, 

bəlkə də bir sərxoş meyxanəçiyəm. 

bir gecə oyandım yağış səsinə, 

bilmədim hardayam kiməm nəçiyəm. 

*** 

uçan quşun kölgəsini 

tutub basdım bağrıma 

unuduldu bir anlıq unuduldu ağrı acı 

axıb gedən buludları akvarelə bənzəyən 

bir qərib gündə pəncərəmin şüşəsini 

döyür ağ tut ağacı 

qədərində nə varsa onu yaşayacaqsan 

demişdi mənə şaman kimi bir rəssam 

aradan uzun illər ötüb keçib 

o rəssamı xatırladım bu axşam 

bu şəhərdə şaman kimi bir rəssam vardı 

bir gecə ay onu çəkib apardı 

təbəssümü qaldı aynada 

yaşıl rəngim quruyub palitrada 

pəncərədən baxıram payız gəlib dağlara 

götür fırçanı bulud şəkli çək 

o buludu uzaqlara aparır külək 

siz məni boş verin dostlar bu anda 

bir qızılgül ləçəyinə bükmüşəm ürəyimi 

qədərimlə baş-başa buraxıb gedin məni 

içimdə vivaldinin musiqisi səslənir 



Oktyabr-dekabr 2022                                                                                     “ƏDƏBİ OVQAT” 

 

 
 

5 

 
   

   ALİ KAFKASYALI  
  

Kiçik ixtisarla təqdim olunan bu heka-

yənin müəllifi Ali Kafkasyalı Türkiyədəki 

Erzincan Binali Yıldırım Universitetinin 

professorudur. Qarsda, azərbaycanlı müha- 

cir ailəsində böyüyüb. Atası Hacı Kafkas-

yalı 1930-cu illərin əvvəllərində Sovet 

hakimiy-yətinə tabe olmayaraq üsyan etmiş 

bir qrupla birlikdə Türkiyəyə köçüb və 

ömrünün sonuna qədər orada yaşayıb.   

Hekayə mühacirlərin ayrı düşdükləri 

yurd, buradakı insanlar, onların taleləri 

haqqında düşüncələrindən qaynaqlanır. 

Müəllifin atasının silah yoldaşlarından 

olan və onun kimi mühacir həyatı yaşayan 

Əmrah Gəncəli 1971-ci ildə Sovet İttifaqına 

turist səfərinə gəlmiş, buradakı qohumları 

ilə görüşmüşdü. Türkiyəyə qayıdandan 

sonra onun Azərbaycan haqqında təəssü-

ratlarını o vaxt tələbə olan Ali bəy lentə 

almışdır və həmin yazıları bu günə qədər 

qiymətli bir irs kimi saxlayır. Onu da deyim 

ki, Ali bəyin zəngin bir səs arxivi var, 

oradakı materiallar – vaxtilə Sovet İttifa-

qından mühacirət etmiş şəxslərin xatirələri 

tariximizin canlı mənbə-ləri kimi böyük 

əhəmiyyət daşıyır. 

 Hekayənin qəhrəmanının prototipi 

Yunus Osmanov mənim atamın dayısıdır. 

İkinci Dünya müharibəsində almanlara əsir 

düşəndən sonra min bir əzabla, ağlasığmaz  

macəra ilə əsirlikdən qaçmış, yenidən Sovet 

ordusu sıralarında faşistlərə qarşı döyüş-

müşdü.  

Müharibədən qayıdandan sonra təqib- 

lərdən qorunmaq üçün Qazaxdan Gürcüs-

tana köçmüş, Rustavi yaxınılığındakı Təzə-

kənddə məskunlaşaraq Azərbaycan dilində 

təhsilin təşkili sahəsində müstəsna xidmət-

lər göstərmişdi.  

                                   Məti Osmanoğlu 

 

 

MAYOR  QARA  YUNUS 
                  (hekayə) 

 

Qafqazdan gələn türk süvariləri 

rusların tərəfində almanlara qarşı canları 

bahasına döyüşürdülər. Dörd il keçsə də, 

Almaniya-Rusiya müharibəsi hələ də davam 

edirdi. Seçmə Qafqaz döyüşçülərindən 

qurulmuş süvari alayı almanların ağır top və 

tanklarının önündə böyük əzm və müqavimət 

göstərsə də, əsgərlər köməksiz qaldıqlarına 

və arxadan dəstək olmadığına görə gündən-

günə azalmaqda idi. Son zamanlarda 

üstlərində olan rus zabitləri də onları tərk 

edib qaçmışdılar.   

Pərakəndə və dağınıq düşən Qafqaz 

süvariləri mayor  Qara Yunusun səyi ilə bir 

araya gələrək ayrıca bölük yaratdılar. Sağ 

qalan bir neçə zabitdən qəhrəmanlığı və 

təcrübəsi ilə fərqlənən Qara Yunus həmin 

bölüyün komandiri oldu.  

Gecədən hazırlıq görmüşdülər. Dan 

yeri sökülməmiş hücuma keçəcəkdilər. 

Sabaha yaxın verilən işarə ilə hazırlıq 

vəziyyəti aldılar. Ancaq tezliklə ətraflarının 

almanlarla əhatə olunduğunun fərqinə vardı-

lar. Komandirlər toplanıb vəziyyəti müzakirə 

elədilər. Hücuma keçəcək, dairəni yarıb 

mühasirədən çıxacaqdılar. Hərəkətə gəlmək 

istəyirdilər ki, türkcə gur səs eşitdilər. 

Meqafonla onlara müraciət olunurdu:  

- Qafqaz süvariləri! Sizə müraciət 

edirik. Hər tərəfdən mühasirədəsiniz. Ruslar 

sizi təkbaşına qoyub. Özünüzə yazığınız 

gəlsin. Bizim davamız ruslarladır. Siz aradan 

çəkilin. Ruslar sizdən bizə qarşı qalxan kimi 

istifadə edir. Baxın, içinizdə bir rus belə yox- 

dur. Təkcə komandirləriniz ruslardır, onlar 

da sizi qoyub qaçıblar. Tələbimizi qəbul 

edin, görüşüb öz aramızda razılığa gələk.   

Günlərlə müharibə meydanlarında 

durmadan, dincəlmədən döyüşən, at kişnərti- 

sindən, silah səsindən, qan qoxusundan 

başqa bir şey hiss etməyən Qafqaz türkləri 

bəlkə də ilk dəfə nə etdiklərinin fərqinə 

varıb, düşünmək imkanı qazanmışdılar.  

Məsələni öz aralarında götür-qoy elə-

dilər. Ortaq qərar aldılar... Onların yanına 

qarşı tərəfdən bir neçə alman zabiti gəldi. 

Qara Yunus onlara öz qərarlarını çatdırdı. 

Almanlar onları arxa cəbhədə müharibə əsir-

ləri kimi saxlayacaqdılar. Lazım olsa, onlara 

vəzifə veriləcək, xoş münasibət göstəriləcək-

di.   

Mayor Qara Yunusun rəhbərlik etdiyi 

bölüyü almanlar Qafqaz Süvari Bölüyü 

adlandırıb onları əsir düşərgəsinə yerləşdirdi- 

lər. Düşərgədə süvarilərin bütün ehtiyacları 

ödəniləcəkdi. 

Qafqaz Süvari Bölüyü hələ toparlanıb 

özünə gəlməmiş əsgərləri indi də almanlar 

cəbhəyə göndərilməyə başladı. Bəzi əsgərlər 

bunu istəyirdilər. İllərdən bəri həm özlərini 

qırğına verən, həm də onlara almanları qırdı- 

ran ruslara qarşı kinləri var idi!.. 

Onlara həftənin beş, bəzən də altı günü 

gecə basqınlar etmək, hədəfləri yanıltmaq 

vəzifəsi tapşırılmışdı. Həftənin bir, bəzən də 

iki günü dincəlirdilər.  

Qafqaz Süvari Bölüyünün qazandığı 

dalbadal uğurlar almanları heyran eləmişdi. 

Onlara getdikcə daha çox maraq və hörmət 

göstərirdilər.  

Həftə sonlarından birində verilən 

növbəti mühüm tapşırığı fövqəladə bir 

ustalıqla yerinə yetirib düşərgəyə qayıtmışdı- 

lar. Düşərgənin komandiri öz istəyini onlara 

çatdırdı: qələbəni qeyd etmək və onları daha 

yaxından tanımaq üçün bazar günü bir 

nümayiş proqramı hazırlasınlar.  

Qafqaz Süvari Bölüyünün nümayişi 

nahardan sonra düşərgənin böyük meydanın-

da başlamışdı. Yaralı-sağlam, rütbəli-

rütbəsiz – bütün əsgərlər nümayişdə iştirak 

edirdi. Alman düşərgə rəisi Helmut da 

nümayişə tamaşa edənlərin arasında idi.     

 

Göstərilən hərəkətlərin heybətindən  

heyrətə düşmüşdülər. Qafqaz süvarilərinin 

sürətlə çapdıqları atlarının yanlarına 

sinmələri, atın qarnının altından keçmələri, 

sürətlə qaçan atın üstündən əyilib yerdəki 

papağı götürməkləri... Sıçrayıb bir atın 

üstündən o biri atın üstünə necə keçdiklərinə 

baxmağa dəyərdi. Sonda Qara Yunusun atı 

ilə göstərdiklərinin bənzərini göstərmək isə 

mümkün deyildi. Bir nəfər silahdan atəş açır, 

silah səsi ilə bərabər Yunus ilə atı ovuna 

yaxınlaşan qaplanlar kimi yerdə 

sürünürdülər... Bu misli görünməmiş 

hərəkətlərə tamaşa edən almanlar gördüklə-

rinə inana bilmirdilər.   

Tədbirin davam etdiyi iki saat bir 

dəqiqə kimi gəlib keçdi. Öz tamaşalarını 

qürur və zövqlə başa çatdıran Qafqaz Süvari 

Bölüyünün əsgəriləri sahənin arxasındakı 

baraklarına qayıtdılar. Atlarını səyyar 

tövlələrə çəkib öz işləri ilə məşğul olmağa 

başladılar.  

Qara Yunus da yoldaşlarından biri ilə 

taxta skamyada əyləşib çay içirdi. 

Mükəmməl nömrələr hazırlamış, əylənmiş, 

hamının rəğbətini qazanmışdılar. Əhvalları 

xoş olmalı idi. Lakin üzlərində sevincdən, 

xoşbəxtlikdən əsər-əlamət yox idi. Qara 

Yunus tamam başqa aləmdə idi. Çayını 

udum-udum içərək bir az əvvəl yoldaşlarının 

qəhrəmanlıqlarını, məziyyətlərini xəyalında 

canlandırırdı. Xoşbəxt və məmnun deyildi. 

Başqa bayraq altında, yadların adından 

döyüşdükləri üçün içəridən yanırdı. Öz 

bayrağı altında, öz vətəni uğrunda, öz milləti 

üçün döyüşmədiyinə görə içi göynəyirdi. 

Ancaq əlindən nə gələrdi ki? 

Qara Yunus çayçının “Mayora çay 

gətirim?” dediyini eşidib, özünü ələ aldı. 

Soyumuş çayı içəndən sonra stəkanı çayçıya 

uzatdı. Bu zaman Helmutun yavəri Hans 

peyda oldu. Əlindəki zərfi Qara Yunusa 

uzatdı. Qara Yunus zərfi açdı. Zərfin içində 

düşərgə rəisi Helmutun imzası ilə kiçik bir 

məktub var idi: “Hörmətli mayor Yunus, 

səyahət etməyim üçün atınızı mənə göndər-

səniz, məmnun qalardım”.    

Qara Yunus məktubu oxuyub fikrə 

getdi. Qərar verə bilmirdi. Helmut keçən ba-

zar da atını istəmiş, o da atı göndərmişdi.  

Başını qaldırıb, Helmutun yavərinə 

baxdı.  

- Apar, - dedi.  

Kağızı qatlayıb döş cibinə qoydu.  

Hans atı yedəkləyib apardı.  

Qara Yunus və yoldaşı dinməz-söylə-

məz bir neçə stəkan da çay içdilər. 

Stəkanların podnosa toxunanda çıxardığı 

səsdən başqa səs gəlmirdi. Beyinləri çox 

qarşışıq idi. Olub-keçənlər çox düşündürücü 

idi və onları təşvişə salırdı. Onlar küləyin 

əsdiyi, həyatın axdığı səmtə getməkdə idilər.  

İlin payız fəsli olduğuna görə hava 

ertədən soyumuşdu. Üşüməmək üçün gəzin-

mək istədilər. Özləri də bilmədən ağızları 

atın aparıldığı tərəfə düşdü. Düşərgənin 

ətrafına çəkilmiş tikanlı məftil çəpərin 

yaxınlığında dayandılar. Yunusun canı atının 

yanında qalmışdı. Yanındakı yoldaşı baxışla-

rını onlardan bir az irəlidə səfil hala salınmış 

yəhudi əsirlərdən ayıra bilmirdi. Yunusun 

baxışları isə uzaqlarda dolaşırdı. Birdən gözü 

atına sataşdı. Atın üstündə gonbul bir qız 

əyləşmişdi. Yunus çaşıb qaldı. Öz atı olub-

olmadığını dəqiqləşdirmək üçün diqqətini 

topladı. Bəli, onun atı idi. Helmut qızını ata 

mindirmişdi, Hansla birlikdə atın belindəki 

qıza baxıb əylənirdilər. Atını bu vəziyyətdə 

görmək Yunusun canını sıxdı. Yoldaşı isə bu 

çirkin mənzərəni görmürdü.  

Dinib-danışmadan bir neçə dəfə 

meydanın bu başından o başına, o başından 

da bu başına hərlənəndən sonra öz olacaqla-

rına qayıtdılar. Qara Yunusun baraka onlar-

dan bir az sonra gələn yavəri: 

- Atı gətirdilər, yemini, suyunu verib 

tövləyə çəkdik, - dedi.  

Aradan bir həftə də keçdi. Növbəti 

istirahət günü idi. Qara Yunus səyyar 

otağında yatağına uzanıb, barmaqlarını 

boynunda daraqlamışdı, gözlərini tavana 

dikərək düşünürdü. Qarışıq və çətin hadisə-

lərlə yola saldığı həftənin haqq-hesabını 

aparırdı. Bu həftə yoldaşlarından ölən və 

yaralanan olmadığına görə könlü rahat idi. 

Yadına ailəsi, doğma yurdu düş-müşdü. 

Həyat yoldaşı, uşaqları, anası... Burnunun 

ucu göynəyirdi. Bəs Aslan baba-sı?.. Aslan 

babasının həm həsrətini çəkir, həm də üzüntü 

keçirirdi.  

Onu Qafqazdan qəfildən əsgərliyə 

aparmışdılar. Babasının əlini öpməmiş, 

öyüdünü almamış cəbhəyə gətirilmişdi. Elə 

hey bunun yaxşı olmadığı barədə düşünürdü. 

Hər gün hər sıxıntı çəkəndə ilk ağlına gələn 

babası olurdu. Ən düzgün qərar verəndə belə 

tərəddüd keçirirdi: “görəsən, Aslan babam 

olsaydı, buna nə deyərdi, bunu uyğun 

görərdimi?” Qayğı, kədər üstünə kabus kimi 

yeriyirdi.  

Qapı döyüldü, Yavəri içəri girdi: 

- Hans gəlib, Helmutdan məktub gəti-

rib, sizi görmək istəyir, - dedi.  

Mayor Qara Yunus yerində dikəlib 

oturdu. Dedi ki, Hans gələ bilər. Yavəri 

çıxandan sonra masasının arxasına keçdi. 

Qəzetləri qarışdırmağa başladı. Hans ona 

yenə bir zərf uzatdı. Məktubu almamış 

məsələnin nə yerdə olduğunu anlamışdı. 

Yenə atını istəyəcəkdilər. Elədir ki, var, eyni 

cümlə yazılmışdı: “Hörmətli mayor Yunus, 

səyahət etmək üçün atınızı göndərsəniz, çox 

məmnun olardım”.   

Yunus pərt oldu, hirsi tutdu, qanı 

coşdu. Məktubu qatlayıb cibinə qoydu. 

Qətiyyətli bir tərzdə döş cibindən qeyd 

dəftərçəsini çıxardıb, Hansın adını, rütbəsini 

qeyd elədi. Gözlərinin önünə ogünkü 

mənzərə gəldi. Atının üstündə Helmutun 

qızının qeyri-ciddi hərəkətləri, Helmut ilə 

Hansın qəhqəhəli gülüşləri... Başını yellədi, 

gözünü önündəki qəzetə zillədi. Hans türkcə 

bilirdi. Bununla belə, həm rusca, həm də 

almanca gözəl bilən Qara Yunus təsirli olsun 

deyə əmrini almanca verdi: 

- Hans, övladım, get komandirinə de 

ki, biz türklərdə at oyuncaq deyil, igidin 

yoldaşı, qardaşıdır. Atımın oyuncaq kimi 

istifadə edilməsinə yol verə bilmərəm. Qızını 

əyləndirmək üçün ata ehtiyacı varsa, gedib 

özünə ayrı at alsın. Atımı verməyəcəyəm. 

Gedə bilərsən! - deyib, Hansa qapını 

göstərdi.     

Yavər çıxandan sonra atının heysiyyə-

tini qorumağın verdiyi xoş duyğu ilə dar 

otaqda var-gəl eləməyə başladı. Siyirtmədən 

silahını götürüb belinə bağladı və saatına 

baxdı: nahar vaxtı idi.  

Çəkmələrini geyinib barakdan çıxdı. 

Yeməkxanaya tərəf getdi.  

                       *** 

Qafqaz Süvari Bölüyü verilən mühüm 

bir tapşırığı yerinə yetirmək üçün üç gün 

düşərgəyə qayıtmamışdı. Dördüncü günün 

axşamı qayıdan süvarilər çox yorğun və 

halsız idilər. Yeməklərini yeyib çadırlarına, 

baraklarına çəkildilər. Otağına qayıdan Qara 

Yunus yorğun-arğın poçt qutusuna baxdı. 

Qutuda rəsmi bir zərf vardı. Düşərgə 

rəhbərliyindən gəlmişdi. Üç cümləlik bir 

yazı idi: “Qafqaz Süvari Bölüyünə müraciət 

edilir: bölüyünüzün atlarından xəstəlik 

şübhəsi vardır. Xəstə atların müəyyənləşdi-

rilməsi üçün sabah saat 10.00-da Qafqaz 

Süvari Bölüyünün atlarının hamısını düşərgə 

meydanında yan-yana düzmənizi xahiş edi-

rəm. İmza: Helmut”     

Qara Yunus vəziyyətin ciddi olduğunu 

dərhal anlasa da, əlindən gələ biləcək çox iş 

yox idi. Keçib masasının arxasında əyləşdi. 

Başını əllərinin arasına alıb bir müddət 

düşündü. Yuxusuzluğunu, yorğunluğunu 

unutmuşdu. Vəziyyətin gedişinə görə hərəkət 

etmək üçün yollar axtarırdı. Durub bölüyün 

çayxanasına getdi. Zabit yoldaşlarına xəbər 

göndərib, məsələnin nə yerdə olduğunu 

onlara bildirdi. Yoldaşlarına bölüyün atlarına 

xəstəliyin onun atından yoluxduğu eyhamını 

da vurdu.  

Oradan baraka qayıtdı. Yatmaq fikri 

vardı. Ancaq gözünə yuxumu gedərdi? O 

yan-bu yana çevrilə-çevrilə sabahı dirigözlü 

açdı.  

Cümə günü, saat on radələri idi. 

Qafqaz Süvari Ordusu düşərgə meydanında 

sıraya düzülmüşdü. Hər gün baxılan, 

tumarlanan atlar açıq havada, günəşin altında 

par-par parıldayırdılar. Heç birində yorğun-

luq nişanəsi yox idi. Kimisi kişnəyir, kimisi 

də yerində eşinirdi. Süvarilər və mehtərlər 

atların yanında idilər. Bölüyün qarşısında 

zabit yoldaşı ilə danışan mayor  

Qara Yunus yavərinin yedəklədiyi cey- 

ran baxışlı, göy yallı, göy donlu, pul-pul 

xalları olan Hilal adlı atından gözünü çəkə  

bilmirdi. Gözü atının alnındakı qüdrət nişa-

nəsi olan aypara şəklindəki ağ qaşqada idi. 

Hərdənbir gözlərini o biri atlara da gəzdirir, 

yenidən öz atına baxırdı.    

 

Yoldaşlarından biri: 

- Helmutgil gəlir, – dedi.  

Qara Yunusun ağlı bir şey kəsmədi. 

Əlləri arxasında, gümüş dəstəli qamçısını 

oynadırdı. Almanlarla göz-gözə gəlməmək 

üçün gözünü bölükdən ayırmırdı.  

Helmut və mühafizəçiləri, əllərində iri 

çantalar olan iki baytar ilə birlikdə gəlirdilər. 

Yaxınlaşıb, məğrur və soyuq salam verdilər. 

Qara Yunus onların salamına heç əhəmiyyət 

vermədi. O biri iki zabit yoldaşı da almanla-

rın salamını dilucu aldılar.  

Baytarlar atların hamısını gözdən 

keçirəndən sonra öz aralarında xosunlaşmağa 

başladılar. Sonra da çantalarından önlükləri-

ni və əlcəklərini çıxardıb geydilər. Əllərində-

ki tibbi alətlə atları müayinə eləməyə 

başladılar. Dar kürəkli, yoğun baldırlı küçə 

sərsərilərini xatırladan Helmut qısa addım-

larla mühafizəçilərdən aralanmadan qısıla-

qısıla ortalıqda gəzinirdi.  

Baytarlar atların müayinəsini başa 

çatdırdılar.  

Başındakı papağı, geniş kürəyi və iki 

metrə çatan boyu ilə meydanda əzəmətli 

abidə kimi duran və qartal ədası ilə gözlərini 

onlardan ayırmayan Qara Yunus sakitləşən 

kimi olmuşdu. Ürəyindən “Şükür, atlarımız-

dan xəstə çıxanı olmadı” demək keçirdi. 

Lakin bu dəfə baytarlar sondan əvvələ doğru 

atları yenidən müayinə eləməyə başladılar. 

Qara Yunusun ürəyi yenidən sızıldadı. İş 

ciddi idi. Baytarlar Qara Yunusun Hilal 

atından beş at geridə olan, şabalıdı donlu atın 

yanına gəldilər. Bu atın kənara çəkilməsini 

işarə elədilər. Guya müayinəni davam 

etdirirdilər. Qara Yunusun atının və ondan 

sonrakı üç atın da sıradan çıxarılmasını 

istədilər. Helmut yüksək və titrək səslə 

ortalığa: 

- Bu atlar xəstədir. Onları öldürmək 

lazım gəlir. Onları bu tərəfə çəkin, - dedi.  

Hürkək bir tərzdə mühafizəçilərə dönə- 

rək atları vurmalarını əmr elədi. Baş bayta-

rın verdiyi iki qutu dərmanı göstərərək: 

- Xəstəliyin o biri atlara da yoluxması 

ehtimalı vardır. Bu dərmanları yemlərinə və 

sularına qatarsınız! - dedi.  

        Mühafizəçilər işarə edilən atların üçünü 

də mehtərlərin əlindən alaraq yəhərlərini 

götürüb, meydanın kənarına çəkdilər. Bu 

arada mühafizəçilərin üçü də Helmutun 

dövrəsində aşağı əyilib atəş vəziyyəti aldılar. 

İşarə verildi, mehtərlər atları buraxdı və atəş 

açıldı. Gözləmədiyi bir anda rəhmsizcəsinə 

atılmış gülləni başından yeyən göy yalmanlı 

Hilal köhlən səslə birlikdə şahə qalxıb, sütun 

kimi ayaqlarının üstünə yüksəldi. Sanki 

alnındakı ayparanın yerə düşməsini 

istəmirdi. Və kəsilən çinar kimi qopub yerə 

sərildi.   

Tapşırığı yerinə yetirən mühafizəçilər 

Helmutun yanında dayanmışdılar. Helmut və 

baytarlar ehtiraslarını doydurmağın həzzi ilə 

oradan aralanırdılar. Bir neçə addım 

atmışdılar ki, bayaqdan gördüyü vahiməli və 

hüznlü mənzərə qarşısında daşa dönən, 

yoldaşları gözünə görünməyən Qara Yunus 

qəfildən ildırım kimi guruldadı: 

- Helmut, geri dön!.. 

Helmut tərəddüdlü və əndişəli olsa da, 

saxta qürurlu bir tərzdə yavaşca geri döndü. 

Yunus onun üzünə baxa-baxa sözünə davam 

elədi: 

- Helmut, səni də mən uzaqdan 

müayinədən keçirdim. Sən də xəstəsən. 

Sənin də öldürülməyin lazım gəlir, - dedi və 

qəfildən belindəki silahını çəkərək Helmutun 

başına boşaltdı.  

Helmutun beynini dağıdan güllələr 

Qara Yunusun cümləsinin üç nöqtəsi oldu. 

Qafqaz Süvari Bölüyünün bütün əsgərləri 

Qara Yunusla birlikdə silaha sarıldılar. 

Baytarlar və Helmutun mühafizəçiləri başla- 

rına nə gəldiyini anlamağa çətinlik çəkirdi-

lər. Yerlərində donub qalmışdılar, tərpənə 

bilmirdilər. Kiçik bir hərəkət onların 

məhvinə səbəb ola bilərdi.   

Silah səsinə hadisə yerinə gələn alman  

jandarma alayı əsgərləri, yerdə qan 

içində yatan atları və Helmutu görəndə 

çaşdılar. Onlar da komandirləri ilə birlikdə 

qorxu içində donub qaldılar. Alman əsgərlə-

rini düşdükləri vəziyyətdən Qara Yunus 

çıxartdı: 

- Əsla yanlış bir hərəkət etməyin, - 

dedi. - Yoxsa hamınızın axırına çıxarıq. 

Kimsənin günahı yoxdur. Helmutu mən vur- 

muşam. Məni dərhal prokurorun yanına 

aparın. Vaxt itirməyin. Prokurorun əmri 

olmadan atları da yerlərindən tərpətməyin!..  

Çaşqınlıqları bir az dağılan mühafizə-

çilər komandirlərinin əmri ilə qorxulu-

qorxulu Qara Yunusa yaxınlaşıb, onun qolla- 

rına girdilər, onu tutub apardılar.  

Qara Yunus məhkəmədə prokurorun 

heç bir sualına cavab vermədi. Verilən hər 

bir suala “Hələ heç nə söyləməyəcəyəm” 

cavabını verir və bir istəyini təkrar-təkrar 

bildirirdi: “Əvvəlcə sizdən vurulan atların 

xəstə olub-olmadıqlarını sübut etmək üçün 

hərəsi bir şəhərdən olmaq şərtilə üç baytar 

gətirmənizi xahiş edirəm. Atlar müayinə 

edilib, arayış gətiriləndən sonra ifadə 

verəcəyəm”.    

Qara Yunusun tələbini məhkəmə qəbul 

elədi, müxtəlif yerlərdən üç baytar gətirdilər. 

Baytarların vurulan atların xəstə olub-

olmadıqlarını təsdiq etməsi və vəziyyət 

barədə arayış hazırlanaraq prokurorluğa 

təqdim etməsi qərara alındı.   

Atlar müayinə olundu. Baytarların 

prokurorluğa təqdim etdikləri arayışda 

atların xəstə olmadıqları göstərilmişdi.  

Arayış prokurorluğa çatdırılandan 

sonra Qaya Yunusu prokurorluğa gətirdilər. 

İfadəsində Helmutun bir neçə dəfə onun atını 

istədiyini, onun atı hər dəfə verdiyini, ancaq 

Helmutun onun atını öz uşaqları üçün 

əyləncə vasitəsinə çevirdiyini, bu vəziyyəti 

görəndən sonra atını ona vermədiyini dedi. 

Bundan əlavə, Helmutun ona göndərdiyi 

məktubları da prokurora təqdim elədi. Adını, 

soyadını, rütbəsini qeyd etdiyi Hansı da 

şahid göstərdi. Atının xəstə olmadığı halda 

vurulduğu üçün belə bir hərəkət etdiyini 

dedi: “Biz türklərdə at namusdur. Helmutu 

buna görə vurdum”. 

 

                       *** 

O qışı sıxıntı və iztirabla həbsdə ke-

çirən mayor Qara Yunus bahara yaxın yeni- 

dən məhkəməyə çıxarıldı. Məhkəmədə irəli 

sürülən dəlillərin hamısı onun xeyrinə 

olduğu üçün bəraət qərarı verildi və o, 

həbsdən azad edildi. Bundan əlavə, 

məhkəmə qərarında onun köhnə vəzifəsini 

davam etdirməməsi üçün səbəb olmadığı da 

göstərilmişdi.  

Qara Yunus məhkəmənin qapısında 

həyəcan və həsrətlə gözəyən yoldaşları ilə 

birlikdə bölüyün başına qayıtdı. Yoldaşları 

və əsgərləri onu sevinclə qarşıladılar. Başına 

yığışıb, olub-keçənlərdən onu hali etdilər. O 

hadisədən sonra yaxşı münasibət görmədik-

lərini, sıxışdırıldıqlarını bildirdilər.   

 

                       *** 

Səhər toplantısında bölüyünü yoxlayıb, 

barakına qayıdan Qara Yunus nahar 

yeməyinin vaxtı  çatanda hələ də bayıra 

çıxmamışdı. Yanına gələn iki yoldaşı ilə 

birlikdə zabitlər üçün ayrılmış yeməkxanaya 

getdi. Yeməkxananın yeni qaydalarına 

əsasən, papaqlarını çıxardıb, asılqandan 

asdılar. Silahlarını da xüsusi saxlama yerinə 

qoyub, içəri keçdilər. Əvvəllər yeməkxanaya 

silahları ilə keçə bilirdilər. Nahar paylarını 

götürüb bir masanın arxasında oturdular. 

Təəssüf ki, bu yemək Yunusun qisməti 

deyilmiş. İlk loğmasını ağzına aparmamış 

atəş açıldı. İlk atəşin səsi gələr-gəlməz Qara 

Yunus yerindən sıçrayıb, silahına sarıldı. 

Ancaq kimə atəş açacağını bilmirdi. Çünki 

onu arxadan vurmuşdular!..    

Qara Yunus yerə yıxıldı. Sanki bir 

çinar yerindən qopmuşdu. Yoldaşları qaçıb 

yanına gəldilər. Silahlarına sarıldılar. 

Ortalığa atəş açdılar. Heç kəs ayaq üstə 

deyildi, hamı yerə sinmişdi. Qara Yunusun 

hər tərəfindən qan süzülürdü.  

 

*** 

Bu hadisənin üstündən iyirmi dörd il 

keçmişdi.  

Qafqaz Süvari Bölüyünün əsgərlərin-

dən bəziləri müharibədən sonra müxtəlif 

ölkələrə yollanmış, bəziləri də əsirlərin 

dəyişdirilməsi yolu ilə Qafqaza qayıtmışdı. 

Qafqaz Süvari Alayının gənc süvarilərindən 

olan Gül Əhməd isə Türkiyəyə gəlib burada 

yerləşməyə müvəffəq olmuş bir neçə 

əsgərdən biri idi.  

Gül Əhməd qocalmışdı. Ömrünün son 

çağında, bu qədər həsrətdən sonra ata 

ocağını ziyarət etmək istəyirdi.  

Uzun zaman əlləşib-vuruşandan sonra 

Qafqaza getmək üçün viza ala bildi. Qars-

Akyaya sərhəd qapısından keçərək Tiflisə, 

oradan da qatarla iyirmi dörd il əvvəl 

ayrıldığı ata yurdu, ana qucağı Azərbaycanın 

Gürcüstanla sərhədində yerləşən Qazax 

şəhərinə gəldi.   

Səfər boyunca gözünü qatarın pəncərə-

sindən çəkmirdi. Kəndlərə, qəsəbə-lərə gözü 

dolusu baxırdı. Həsrəti ilə yandığı vətənin 

havasını udur, qoxusunu sinəsinə çəkirdi.   

Qazaxdakı qohumlarından heç kimi 

tapa bilmədi, onunla birlikdə davaya 

göndərilən qardaşı cəbhədən geri qayıtma-

mışdı. Anası və atası isə ölmüşdü.  

Gül Əhməd Qazağın yaraşıqlı və gediş-

gəliş az olan küçələrindən birində növbə 

çəkən iki milisin müşayiəti ilə gedirdi. Ona 

tək gəzməyə icazə verilməmişdi. Onu 

müşayiət edən milislərin göstərdiyi və icazə 

verdiyi küçələrdən başqa bir yerdə gəzmək 

imkanı yox idi.  

Tarixi bir küçəyə buruldular. Qarşıdan 

irigövdəli bir insan gəlirdi. Sol ayağı 

axsayırdı, qoltuq ağacına dayanaraq yavaş-

yavaş irəliləyirdi. Gül Əhməd gözünü ona 

zilləmişdi. Yaxınlaşdı. Qarşı-qarşıya gələndə 

tanış adamlar kimi üz-üzə dayandılar. Gül 

Əhməd yaşlı adamı süzdü. Yaşlı adam da sağ 

ayağının üstündə özünü tarazlayıb, qoltuq 

ağacını sol qolunun altına yerləşdirəndən 

sonra gözlərini Gül Əhmədin üzünə dikdi:  

- Sən Gül Əhməd deyilsən ki? – dedi. 

- Bəli, mən Gül Əhmədəm. Ancaq səni 

tanıyammadım. Birinə oxşadıram, ancaq o 

çoxdan ölüb.  

Ayaq üstə dayanmağa çətinlik çəkən 

axsaq qocanın canına yenidən can gəlmiş 

kimi dirçəlib sağ əlini Gül Əhmədin boynuna 

apardı, onu özünə tərəf çəkib, qucaqladı. 

Bağrına basdı. Bir müddət ürəyini ürəyinin 

üstündə saxlayandan sonra üzündən öpdü. 

Gözlərindən süzülən bir neçə damcı yaş 

solğun və bürüşmüş yanaqlarından aşağı yu- 

varlandı. Gül Əhməd çaşmışdı. Onun hərə-

kətlərinə cavab verə bilmirdi. Dili dolaşır, 

kəkələyirdi: 

- Sən, sən, yoxsa, sən… Sən mayor 

Qara Yunussan? Səsin onun səsinə çox 

oxşayır. Amma o, öldü. Xeyr, onu almanlar 

öldürdü.  

Axsayan qoca: 

- Bəli, mən Qara Yunusam, - dedi.  

Gül Əhməd lap özünü itirmişdi. Gül 

Əhmədi müşayiət eləyən mülki milislər yana 

çəkilib, onlara baxırdılar. Qarşılarındakı 

axsaq qocanı tanıyırdılar. O, bir qəhrəman 

idi. Onun üçün söhbətə qarışmırdılar.   

Gül Əhməd eşitdiklərinə inanmırdı. 

Söylənə-söylənə qalmışdı: 

- Necə ola bilər? O, öldü. Onun 

tabutunu əsir düşərgəsindən öz əlimizlə 

çıxardıq. 

Qara Yunus küçənin səkisini göstərdi:    

 - Burada əyləşək, – dedi. Sonra da 

vəzifə başında olan məmurlara üzünü tutdu: 

-Övladlarım, bu mənim əsgər yoldaş-

ımdır. İcazə verin, bir az söhbət eləyək. 

Məmurlar səslərini çıxarmadılar.  

Bir-birlərinin hal-vəziyyətini soruşan-

dan sonra hələ də çaşqınlıq içində olan Gül 

Əhməd çox dayana bilmədi: 

- Bəs sən ölmədinmi? Mən inana 

bilmirəm. Necə oldu sən dirildin? Buraya 

necə gəldin? - deyə təkrar-təkrar soruşurdu. 

Bir tərəfdən də diqqət kəsilib ixtiyar qocanı 

gözləri ilə süzürdü. 

Qara Yunus cibindən böyük bir dəsmal 

çıxardıb, gözünün yaşını siləndən sonra dərin 

nəfəs aldı: 

- Mən yeməkxanada vurulandan sonra, 

bildiyin kimi, məni öz barakıma apardılar. 

Müalicə üçün gəlmək istəyən alman həkim-

lərini bizim yoldaşlar qəbul etmədilər. Yara-

larımı öz üsulumuzla sarıdılar. O gecə 

yanımda qalan yoldaşlarımızla bir plan 

hazırladıq. Sabah tezdən komada olduğumu, 

günortadan sonra isə öldüyümü dedilər. 

Məni adyala bükdülər. Vaxt qazanmaq üçün 

almanların gözləri qarşısında məni barakdan 

sökdükləri taxtalardan düzəldilmiş tabuta 

qoydular. Almanlar gedəndən sonra boş 

tabutu əvvəlcədən qazılmış məzara basdırdı- 

lar və dərhal düşərgəyə qayıtdılar. Bir neçə 

saat sonra həmin beş yoldaşımız atları ilə 

gəldi. Məni də tərklərinə alıb, rusların cina-

hına doğru yola düşdülər. Məni növbə ilə 

 

tərklərində aparırdılar. Atın üstündə tək 

dayanmağa halım yox idi. Sabaha yaxın 

rusların cinahına yaxınlaşdıq. Almanlar artıq 

darmadağın olmuşdu. Hər tərəf Sovet Ordu-

sunun əlinə keçmişdi.   

Günəş doğanda rus süvarilərinin yanına 

çatdıq. Bəxtimiz bizə qarşı gəlmişdi. Gördük 

ki, bu süvarilər də bizdən sonra cəbhəyə 

Qafqazdan gətirilmiş türk əsgərləridir. 

Onlara qoşulduq. Sözü uzadıb, başını ağrıt-

mayım. Məni oradan ölkəmə göndərdilər. 

Burada məni müalicə elədilər. Bədənimdə 

qalan güllələrdən bir neçəsini çıxartdılar. 

Omba sümüyümdəki iki gülləni isə çıxarda 

bilmədilər. Sümüyümdəki sınıq-lar vaxtında 

sarınmadığından belə axsaq qaldım. Mühari-

bədən sonra məni hərbi məktəbə müəllim 

götürdülər. Keçən ildən pensiyaya çıxmışam. 

Ömrümün sonunu gözləyirəm, - dedi və 

susdu… 

 

Anadolu türkcəsindən çevirəni:  

Məti Osmanoğlu 

   ƏBÜLFƏT      

MƏDƏTOĞLU 
 

*** 

Mən ömür içində ömür əridib, 

Mən günün içində gün kiridirəm... 

Sevginin əlindən tutub, yeridib - 

Ölməyə qoymayıb qəm dirildirəm... 

 

Siz də yaxınlaşın təsəlli üçün 

Məni hər çəkdiyim gün "ah"a bükün... 

Sevməkdi günahım, vallah, büsbütün - 

Siz məni elə bu günaha bükün... 

 

Həyat zərbələri qılıncdan da sərt 

Urəyin tüstüsü ərşə ucalır... 

Deyəsən tamamdı kəsilən o şərt - 

Qocalır Əbülfət, yaman qocalır... 

 

*** 

Gecəni gözlətdim qapı dalında 

Sönmədi işığım səhərə qədər... 

Ömür vərəqlədim mən xəyalımda - 

O kənddən gəldiyim şəhərə qədər!.. 

 

Nidalar daha çox, nöqtələr də var 

Qəddim də bükülüb bəzən vergültək... 

Alnıma sıxılan səssiz suallar - 

Səni dəlib keçib, ay qoca ürək!.. 

 

Xərclənən ömürdə qazancım kədər 

Kölgəm iynə boyda, səsimsə pəstə... 

Kimsə ucaltmayıb məni sən qədər - 

Sən qədər də kimsə durmayıb qəsdə!.. 

Qapı arxasında qalan gecəmi 

Özünü yetirən səhər kiridər... 

Gedim salamlayım sizin küçəni - 

Bəlkə məni orda kədər kiridər!.. 

 

*** 

Yenə qaçıb gəlmişəm 

Xatirələr bağına... 

Şehli bir sükut çöküb - 

Çiçəklərin tağına... 

 

Hər ləçəkdə göz yeri 

Pıçıltılı söz yeri... 

Ürəyimdə köz yeri - 

Toxunmuram, dağıla... 

 

Dərvişəm mən həyatda... 

Dərd üstdədi mən altda! 

Aman Allah, mən adda - 

Qar yağıbdı dağına... 

 

Demirəm sən də dön, gəl, 

Nə yol dəyiş, nə döndər... 

İki qərənfil göndər - 

Ömrümün bu çağına... 

 

AD GÜNÜM 

 

Dörd divar, Allahım, sən, bir də sükut  

Bəbəyim xışlanmış dopdolu bulud... 

İçimdə asılmış sonuncu umud - 

Belə ağladığım olmamışdı heç... 

 

Xatirə qoşunu dağınıq, perik, 

Ürək qaysaqlanmış şum yeri - herik!  

Ruhuma ulayan tənhalıq şərik -  

Belə ağladığım olmamışdı heç... 

 

Qapı taybataydı, pəncərə açıq  

Əlimdən də düşmür bıçaq, ya qaşıq... 

Mənə yaşadılan cəza, ya acıq? -  

Belə ağladığım olmamışdı heç... 

 

Bir saat, bir addım, ya birçə kəlmə 

Haqqım deyilsə bu, təbrikə gəlmə!  

Mənə küt zərbədi, sökülən ilmə -  

Belə ağladığım olmamışdı heç... 

 

...Dörd divar, Allahım, Sən, bir də bu gün  

Təkliyi ömrümə etdiniz düyün!  

Ad günü beləmi qeyd olur, deyin? - 

Belə ağladığım olmamışdı heç... 

 

MƏN 

 

Durduğum nöqtədə, olduğum  yerdə 

Bir sapand daşına bənd kimiyəm mən... 

İçimi bürüyən bu qalmaqalda - 

Sakinsiz, xaraba kənd kimiyəm mən... 

 

Bu yolda bilən yox biz nələr çəkdik 

Yuxuda, xəyalda ümid də əkdik!  

Özün göstərəndə əzablı təklik - 

Sənin öyrətdiyin fənd kimiyəm mən... 

 

Mən "Sevgi" qoymuşam ömrün adını, 

Hər an tamsınmışam onun dadını... 

Allahın yerdəki Mələk QADINI - 

Sən balsan, nəm çəkmiş qənd 

kimiyəm mən!.. 

 

ŞƏKİL DƏFTƏRİ  

 

Bir şəkil dəftəri var,  

Bir də şəkilli dəftər...  

Birində şəkillərim, 

Birində də ki, səhvlər... 

 

Yaşatdığın anların  

Şəkilləri gözümdə...  

Yol verdiyim səhvlərin -  

Cəzasıdı dözüm də!.. 

 

Sənin fırçan Haqdandı  

Gerçəkliyi köçürür...  

Olur şəkilli dəftər -  

Ruhum közün keçirir...  

 

Dünya sayılsa da dar  

Bitib-tükənmir səhvlər... 

Bir şəkil dəftəri var -  

Bir də şəkilli dəftər... 

 

SONRA 

 

Sonra görüşərik dedi,  

Sonra olacaqmı... bir də?!  

İçimdə bir sonra öldü - 

Üstündə durduğum yerdə... 

 

Bu adi bir təsəllimi,  

Yoxsa təsəlli boyatı?!  

İndi olub söz yığını -  

Çoxdan çağrılmış bayatı...  

 

Mən sözün şahı, nökəri,  

Həm də sözə biət edən!  

Daşa ilişib təkəri - Sözün,  

gülmə, baxıb gedən!  

 

"Sonra" da sözdü, həm fikir - 

Olacaq, sevgi olduqca... 

Oturub edirəm zikir - 

Şəklimin gözü dolduqca... 

 

*** 

Gözü gözümdə gəzən 

Gözündən əlini üz. 

Özün özümdə bəzən 

Özündən əlini üz! 

 

Səsim işıq, şuadı, 

Yaddaşa yaz bu adı. 

Sənin sözün duadı – 

Sözündən əlini üz! 

 

Ömrümdən illər çəkib, 

Seyrək xatirə əkib... 

Ürəyin şəklin çəkib – 

Üzündən əlini üz! 

 

*** 

İnanmadım gözlərimə bir anlıq, 

Sonra gördüm ötürməyə gəlmisən. 

İşıqlandı içimdəki qaranlıq – 

Son fikrini bitirməyə gəlmisən. 

 

Gözümüzə yuxusuzluq qan yaxan 

Asılqandı həsrətə hər an yaxam. 

Aramızda sipər olan, can yaxan – 

Söz-söhbəti götürməyə gəlmisən. 

 

Yozmaq üçün danışdığım yuxunu 

Bükmək üçün ürəyimə qoxunu. 

Qollarının arasında ruhumu 

Fidan kimi bitirməyə gəlmisən. 

 AYAZ İMRANOĞLU 
 

KƏSİLMƏYƏN QURBANLIQ 
 

                     (hekayə) 
 

(Şəhid Sabir Şaməmməd oğlu Atakişiyevin 

əziz xatirəsinə.) 

  

 1992-ci ilin dekabr ayının ilk günləri 

idi. Sabir Şakir həkimin yanına gəldi: 

  -Doktor, dabanımda döyənək əmələ 

gəlib, incidir məni. Görünür əsgər çəkmələri 

geyindiyimdəndir.   

  -Qəhrəman Vətən oğlu onu rədd 

etmək mənlik, - deyib tibb bacısına tez 

göstəriş verdi, - əməliyyat stolunu hazırla. 

 Yarım saat keçməmiş Sabirin 

dabanında düyünlənmiş döyənək kökündən 

çıxarılıb, dərmanlanıb, sarğılandı. Şakir 

həkim: 

  -İndi gərək bir müddət evdə müalicə 

alasan ki, soyuq olmasın, yaran sağalsın, - 

dedi. 

  -Doktor, bəs düşmənlə kim 

döyüşsün?.. 

  Ermənilərin qarasına ağır söyüş 

yağdıran həkim Sabirin xarakterinə yaxşı 

bələd olduğundan bilirdi ki, elə indicə 

səngərə gedəcək. Ona görə də: 

  -Çalış hərəkətlərində bir müddət 

məhduduyyətlər olsun ki, yaranın tikişi 

açılmasın. Arada gələrsən, sarğını yenisi ilə 

əvəz edərik. 

  -Oldu, doktor, - Sabir həkimlə 

sağollaşıb xəstəxananı tərk etdi... 

                               *** 

 …Düşmən qəflətən, özü də qeyri-

bərabər qüvvə ilə hücuma keçmişdi. 

Özünümüdafiə batalyonunun döyüşçüləri 

düşmən hücumlarının qarşısında canlı sipər 

olsalar da, sonda strateji əhəmiyyətli 

yüksəkliklərin bir neçəsini məcburi şəkildə 

tərk etməli oldular. Xeyli sayda şəhidlərimiz, 

yaralılarımız vardı. Əsir düşənlərimiz 

olmadı. Batalyonda şəhidləri, yaralıları 

çıxmaq şərti ilə hamı yerində idi. Təkcə... 

  Sabiri son dəfə döyüş dostları 

“Saqqız ağacı” adlanan yerin kolluğunda 

yaralı vəziyyətdə görmüşdülər. Döyüş 

dostları fürsət gözləyirdilər ki, onu düşmən 

əhatəsindən xilas etsinlər. Amma ora 

yaxınlaşmaq mümkün deyildi. 

  Hər iki ayağından güllə yarası aldığı 

üçün yeriyə bilmir, eləcə sürünürdü. Düşmən 

isə bayaqdan mühasirəyə alsa da ehtiyat 

edirdi onu əsir götürməyə. Gözləyirdilər ki, 

təmiz taqətdən düşsün ondan sonra əsir 

götürsünlər. Yoxsa ölümdən qorxmayan 

bozqurdlar yaralı halda, həyatları təhlükədə 

olanda üstlərində saxladıqları qumbara ilə 

düşməni və özlərini öldürürlər. 

  Mühasirə halqası daraldığından 

darıxırdı. “Canavar göz” ləqəbi almış igid 

son gücünü toparlayıb, üzünü dağlara tutub 

canavar kimi uladı. Dağlar, dərələr, meşələr 

onun səsinə səs verib, doğma səsini özünə 

qaytardılar. 

  Avtomatın qundağına söykənib, 

ayağa durdu. Bir neçə addım ayağını 

sürüyüb, saqqız ağacının yanmış koğuşuna 

girmək istədi. Amma ayaqları sözünə 

baxmadı, səndələdi. Az qalmışdı yıxılsın ki, 

güclə bədənini ağaca dirədi. 

  Düşmən onun hər hərəkətini izləyirdi. 

Dinc durmayacağını bildiklərindən müxtəlif 

istiqamətdən pusqu qurub, - Ara türk, təslim 

ol, mühasirədəsən, silahı at yerə, əllərini 

yuxarı qaldır, - deyərək sanki Sabirə 

yalvarırdılar. 

  Sabirsə onların dediklərini eşitmirmiş 

kimi öz işində idi. Bayaqdan düşündüklərini 

həyata keçirməyin yolunu axtarırdı. Bir 

anlığa gözlərinin ucu ilə qayanın aşağısından 

axan dağ çayına baxıb, son qərarını verdi... 

  Ulu Tanrı sanki onun nə düşündüyü-

nü hiss etmişdi. Bir andaca qatı duman hər 

yanı bürüdü. Bir addımlıqdan göz-gözü 

görmürdü. Bu vəziyyət bir neçə dəqiqə 

çəkdi. Duman çəkiləndən sonra yerini soyuq 

qış Günəşi əvəz etdi. Düşmən saqqız 

ağacının ətrafını ha dolaşsa da bir kimsəni 

tapmadı. Düşmənin gözlərinin qarşısında 

Sabir dumana qarışıb qeybə çəkilmişdi... 

  Özünü dağ çayının ”Moruq gölü” 

deyilən yerinə atmışdı. Düşmən duyuq 

düşüncə sürətli dağ çayı onu qarşıdakı sıx 

kolluqdan keçirib, uzaqlaşdırmışdı. 

  Dığalar əsəblərindən hara gəldi güllə 

yağışı yağdırırdılar. 

  Döyüş dostu Vüqar deyir ki, o 

Sabirin dağ çayı aşağı axdığını görmüş, hətta 

Sabir ona əl də yelləmişdi. Vüqar deyir:  

 -Sabirə dağ çayı yeni güc, yeni 

qüvvət vermiş, yaralarını yaddan çıxarmışdı. 

Çünki tez-tez iri daşlardan, ağac 

budaqlarından tutub, suda özünə istiqamət 

verirdi... 
 

                           *** 

  …Sabirin Süsən meşəsindən yığıb 

gətirdiyi bir torba ceviz bayaqdan stolun 

üstündə idi. Stol ətrafına cəm olanlar elə bil 

torbaya baxmaqdan utanırdılar, suçlu 

adamlar kimi başlarını aşağı salıb, qəm 

dəryasına qərq olaraq susurdular. Təkcə 

stolun bir küncündə oturmuş Sabirin anası -  

Fatı xala ceviz torbasına gözlərini dikib, nə 

barədəsə düşünürdü. Torbadakı cevizləri 

dəfələrlə saymışdı, yüz otuz yeddi ədəddir. 

Sabir onları anası üçün gətirmişdi. Eşitmişdi 

ki, ceviz anasının şəkər xəstəliyinə kömək 

edəcək... 

  Sabirin başına gələn bu hadisədən 

sonra kimsənin cürəti çatmırdı ki, Fatı 

xalanın icazəsi olmadan ceviz torbasına əl 

uzatsın. Eləcə zal otaqda ceviz dolu torba 

Sabirin iri portretinin altından asılmışdı. 

Hərdən Fatı xala torbanı həyətə çıxarıb günə 

verir ki, cevizlər nəm çəkməsin. Torbanın 

şaqqıltısından bilirdi ki, hamısı qupqurudu.  

 

Əsl yeyilən vaxtıdır. Söz vermişdi, Sabir 

qayıdıb, gələndə qırmızı cöngəni kəsib, ətini 

kəndə paylayanda hər ailəyə də cevizlərdən 

pay qoyacaq. 

                         *** 

 İki illik cöngə axura yaxınlaşmışdı ki, 

inək, dana, buzov hərəsi bir tərəfə çəkildi. 

Elə bil Allahın heyvanları da qırmızı 

cöngənin qurbanlıq olduğunu bildiklərindən 

”hörmət” bəsləyirdilər. 

  Zərnəli kəndində hamı qırmızı 

cöngənin Sabirin qurbanlığı olduğunu 

bildiklərindən kiminsə bağ-bağatına, əkin 

sahəsinə girəndə belə sakitcə onu çıxarır, 

belə deyək ki, heyvanın xətrinə dəymirdilər. 

  Günlər həftələrə, həftələr aylara 

calansa da, Sabir gəlmirdi ki, gəlmirdi. Eləcə 

həftə səkkiz, mən doqquz yazıq oğlanın 

adına şayiələr düzüb-qoşurdular. Hər bir 

şayiə də inandırıcı, ağlabatan idi. 

Şayiələrdən biri ondan ibarət idi ki, Sabiri 

meşənin dərinliklərində əli silahlı görüblər. 

Yaraları da sağalıbmış. Yenə də quş kimi 

səkirmiş. Deyirmiş ağacda özünə yuva qurub 

orada yaşayır. Söz verib ki, şəhid 

silahdaşlarının intiqamını almayınca 

qayıtmayacaq. Başqa bir şayiə isə pıçhapıçla 

kənddə gəzib dolaşır. Rayon “KQB”si 

Sabirgilə gəlib deyirmiş ki, məktub yazın, 

oğlunuz terrordan əl çəksin. Guya Sabir 

Ermənistan ərazisində dəfələrlə terror 

törədib. Dinc insanlar, uşaqlar, qocalar, 

qadınlar həlak olub. Dünya dövlətləri bizi 

terroru dəstəkləyən ölkə kimi tanıya bilər... 

  Sabirin adına saxlanan qırmızı cöngə 

o qədər yedirilib bəslənmişdi ki, Nisə nənə 

demişkən, dərisindən yağ damcılayırdı. Kənd 

adamları qırmızı cöngənin kəsiləcəyi günü 

səbirsizliklə gözləyirdilər. 

  Hər dəfə Fatı xala qırmızı cöngəni 

arxa suvarmağa aparıb, gətirəndə adamlar 

cöngəyə baxıb: 

 -Bəh-bəh əsl yeyilən vaxtıdır. Xurma 

kimi əti bal dadar indi, - deyirdilər. 

  Fatı xala da: 

 -İnşallah. Allah dualı ağzınızı eşitsin. 

Sabir gələr cöngənin ətindən sizə lülə kabab 

bişirtmək mənim boynuma. 

  Sabirin dönüşü necə gecikirdisə, qır- 

mızı cöngənin də kəsilməsi elə gecikirdi.  

Bir gün ildırım sürətli xəbər kənd camaatını 

toy-bayram əhvalına gətirdi. Xəbərin məğzi 

o idi ki, Sabiri rayon mərkəzindəki futbol 

meydançasında yerləşən “Bozqurd” batalyo-

nunda görən olub. Xəbər o qədər inandırıcı 

idi ki, yazıq Fatı xala tez otlaqdan qırmızı 

cöngəni gətirdib, kəsməyə hazırlayırdı ki, 

Atakişi əmi dilləndi: 

  -Səbrinizi bir hovur basın. Sabirin 

ayağı həyətə dəysin sonra kəsin, qurbanlığın 

qanından da alnına çəkərik. 

  -Hə, düz deyirsən, yüzə dözən yüz 

birə də dözər, - deyən Fatı xala cöngənin 

boğazına bağladığı çatıdan tutub axura 

dartdı. Qarşısına teşt dolu su, ot qoyub dedi, 

- axırıncı dəfə qoy doyunca yeyib, suyunu 

içsin. 

  Təəssüf  ki, bir çox şayiələr kimi bu 

xəbər də özünü doğrultmadı,, Kazım kişi 

demişkən “fış...” çıxdı. 

 

                               *** 

  Düşmən havadarlarının köməkliyi ilə 

yeni-yeni ərazilərimizi işğal edirdi. Mühasi-

rəyə aldıqları Zəngilanda “ikinci Xocalı 

qətlamı” yaşadacaqlarına and içmişdilər. İgid 

döyüşçülərimiz bunları bildiklərindən ölüm-

dürüm savaşına qalxmışdılar.  

  Həkəri çayı boyunca bir para 

kəndlərimizin camaatı axışıb Arazqırağı 

kəndlərə sığınmışdılar. Arazın o tayında 

yaşayan soydaşlarımıza həsrətlə, bir az da 

gileylə baxırdılar bu taydakılar. Əslindəsə, o 

taylı qanı bir, canı bir olanlarımız bizim bu 

halımızı görüb təşviş içində idilər. Təhlükəni 

yaxşı hiss edən Azərbaycan hökuməti, İran 

dövləti ilə danışıq aparıb əhalimizin o taya 

adlamalarına razılıq aldılar. Bunun üçün 

hətta Araz çayının suyu da azaldılmışdı. 

  ...Top, mərmi səsləri kəndin başı 

üstünü kəsdirəndə adamlar son ümidlərini 

soyunub Arazı adlayıb o taya keçirdilər. 

  Fatı xala kənddəki qatmaqarışıqlıq-

dan ehtiyat edib qırmızı cöngəni neçə gündü 

tövlədən çölə çıxarmırdı. Çıxardanda da 

çatısı əlində qarşısına qatıb aparıb-gətirirdi. 

  Şələ-şüləsini götürən kənd sakinləri-

nin Arazı tələm-tələsik adladığını görüb qır- 

 

mızı cöngəni tövlədən çıxarıb, çatısını boy- 

nundan açıb, - “Allahın heyvanı, innən belə 

hara gedirsən, get. Daha ardınca düşən olma-

yacaq, nazını çəkən tapılmayacaq, daha 

Sabirin qurbanlığı sayılmayacaqsan”, – Fatı 

xala dərindən köks ötürdü. Cöngə də bir Fatı 

xalaya, bir tövləyə baxıb, quyruğunu 

bulayıb, böyürüb yerindən tərpənib, üz tutdu 

yoncalığa tərəf. Fatı xala eləcə qırmızı 

cöngənin arxasınca baxdı… 

  Fatı xala zal otağa keçib, ceviz 

torbasını, Sabirin portretini divardan götürüb 

qara şalına bükdü, düyünçə vurub, boxça 

kimi kürəyinə şəllədi. Şüşəbənddən 

ayaqlarını pilləkənə qoyurdu aşağı ensin, 

ağlına gəldi ki, evin qapısını açarla bağlasın. 

Hələm-hələm evin qapısına açar salmayan 

Fatı xala açar topasını köhnə sandıqdan 

çıxarıb şüşəbəndin qapısını açarla bağlayıb 

açar topasını döşdüyünün cibinə  qoydu, 

“Allah kərimdi” deyib məhəllə arası yola 

çıxdı. 

  Ənvər arxadan anasına yetib, anası-

nın qoluna girdi: 

  -Qağamın alagöz atı olsaydı, səni ona 

mindirib Arazdan keçirərdim. 

  Fatı xala oğlunun dediklərini 

eşitmirmiş kimi: 

  -Getdik, ay bala. Bir də nə vaxt od-

ocağımıza dönəcəyik Allah bilir. Deyirəm 

Sabir gəlib bizi evdə görməyib küsüb gedər 

eh... Anan qurban, ay oğul, səni qarşılamağa 

kimsə olmayacaq, - çevrilib geridə qalan 

evlərinə son dəfə baxdı. 

  Ənvər anasına: 

  -Təki Sabir qayıdıb gəlsin, evimiz 

sevinsin, bu  bəs edər. Harda olsaq bizə əyan 

olacaq. Ən azı yuxumuza girəcək… 

  Fatı xala səbrini saxlaya bilməyib: 

  -O gün Sabirin istədiyi qız bulaq 

başında məni görüb, utancaq baxışlarla mənə 

yaxınlaşdı, öpüşüb-görüşüb gördüyü yuxunu 

bittə-bittə danışdı. 

  -O da Sabirin gəlişini görmüşdümü? 

  -Deyirdi, xala yuxuda görürəm ki, 

Sabir döyüşçü paltarında, patrondaşları sinə-

sinə asılıb, çiynində silahı Dəlikdaşın üstün-

də durub turbinlə harasa baxırdı. Sonra Də-

likdaşdan enib Yal məhəllənin torpaq yolu 

ilə yuxarı qalxdı, bir kimsənin olmadığını 

görüncə diz çöküb hönkürtü ilə ağlaya-

ağlaya deyirdi: “Ay insafsızlar, bu kəndi 

niyə yiyəsiz qoydunuz. Bayquşlar ulayır 

axı”... 

                           *** 

 Köçkünlüyün ağır illərini yaşayırdı 

məcburi köçkünlərimiz. Çadır şəhərciklərlə 

“bəzədilmişdi” Vətənin dərdli çiyinləri… 

  Fatı xalagilin külfəti Şirvan şəhərində 

yerləşən yardımçı binada məskunlaşmışdı. 

  “Vətənin başı, ayağı olmaz” deyən 

Fatı xala niyəsə bu yerlərə yovuşa bilmirdi. 

Gecə-gündüz oğlunun xiffətini edir, 

qaldıqları yerə yad el, yad oba deməkdən 

belə çəkinmirdi. Hər səhər yuxudan duran 

kimi həyətə çıxar, üzü yurda tərəf baxıb 

doyunca hava udardı. Deyəndə ki, səhər-

səhər bu nə hərəkətdir? Deyirdi, oğlumun 

qoxusunu dadıram. Bir xeyli beləcə 

durduqdan sonra, ”oxqay!” deyib rahatlanar, 

əl-üzünü yuyar, salavat çevirib, dodaqaltı 

hansısa duanı zümzümə edərdi. 

  Gün uzunu pəncərədən uzun yola 

baxar, “Sabirim, o yolla gələcək” - deyib 

baxmaqdan doymazdı. Fatı xala gözləyərdi... 

  Ailəyə illər sonra iki hərbçi gəldi. 

Onlar çay süfrəsi arxasında oturub Fatı 

xalayla xeyli söhbət etdilər, Sabirlə bağlı 

xatırələri dinlədilər. Durub gedəndə “Şəhid 

ailəsi” vəsiqəsini stolun üstünə qoydular. 

Fatı xala qırmızı qan rəngli vəsiqəni əli 

titrəyə-titrəyə götürüb bir xeyli baxıb sonra 

dodaqlarına yaxınlaşdırıb öpdü: 

  -Mənim şəhid balam ailəmizə xoş 

gəldin, sonra oğlu Ənvəri haylayıb, - ədə, 

kənddən gətirdiyimiz qara qoçu kəs. 

Sabirimə ehsan verəcəm, özü də kabab 

ehsanı... 

                  08.10.2022 

 

Kardiologiya İnstitutu, Reanimasiya şöbəsi. 

 

 

 

 
 

VÜSAL NURU 
 

       PALTARBOĞAN KƏNDİ 
 

                   (hekayə) 
 

Dəhşətli hadisə bizim kənddə olub. 

Məktəbin qocaman direktoru Aydın müəllim 

günün günorta çağı bir qolunda kəndir 

kələfi, bir əlində də kətil, biçilmiş taxıl 

zəmisinin başından keçən torpaq yolla gəlib, 

bu kənddən küsmüş tək-tənha nəhəng palıd 

ağacına çatdı. Kətili qoyub oturdu.  Kəndirin 

ucundan tutub kələfi qarşısına atdı və pencə-

yinin cibindən qara paltar sabunun çıxarıb 

sürtə-sürtə kəndirin canına yeritdi. Elə səli-

qəli ilgək düzəltdi ki, deyərdin bəs sənəti 

İranda öyrənib gəlib. 

  Boynuna salıb yoxladı, əla sürüşürdü. 

Öz işindən məmnun halda ayağa qalxdı. 

Kəndirin o biri ucunu bağlamaq üçün ağacın 

başına bir neçə dəfə dolanıb ürəyinə yatan 

budağı axtardı. Tapanda sevinsə də, nə illah 

elədi fırlayıb atdığı ilgək budağı aşa bilmədi. 

  Cırılmış topu təpikləyib tozanaq 

qaldıran beş-altı yeniyetmə uşaq yaxınlıqdan 

keçəndə əlində kəndirlə tullanıb düşən Aydın 

müəllimə baxıb gülüşdülər. Müəllim onları 

yanına çağırdı, təklif elədi ki, əgər budağa 

çıxıb kəndiri bağlasalar, onlara top almaq 

üçün pul verəcək. Uşaqlar meymun cəldliyi 

ilə palıda dırmaşdılar. Müəllim kətili gətirib 

üstünə çıxdı, kəndirin uzunluğunu boyuna 

görə tarazladı və kəndiri budağa bağlatdı.     

Cibində nə qədər pulu qalmışdı verib, 

uşaqları razı yola saldı. Onlar kəklik kimi 

uçuşub gedəndə müəllim kətilə çıxdı, ilgəyi 

boğazına keçirdib sürüşdürdü və boynunun 

ardında bərkitdi. Şalvarını belinə dartıb 

səliqəyə saldı, kəmərini sıxdı, pencəyini 

düymələdi, qalstukunu sağa-sola çəkib yerin- 

də otuzdurdu. Əliylə saçını arxaya daraqladı, 

sonra barmağını diliylə isladıb qaşlarını 

tumarladı. Bir neçə dəfə ciyərinə kəndin 

havasını çəkdi. Əmin olanda ki dünyanı 

dəyişməyə hazırdı, ayağının ucuyla kətili 

arxaya itələdi...    

Aradan xeyli vaxt keçmişdi, qonşu 

kəndin uşaqları məktəbdən çıxıb evlərinə 

qayıdanda müəllimi görən kimi tanıdılar. 

Kimin planşeti, telefonu var idisə o saat 

çıxarıb çəkdi, sosial şəbəkələrdə özçəkimlə-

rini paylaşdı və bir-birlərinə göstərərək 

getdilər.    

Çiynində səhəng aşağıdakı bulağa 

gedən yaşlı arvad kim idisə, müəllimi uzaq-

dan görən kimi tanımışdı. Çaparaq gəlib 

dizlərinə döydü, kətili cəsədin ayağının 

altından çəkib oturdu, vaysına bildikcə 

vaysındı, ağı dedi, Aydın müəllimi əməlinə 

görə xeyli danladı, danladı, ürəyini boşaltdı, 

sonra durub kətili də götürüb zəmanəyə 

qarğıya-qarğıya  getdi.    

Örüşün qayıdan vaxtı idi. Qoyunlar 

palıdın altına sürüylə doluşdular. Bəziləri 

müəllimin ayaqlarını, hələ üstünü qat 

kəsməmiş ayaqqabılarını iyləməyə də  fürsət 

tapdı. Çoban qoyunları qovub əliylə müəlli-

min üst başını axtardı. Onun ayaqqabılarını 

çıxarıb  öz qaloşları ilə dəyişdi. Sonra müəl-

limin çorabından köynəyinə qədər soyundur-

du. Paltarları pencəyin içinə yığıb qollarını 

bir-birinə düyünlədi, öz qaloşlarının hər 

tayını pencəyin bir cibinə dürtdü və pençək-

boxçanı çomağının ucuna  keçirdib çiyninə 

atdı. Qoyunları üzü kəndə tərəf arın-arxayın 

haylayaraq uzaqlaşdı.    

Gün batana yaxın boş bidonlarla dolu 

bir  eşşək arabası yolunu dəyişib ağacın altı-

na girdi. İki kişi tullanıb yerə düşdü.  

 

Müəllimi tanımışdılar deyə heyrət-

dən, təəccübdən bir-birlərinə yersiz suallar 

verirdilər. Tuman köynəkdə qalmış Aydın 

müəllimə baxıb yanıb-yaxılırdılar.   

Birdən ağıllarına gəldi... Bidonları 

yerə boşaltdılar. Daşqanı çəsədin altına 

çəkdilər, biri onu dizlərindən qucaqlayıb 

qaldırdı, o biri ilgəyi cəsədin boynundan 

çıxardı. Əvvəl arabaya uzandırdılar, sonra 

sürüyüb yerə qoydular. Nisbətən cavan olan 

ağaca dırmaşıb kəndiri açdı. Yerdəki eşşəyin 

çürümüş və düyün-düyün olmuş noxtasını 

çıxardıb təzə kəndiri hörmələdi, artığını 

kəsdi və yerdəki bidonları yerinə yığıb onları 

bir-birinə bağladı ki, yırğalanıb danqıldama-

sın.   

Uşaqlar təzə aldıqları topu təpikləyə-

təpikləyə qayıdanda onların arxasına  düş-

müş küçük hər yerə burnunu soxub iyləyə-

iyləyə gəlib cəsədi tapdı.  

 Uşaqlar onu nə qədər fitləsələr də, 

küçük müəllimdən əl çəkmədi, oturub başını 

onun qarnına qoydu və qara muncuq 

gözləriylə işıqları çıraqban kəndə baxdı...   

Həmin küçük böyüyüb it olub, 

gecələr peyda olur, ulayır, camaatın evindən 

hər gün bir meyit çıxarır. Odur ki, pal-paltar 

kəndi basıb, evlərin qapılarından, pəncərələ-

rindən qıcqırıb yollara dağılıb, hətta şalvar 

balaqları, köynək, pencək qolları adamların 

ayağına, boynuna ilan kimi dolaşır, toran 

qovuşanda yollardan təkbaşına keçmək 

olmur, elə bil paltarlar oyanıb adamlara 

çumur.   

Təsadüfən görənlər deyirlər ki, bəlanı 

gətirmiş o itin başının yerində Aydın 

müəllimin başıdı. Səhərə qədər kəndin sağ 

qalmış əlisilahlı kişiləri keşik çəkir, tapıb 

tuta bilmirlər ki, güllələsinlər. Camaat 

əmindir ki, əgər o adambaşlı iti öldürsələr, 

qara bulud dağılanda günəşli səma necə 

açılırsa, paltarlar da elə qəfil qeyb olacaq və 

kənd aydınlığa çıxacaq.   

İndi mən də o adambaşlı iti görmək 

üçün əli tüfəngli kişilərlə kəndi dolaşmağa 

gedirəm...  

ADİLƏ NƏZƏR   
 

  UŞAQLIQ XATİRƏLƏRİM 

Qəribə uşaqlıq yaşamışıq biz, 

Nə vaxt dindirsələr onda dinərdik.  

Çətin, həm maraqlı keçib dövrümüz, 

Böyük danışanda biz dinləyərdik. 

 

Gedərdik buz tutmuş çay qırağına, 

Qar dizə vurardı, ağrı qarına. 

Qoşulub məhəllə oğlanlarına, 

Qızlar da, buz üstə dövrə dönərdik. 

 

Qışda odun-ocaq bəs etməyəndə, 

Donan əl-ayağı hiss etməyəndə, 

Soba evimizi isitməyəndə, 

Canımız yanardı... biz isinərdik. 

 

Günəş yandırardı yanağımızı,  

Cızdağı çıxardı ayağımızın. 

Bilməzdik itirib dayağımızı, 

Bir gün o çağlardan belə enərdik.  

 

Çıxardıq yüz illik tut ağacına, 

Yuvalar qurardıq boz sığırçına 

Bulaşıb toz basmış günc-bucağına,- 

Koğuşa gizlənər, kola sinərdik. 

 

Əlçatmaz gələrdi üfüqlər bizə, 

Nağıl uydurardıq bir-birimizə, 

Çapardıq şəhərə - parka, dənizə,- 

Xəyal atımızı tez-tez minərdik. 

 

İNAMLI ÜMİD  

 

Hər tərəfdə savaşlar gedir gizli, həm açıq.  

İnsanı təslim edir çarəsizlik, möhtaclıq. 

Vurulur bir şəkildə üsyana qalxan başlar, 

Bitmək bilmir, İlahi, qanlı, qansız savaşlar. 

 

Atıb caynaqlarını parçalayıb-didirlər, 

Haqsızlar haqq yolunu ayaqlayıb gedirlər. 

Qanımızı dondurur zülüm, ölüm anları, 

Hələ ki, qarşı gəlir türkün atamanları. 

 

Yatıb-qalxırıq, Allah, amanlarla, ahlarla, 

Yenə bizi vururlar klassik silahlarla... 

Bircə ümidimiz var, odur bizi yaşadan, 

Sabah xeyrə olacaq bugün şərə yaşanan. 

 

Yenə yarpaqlayacaq tariximin kökləri, 

TURANda birləşəcək bütün dünya türkləri. 
 

GÖYGÖLÜM 
 

Uyuyursan min naz ilə, 

Tazə ərussan, Göygölüm. 

Dindirirəm yüz söz ilə, 

Dinmirsən, sussan, Göygölüm. 

 

Müqəddəs yer sənə məskən, 

Maral Göl keşiyin çəkən.. 

Bu qədər səfan var ikən, 

Niyə məyussan, Göygölüm?! 

 

Kim ruhunu zəhərləyib, 

Kim xeyirini şərləyib? 

Bəlkə dağlar zəncirləyib, 

Yoxsa məhbussan, Göygölüm?! 

 

Gəldin neçə telli saza, 

Könül verdin “qu”ya, qaza. 

Əzəl gündən gözəl sözə, 

Şeirə məxsussan, Göygölüm. 

 

Yoxkən bir günahın, suçun, 

Bulud-bulud keçər köçün. 

Kəpəzi böldüyün üçün, 

Məlul-məhzunsan, Göygölüm. 
 

Sən də səndə xumarlanan, 

Üzərinə şəfəq salan, 

Neçə rəng verib, rəng alan 

GÜNə məruzsan, Göygölüm. 

ÖMÜR  

 

Hər gün biri azalır ömür yarpaqlarımın, 

Biri gülüb düşəndə, doqquzu ağlar düşür. 

Baxdıqca düşənlərə yadıma talan olmuş, 

Barı hasil olmadan quruyan bağlar düşür. 

 

Yazan qara qələmlə alnımı qəltan etdi, 

Atdım əyri zirvəni, itdim sözün düzündə. 

Qaynayıb-qarışanlar həyatı sürdü getdi, 

Dünya suymuş, mənsə yağ, düşüb qaldım 

üzündə. 

 

Güman imiş alınan, ömür imiş satılan, 

Bu bərq vuran görüntü yaralarla bəzənmiş. 

İllərimin çoxunu taleyimə atılan, 

Dərd adında toxumdan alan talesizəmmiş. 

 

Sən demə ömür boyu qanımı donduran bu  

Ayrılıq adlı oğru yarpaqlara dadanmış.  

Ömrümün payızında məni ovunduran bu 

Bahar çiçəyi kimi açan sevgi yalanmş. 

 

Həyat saxta gülüşdən ibarətmiş sən demə, 

Çölüm iyun istisi, içim sazaqlı yanvar. 

Yarpaqların ahəngin çəkirəm ciyərimə, 

Yalanmış ayrılıqdan, ölümdən başqa nə var. 

 

GECƏLƏR YAĞIŞ YAĞANDA 

 

Göylərin bağrı sökülər, 

Yerlər sel-suya çəkilər. 

Hər yandan həsrət tökülər, 

Gecələr yağış yağanda. 

 

Havanı sarar sazaqlar, 

Soyuyar yanan ocaqlar. 

Məni tənhalıq qucaqlar, 

Gecələr yağış yağanda. 

 

Gözlərim yanar, alışar, 

Hər tərəf səndən danışar, 

Daxırmalar boyum aşar, 

Gecələr yağış yağanda. 

 

Şüşələrə damla qonar,  

Süzüldükcə naxışlanar. 

İçimdə "savaş" başlanar, 

Gecələr yağış yağanda. 

 

Boş qədəhdə dodaq izin... 

Qulağıma gələr səsin... 

Aynada danışar əksin, 

Gecələr yağış yağanda. 

 

Ay boylanar buludlardan, 

Adın keçər dodaqlardan... 

Gözlərimlə sökülər dan, 

Gecələr yağış yağanda. 

 

Arzularım nələr umar - 

Əlim tumar, gözüm xumar. 

Göy üzü, həm qəlbim damar, 

Gecələr yağış yağanda. 

 

HƏYAT İNDİ HARDADI 

 

Mənim bir səsim vardı,  

görən indi hardadı?  

torağay nəğməsində 

ya bulaq səsindədi? 

meşə uğultusunda,  

yarpaq xışıltısında? 

 

Mənim bir arzum vardı,  

görən indi hardadı? 

bəlkə də bir uşağın  

top-top oyunundadı.  

Ya bir qızın toyunda, 

oğulun boyundadı… 

 

Mənim bir qəlbim vardı,  

görən indi hardadı? 

bəlkə xatirələrdə,  

saralan vərəqlərdə,  

bir sevginin yasında,  

həsrət sarısındadı… 

 

Mənim həyatım vardı,  

görən indi hardadı? 

Bəlkə çox uzaqlarda,  

bəlkə lap yaxındadı.  

Mənim ümidim vardı,  

görən indi hardadı?  

Sən qırdın, sən itirdin? 

Düzəlt, axtar, taparsan. 

..Sevgini göndər gəlib 

məni burdan aparsın. 

 

 



Oktyabr-dekabr 2022                                                                                     “ƏDƏBİ OVQAT” 

 

 
 

21 

 
 

   MAHİR CAVADLI  
 

   XƏSTƏXANADA  
   (hekayə) 
  

 Nadir kişinin xəstəxanalarla arası yox 

idi. Otuz il müharibə də daxil olmaqla ağır 

hərbi xidmət və artıq on ildən çox təqaüd 

zamanı xüsusi poliklinikada, qospitalda 

müayinə və müalicə aldığından başqa tibbi 

müəssisələrə yolu təsadüf düşərdi. 

 Tək-tük hallarda, hansısa yaxın xəstə 

qohumu, ya dostunu ziyarət edəndə də, 

əsasən vaxtını xəstəxananın həyətində gəziş-

məklə keçirərdi. İçəridə dava-dərman iylə-

məkdənsə, təmiz havada təkbaşına dünyanın 

olaylarını saf-çürük etməyi xoşlayardı. Lap 

sonda xəstəyə baş çəkər, “yastığın yüngül 

olsun”, deyib balıncının altına xərclik 

qoyaraq sağollaşardı. Xəstə yanında uzun-

uzadı danışıb onun rahatlığına mane olanları 

heç xoşlamazdı.  

 Bu gün də o nadir günlərdən biri idi. 

Zəng eləmişdilər ki, əmioğlunu maşın vurub, 

filan xəstəxanaya aparıblar. Nadir kişi də bir 

həftə gözlədiyi, yarım saatdır izlədiyi futbolu 

yarımçıq qoyub özünü xəstəxanaya çatdır-

mışdı. Maşında radionu ha qurdalamışdı ki, 

bəlkə hansı kanaldansa heç olmasa birinci 

hissənin necə qurtardığını öyrənə, farslar 

demişkən çifayda! Kanallar öz köhnə 

havalarında, mənasız, bəzən lap düşük küçə 

atmacaları ilə az-çox radionun, efirin, ictimai 

sözün, ictimai fikrin nə olduğundan başı 

çıxan Nadir kimiləri havalandırmaqlarında  

davam edirdilər.  

 İdman xəbərində hansısa ölkənin 

hansı idmançısının narkotik alveri üstə 

tutulduğunu, yaxud filan komandanın filan 

futbolçusunun transferini elə təqdim edirdilər 

ki, guya “Qarabağ”ın oyunundan daha vacib-

di bu millət üçün?!.. Nadir kişi ümidini üzüb 

radionun düyməsini elə basdı ki, sanki qəza 

şəraiti yaratmış sürücü sükanı basır. Nə isə, 

onsuz da xəstəxanaya çatmışdılar. Şlaqbau-

ma baxan mühafizəçi onun uzatdığı 

qəpiklərə əhəmiyyət verməyib “içəri olmaz” 

dedi. Yanında oturduğu oğlunun (Nadir kişi 

onu sanki indi görürdü) bir manatlığını 

alandan sonra şlanqbaumun düyməsini basdı 

və taxta dirəklər təzim edirmiş kimi qoşa 

qatlanıb yuxarı qalxdılar. 

Tərs baxışlarını oğluna tuşladı.  

 -Ata, onlar da dolanmalıdırlar da... - 

cavabı onu qane etməsə də, arxadan gələn 

siqnal səsinə yolu açmaq məcburiyyətində 

qaldı. 

 ...Həyət bərk küləkli olduğundan 

foyedə təlaşlı qohumlarının əhatəsində 

sakitcə oturub, bəlkə də əmioğlusundan çox 

“Qarabağ”ın fikrini çəkirdi. Görəsən...  

 Qarabuğdayı, idmançı cüssəli 

mühafizəçinin səsi onu fikirdən ayırdı.  

 -Ağsaqqal, sizin xəstəni bir azdan 

palataya köçürəcəklər. Kömək lazım olsa, 

deyin. 

 Tək qaldığını indi hiss elədi. Onun nə 

hiss elədiyini də mühafizəçi göydə tutdu.  

 -Hamını xəstə ilə görüşdürmüşəm. 

Lazımdı, sizin də qulluğunuzdayam.  

 -Hə, çox sağ ol! Hardadır? 

 -Siz narahat olmayın, gəlin aparım.  

 Ayağa qalxdı. Yerindən tərpənmək 

istəyirdi ki, mühafizəçinin xüsusi istedadı öz 

parlaqlığı ilə onu əlini cibinə aparmağa sövq 

elədi. Qırmızı beşliyin nə vaxt mühafizəçinin 

ovcunun içində olduğunu sanki hiss eləmədi. 

Ancaq iş-işdən keçəndən sonra bu itki onu o 

qədər yandırdı ki, hətta mənasız ani 

görüşdən qayıdıb öz yerində çömələndə də 

mühafizəçinin həyasızlıq məharətini götür-

qoy etməkdə idi. Artıq mühafizəçini elə 

qaralamışdı ki, heç bir hərəkətini nəzərdən 

qaçırmırdı. Yersiz, bəzən düşük manevrlər 

onu hövsələdən çıxarırdı. Görkəmindən asılı 

olaraq, foyedə gözləyənlərə, yeni gələnlərə 

münasibət də fərqli idi. Kiminə diş ağardaraq 

irişən, kiminə qan qaraldaraq ilişən, kiminə 

isə ehtiyatla girişən, sonda pul qoparıb 

sürüşən mühafizəçinin sifətdən-sifətə düşmə-

si Nadir kişiyə əməlli-başlı yer edirdi. 

 Təcili-yardım maşınının başaparan 

siqnalı ilə qapının ağzında saxlaması Nadir 

kişinin də diqqətini cəlb elədi. Sonra baş 

verənlər isə...  

 Ağxalatlılar xəstəni arabadan 

düşürməmiş tibbi heyət liftdən çıxıb qapıya 

doğru yüyürdü. Arxadan bir-birinin ardınca 

düzülən bahalı maşınlar çox şeydən xəbər 

verirdi. Bayaqdan kasıb bir kişini içəri 

buraxmamaqla tərslik edən, babası yaşda 

ağsaqqala kobud cavab verən mühafizəçi 

bahalı maşınları görən kimi yeni rolunun 

ifasına başladı. Yazıq kişini zorla oturacaqla- 

ra tərəf dartıb otuzdurdu. “Yol verin, çəkilin 

yoldan, xəstəyə kömək lazımdır”, deyərək 

qışqıra-qışqıra arabaya əl uzatdı, heç kimi 

vecinə almayan qohumların liftə minmələri-

nə yardımçı oldu! Bir azdan liftdən çıxaraq 

xidməti yerinə qayıdan mühafizəçi çibində-

kiləri məharətli barmaqları ilə yerbəyer 

etməyə çalışırdı. Yaxınlıqda növbələrini 

gözləyən ağ xalatlı şişman tibbi personala 

gülümsəyərək işarə elədi ki, onlar da 

hərəkətə keçsinlər. Adət üzrə necədisə, onlar 

da ssenaridəki rollarını məharətlə yerinə 

yetirib öz xidməti yerlərinə yollandılar. 

 Nadir kişi gözünü həyasız mühafizə- 

çinin gözünə dikərək başını narazı halda 

buladı. Mühafizəçi onun üçün artıq maraq 

doğurmayan bu insana heç əhəmiyyət də 

vermədi. Mobil telefonuna gələn zəngə elə 

sevindi ki, elə bil dünyanı ona bağışladılar. 

Səsi də, maşallah, foyeni götürmüşdü başına. 

 -Hə, qaqaşım! Harda, nə vaxt 

deyirsən, mən hazır! Baş üstə! İki şüşə 

rossiyski litrlik məndə, bəs eləməz üçünü 

götürüm. Yox, qaqaş, pivə mənlik deyil, 

mənimki 40 qradusdan aşağı olmamalıdı, 

mədəmdə ijoqa yaradır... Hə, sabah növbə-

dən çıxıb birbaşa gələrəm. Oldu! 

 Sonra razı halda telefonu cibinə 

qoydu, sanki sabahkı bol yeməkli, bol içkili 

süfrədə genəlirmiş kimi sinəsini qabardıb  

foyedə var-gəl eləməyə başladı.  

 Nadir kişinin ona dikilən baxışların-

dan qəzəbi hiss etməmək mümkün deyildi. 

Bu baxışlardan yayınmaq istəyən mühafizə-

çini Nadir kişinin onun gözünün içinə 

baxaraq “tfu” deyə açıq meydan oxuması lap 

hövsələdən çıxardı.  

 -Nədir, kişi, nədənsə narazılığın var? 

– elə tərzdə dedi ki, sanki tay-tuşu ilə danışır. 

 Nadir kişi ayağa qalxdı, oturduğu 

kreslonun qabağında durub sinəsini qabardan 

mühafizəçinin düz gözünün içinə baxaraq 

qamətini dikəltdi. Bayaqdan çılız görünən bu 

yaşlı adamın idmançı vücudu, qorxmaz 

baxışları, qürurlu duruşu mühafizəçini özünü 

yığışdırmağa məcbur etdi. 

 -Birincisi, nədir kişi yox, Nadir kişi! 

– Elə zəhmlə danışmağa başladı ki, 

foyedəkilərin, oradan yuxarı mərtəbəyə qalx- 

maq istəyən həkimin, tibb bacılarının, bahalı 

xəstə yiyələrinin, elə o fağır qoca kişinin də 

diqqətini özünə cəlb elədi. - İkincisi, neçə 

saatdı burdayam, sənə baxıram, yazığım 

gəlir. Əyə, adamın neçə sifəti olar, adam bu 

sifətlərə necə düşə bilər, niyə, nəyin xatirinə 

düşə bilər axı, bunu qana bilmirəm. Yaraşıqlı 

oğlansan, Allah-taala sənə boy-buxun, sir-

sifət verib, niyə yaradanın bu verdiyinə 

naşükürlük edirsən?! Bir şüşə arağı artıq 

içməkdənmi ötəri, bir şiş kababı artıq 

yeməkdənmi ötəri? Əyə, səni dolandıran bu 

camaatdan utanmırsanmı, abır-haya etmir- 

sənmi, ha? Camaat, tutaq ki, dözür, 

dillənmir, bəs sənin öz vicdanına nooluub? 

Camaatı demirəm, niyə özünü bu kökə 

qoyursan, nə olub, nə xəbərdi, haa?!!  

 Nadir kişi, bir də mühafizəçinin 

gözünün içinə baxaraq “tfu” deyib foyedən 

çıxdı. Dövlətin sayılan xəstəxanasında çərrah 

həkimin, tibb bacılarının, sanitarların, üstəlik 

dərmanların, şprislərin, palatanın pulunu 

ödəyib qayıdan oğlu onu qapının çöl 

tərəfində qarşıladı. Futbolun xəbərini 

ehtiyatla çatdırmaq istədi. 

 -Uduzuruq, ata!  

 -Uduzarıq da! – deyib əlini yellədi, 

bu mühitdən uzaqlaşmaq ümidi ilə şüşələri 

bağlı, radiosu sönülü, sükanı arxasında heç 

nəyin fərqinə varmadığı maşınına doğru ad-

dımladı...      

          22.07.2019 

VASİF SÜLEYMAN 
 

ÜZÜM AYAĞININ ALTINA, VƏTƏN 

 

Daha, ürəkli at addımlarını, 

Uymadıq gümüşə, altuna,Vətən! 

Bir az gecmi yığdıq parçalarını? 

Üzüm ayağının altına,Vətən! 

 

Bəlkə də içində küsmüşdün daha,  

Üzü bizə sarı çevirdik səni. 

Hər parçan - bir misra dönmüşdü aha, 

Utana-utana sevirdik səni. 

 

İndi yaxındadı vüsal dediyin, 

Səni də bu həsrət yaxdımı, görən... 

İllərdi ürəyim paramparçadı, 

Bu ağrı, bu əzab haqdımı, görən?.. 

 

Bu dəli sevginin kökü dərində, 

İndi açılıbdır qaşın-qabağın. 

Səni sevənlərin ürəklərində,  

Yerinə oturur daşın, torpağın. 

 

Daha, ürəkli at addımlarını, 

Uymadıq gümüşə, altuna,Vətən! 

Bir az gecmi yığdıq parçalarını? 

Üzüm ayağının altına,Vətən! 

 

ÇATINCA 

 

Bir ömrə dəyərdi tək səni sevmək, 

Sevərdim imana, dinə çatınca. 

Uzaqdan baxanda mələksən-mələk, 

Misraya dönürsən mənə çatınca.  

O dünya varımdır, bu dünya yoxum, 

Yanımda nə qardaş, nə bacı, qohum… 

Bəlkə harayını eşidər ruhum, 

Halımı sorarsan yenə... Çatınca. 

 

Birdən sən gəlincə çiçəklər solar,  

Barı, son anımda ləngimə, nolar… 

Onsuz da mələklər aparmış olar, 

Sən gəlib mən adda qəmə çatınca. 

 

YAZMIŞAM 

 

Bu mənəm, bir düşün, sınama yüz yol, 

Sən məni gətirdin dinə, yazmışam. 

Taledən yoluma çıxdığın günü,  

Qismətə yazılan günə yazmışam. 

 

Bu eşqin  vüsalı olamı, bilməm, 

Yolsuzmu çıxmışıq yolamı, bilməm. 

Sən nəsən, sevgimi, bəlamı, bilməm…  

Yazmaram demişəm, yenə yazmışam. 

 

Söznən yaratmışam dövlət, varımı, 

Sevdim səndən gələn intizarımı. 

Bütün ömür boyu yazdıqlarımı, 

Elə bilirəm ki, sənə yazmışam. 

 

TƏRƏFİMDƏ 
 

Günəşmi nur salır dörd bir yanıma, 

Yox... Yox… Üzün gülür hər tərəfimdə. 

Gendən boylanıram Tanrı payına, 

Nə olsun dayanıb yer tərəfimdə… 
 

Birimiz divanə, birimiz dəli, 

İndi bizim üçün hər şey  təsəlli. 

Aşikar olanım ellərə bəlli, 

Pünhan nağılımsan sirr tərəfimdə. 
 

Səssiz harayımı indi kim duya,  

Budurmu dediyin əlçatmaz röya…  

Görürsən, bir yanda bu boyda dünya,  

Təkcə sən durubsan bir tərəfimdə. 

 

PÜNHAN 
 

Nə yazdın, İlahi, ələ düşməsin, 

Mələkdi, mələyin dilə düşməsin. 

Saxla ürəyimdə, hələ düşməsin, 

Aparım məzara adını pünhan…  

Sevgindən yaranıb bəşər dediyin, 

Bəlkə də halaldı bu şər dediyin. 

İlahi, budurmu məhşər dediyin, 

Sinəmə çəkirəm odunu pünhan. 

 

Bir azca su çilə, bir azca dən ver, 

İstəsən sevinc ver, istəsən qəm ver. 

İki divanəyə iznini sən ver, 

Saxlarıq bu eşqin dadını pünhan. 

 

Üzünü solduran çəkdiyi qəmmi,  

Tərsinə getdiyim yolu… Dönəmmi…  

 

Aşikar ömürdə Yarəb, mənəmmi, 

Ya da göndərdiyin odumu pünhan. 

 

TƏK ÖZÜM OLSAYDIM, NƏ VARIYDI 

Kİ…  

 

Bu şirin bəlanın iki canı var, 

Tək özüm olsaydım, nə varıydı ki...  

“O” adda, “mən” adda bir həyanı var,  

Tək özüm olsaydım, nə varıydı ki...  

 

Bir yolun üstündə bu alov, o nəm, 

Bəlkə də taleyin qarğışı mənəm. 

Yaxşı düşünməyin məni, cəhənnəm, 

Tək özüm olsaydım, nə varıydı ki...  

 

Yaşanmaz sevgidir - uludan-ulu, 

Nə olsun, həsrətdən düşübdür yolu.  

Bir körpə mələk var, ölüm arzulu, 

Tək özüm olsaydım, nə varıydı ki...  

 

Ömrü hara çəkə, hara çəkməyə…  

Taleyin üstündən qara çəkməyə. 

Hazırdı özünü dara çəkməyə, 

Tək özüm olsaydım, nə varıydı ki...  

 

Birlikdə çəkirik şirin bəlanı, 

Bizsiz yazılanın yoxdur yalanı. 

Kimsə ovudammaz mənsiz qalanı, 

Tək özüm olsaydım, nə varıydı ki… 

 

OLURSAN 

 

Elə sən boydadı, dünya dediyin, 

Gözümdə-könlümdə hər an olursan. 

Adın çəkiləndə dönərgəm dönür, 

Adım çəkiləndə viran olursan. 

Tanrı yazdığına neyniyəsiyəm, 

Bu boyda saflığın divanəsiyəm. 

Mən bu məhəbbətin azan səsiyəm, 

And içmək istəsəm, Quran olursan. 

 

Haqqın dərgahından keçdi, ələndi, 

Canım bu sevdaya çoxdan bələndi. 

Vədəsiz bu sevgi haqdan gələndi, 

Bəs niyə, sən mənə haram olursan... 

 

  *** 

Tanrı yazdığına neyniyəsiyəm, 

Bu boyda saflığın divanəsiyəm. 

Mən bu məhəbbətin azan səsiyəm, 

And içmək istəsəm, Quran olursan. 

 

ANA, QƏBİR QONŞUN ÖZGƏSİ DEYİL 

 

Ana, qəbir qonşun özgəsi deyil, 

Tanrının verdiyi butandı, vallah! 

İllərnən yolunu gözləyib duran, 

İllərnən əlindən tutandı, vallah! 

 

Fani dediyinlə əlbəyaxadı, 

Varımız Tanrıdan gələn yoxadı… 

Bu qəlbiqırıqlar qəlbiyuxadı, 

Gəmisi dəryada batandı, vallah! 

 

Şirin röyadadı, qəfil oyandır, 

Canı sıxlmasın işığı yandır.  

Sənə qəriblikdə qərib həyandır, 

Bir döy qapısını, atamdı, vallah! 

 

QIZIM SƏYALIYA 

 

Gülər gözlərində tapdım xoş günü, 

Çəkildi ağrım da, acım da, qızım! 

Bu boyda şirinlik tapa bilmərəm, 

Dünyanın o biri ucunda, qızım! 

 

Nə möcüzə belə, nə sirr beləcə, 

Ruhuma can verir səsin beləcə. 

Nanə yarpağı tək əsir beləcə, 

Ürəyim ovcumun içində, qızım! 

 

Ayrı nə diləyim, ulu Tanrıdan, 

Odur Yaradan da, odur yarıdan.  

Yoxdu bir gileyim ağ gün sarıdan, 

Sən də yanımdasan, bacın da, qızım!  

ELBARİZ MƏMMƏDLİ 
 

DÜZ DEYİRMİŞ, XƏLİL RZA 

 

Düz deyirmiş, Xəlil Rza. 

Sözü şimşək söz adamı düz deyirmiş, 

sözümüzün sabah üçün yanan şamı 

düz deyirmiş, 

davamızın düz adamı düz deyirmiş... 

Ruhumuzdan gəlib keçən, 

yuxumuzdan gəlib keçən, 

sinəmizdə boz çöllərin yovşanı tək 

ətirlənən, 

ümidləri sevgimizlə çətirlənən- 

Azadlığın, 

keçiləsi neçə-neçə davası var. 

Dünya şeytan dünyasıdı, 

dünya üsyan dünyasıdı, 

dünyada qan havası var. 

Yüz illərdi yol gəlirik, 

hələ başa varammırıq, 

hər gün ilk savaş başlayır, 

son savaşa varammırıq. 

İçimizdən xain əllər düşmənə papaq 

eləyir, 

dağıl dünya, məndən olan 

varlığımı yadlara "çıraq" eləyir... 

Uzaqlardan baxıb gülür 

davalara züy tutanlar, 

sinəsi daş, əli qanlı, 

hiylə dalında yatanlar. 

Anlamırıq, bu gedişlə  

nə gözləyir sabah bizi, 

elə ölümə çağırır yaxın bizi, uzaq bizi. 

Bitir kasıb komaları 

ər doğmağa halı yoxdu, 

millət çörək sınağında 

millətin əhvalı yoxdu. 

Əllərini sıxıb verir, zəmi barı, 

yüz illərdi bu torpagı 

dərd oxşayır, qan suvarır. 

Qurd zirvədən çəkiləli  

çaqqal dolu baca, bayır, 

səhəri qəm, axşamı qəm 

duyğu cana qorxu yayır... 

Azadlıq buydumu elə, 

səsi içinə qısılan, 

arzuları daşa dəyən,  

ümidi göydən asılan? 

Bitməyəcək bu qovğalar, 

bitməyəcək sən susduqca, 

Vətən oğlu 

Məmləkətin Xocalıdan Tərtərədək 

qanı axan, ruhu ölən, 

arzuları qərənfil tək  məzarlarda bitən oğlu. 

Kimin üçün yaşayırsan, qorxaq kişi, 

duyğuları daşa dəyən, 

manqurdlaşmış sarsaq kişi? 

Şimaldan əsən "külək"lər  

papağını başdan alıb, 

canımızı sümürürlər  

içimizə neçə əfi ilan salıb. 

Sən susursan 

susqunluğun azadlığı verir əldən 

Düz deyirmiş, Xəlil Rza, 

düz deyirmiş, böyük şair... 

 

UDDU DAVANI... 

 

Kimsə döşünə döyməsin, 

kasıb ocaqlarından asılan, 

Vətən göyünə qısılan 

bayraqlar,  

uddu davanı. 

Yalın-yalavac böyüyən, 

bir qarnı ac böyüyən, 

arzusu havada qalan 

ümidə möhtac böyüyən 

uşaqlar,  

uddu davanı. 

Özünü kişi sananda, 

ehtiyacdan əli yananda, 

savaş oyunlarında ön sırada dayananda, 

avtomat əvəzinə 

taxta parçasını köksünə sıxıb, 

"dava- dava" oynayan 

qoçaqlar, 

uddu davanı. 

Gərək tutulsun, ucada, 

eşq ünvanı olsun, ya da, 

qeyrəti yazı gətirən, 

Vətənə igid yetirən 

ocaqlar,  

uddu davanı. 

 

UKRAYNADAN  BAXANDA… 

 

Qalıb zorun önündə çılpaq həqiqətiylə, 

Gedib Tanrıya çatmır, doğruların gileyi. 

Günahsız ölümləri, budanan qamətiylə, 

Qarabağa oxşayır Ukraynanın taleyi. 

 

Üzülür, qan içində bağrı yaralı torpaq, 

Ölür körpə çiçəklər namərdin günahından. 

Çırpınır körpə quş tək edam kötüyündə haqq, 

Ölüm qoxusu gəlir dünyanın sabahından. 

 

Hələ də duymaq olmur, kimin kimə borcu 

var, 

Doğma olan yurdlarda yad bayquşlar ulayır. 

Xocalı taleyidi Mariupulda olanlar, 

Yenə həmin qanlı əl girib meydan sulayır. 

 

Bizə yaxşı tanışdır, oralarda olanlar, 

Yüz illərdi canımız bu sitəmdən dad çəkir. 

Əfi ilanlar kimi ruhumuzu çalanlar, 

Belimizdə yurd salır, başımızda turp əkir. 

 

Şuşadan nə fərqi var, güllələnmiş Kiyevin? 

Xarkov xarabalığı Ağdamı xatırladır. 

Bir qudurmuş köpək var, bəlasıdı hər evin, 

Salıb quduz qəsdinə yer üzünü fırladır. 

 

Gülə həsrət meşələr son yazı görəmmədi, 

Quşlar didərgin oldu doğma yuvalarından. 

Çiçəklər xalısını çəmənə sərəmmədi, 

Qan axıb çiçəklədi zirvələrin qarında. 

 

Bu savaşdı, ortada nə din var, nə iman var, 

İnsan olan axır ki, bu haqqa gəlməlidir. 

 

 

Dünyanı qurtarmağa bircə dənə güman var, 

Bütün qaniçənlərinn başı əzilməlidir. 

 

Hamımıza dəxli var bu qanlı olayların, 

Qoymayaq, ölüm xofu dünya boyu sürünür. 

Deməyin ki, bu savaş dərdidi o tayların, 

Ukraynadan baxanda Azərbaycan görünür. 

 

                 YAXŞI Kİ... 

              (atamla anama) 

 

Məni niyə belə öyrətdiniz, siz? 

Düzlük neyləsəm də karıma gəlmir. 

Haqqı irad tutur namərdlər mənə, 

Əyrilik birinin arına gəlmir. 

 

Ehtiyac içində keçib günlərim,  

Ömrü yaşamışam siz deyən kimi. 

Qayğılar içimdə sıralanıbdı, 

Erkən saçlarıma düşən dən kimi. 

 

Dəyişib dünyanın havası, rəngi, 

Öldürür hamını tamah, öldürür. 

Elə yırtıcılar çıxıb meydana, 

İman güllələyir, Allah öldürür. 

 

Doğma adamlar da biclik içində, 

Düzü söyləməyə düz qəhət olub. 

Nəyi axtararsan, taparsan, amma, 

Dünyada ədalət qəbahət olub. 

 

Məni niyə, belə öyrətdiniz, siz? 

İllərdi özümə yer seçəmmirəm. 

Dünyanın təzadlı körpülərindən, 

Hamı gəlib keçir, mən keçəmmirəm. 

 

Təmiz adınız var üstümdə, haqq tək, 

Bir az da Tanrıya sevdalıyam, mən. 

Dara çəkilsəm də haqqı deməyə,  

Sizin adınızla vəfalıyam, mən. 

 

Yaxşı ki, közərən ocaqlar qalıb, 

Hələ ki, ümidlə sovuşur axşam. 

Yaxşı öyrətdiniz siz, məni belə, 

Doğru yaşamaqdan yorulmamışam… 

 İLAHƏ  SƏFƏRZADƏ 

  QİSAS   
  (hekayə)    
  

 - Sizinlə bir şey danışmaq istəyirəm.  

 Bir azdan əməliyyat edəcəyi uşağın 

atası bayaqdan xəstəxananın dəhlizində 

gəzişərkən keçirdiyi narahat və həyəcanlı 

halından fərqli olaraq indi daha çox vicdan 

əzabı və utanc duyurmuş kimi onun qarşısın-

da dayandı.  

 - Buyurun. 

  Düşündü ki, bu, yəqin maddi məsələ- 

lərlə bağlı nəsə demək istəyir. Südabə xanım 

bu xəstəxanada maddi imkanı olmayan 

uşaqları təmənnasız, heç bir qarşılıq gözlə-

mədən əməliyyat etmiş və sağaltmışdı. Bu 

uşaq da onlardan biri idi. Bir neçə ay öncə 

anası ilə birgə bura gəlmişdi. Uşağın 

müalicəsi üçün başqa çıxış yolu olmadığını 

gördükdə bu riskli əməliyyatı etməyə qərar 

vermişdilər. 

 - Sizin oğlunuz, Südabə xanım... 

Sizin altı yaşındaykən maşın qəzasında ölən 

oğlunuz...  

 Dayandığı yerdə özünü qəflətən 

arxaya çəkdi. Sanki, indi kimsə onu vurmağa 

cəhd edəcəkdi. Barmaqlarını bir-birinə keçi-

rib baş barmağının dırnağı olduğunu ilk dəfə  

görürmüş kimi gözlərini bərəldərək diqqətlə 

baxmağa başladı. 

 

 - Bəli... - Başqa söz deməyə cürət 

etmirmiş kimi sakitcə təsdiqlədi, - O... o mən  

idim...  

  Başını qaldırıb qızarmış gözlərini ani  

olaraq yumdu, sonra açıb həkimin gözlərinin 

içinə böyük peşmanlıqla baxanda Südabə 

xanımın illər öncə qəzada ölən oğlunun 

qatilinin bu adam olduğuna heç şübhəsi 

qalmadı. Ölüm sayılmazdı, əslində, bu, 

cinayət idi.  

 Südabə bu günə qədər qatilin 

tapılması üçün əlindən gələn hər şeyi 

etmişdi, amma heç bir nəticəsi olmamışdı.  

 Həmin gün baş verənlər beynində 

canlanmasın deyə fikrini dağıtmağa çalışdısa 

da, alınmadı. Balasının qana bulaşmış sifəti 

gözlərinin önünə gəldi, alışmaması üçün 

üstünü örtdüyü o yanğı yenidən alovlanmış- 

dı… 

 

*** 

 Oğlunu apardığı yeni il şənliyindən 

evə qayıdırdılar. Binanın yerləşdiyi küçədə 

sakitlik idi. Burada maşınlar çox vaxt sürətli 

getməzdi. Həmin o lənətə gəlmiş maşın 

təsadüfən ortaya çıxmışdı. Göz açıb yumana 

qədər hər şey olub-bitmişdi. Özünə gəldiyi 

zaman oğlunun qanlar içindəki bədənini 

görmüş, duyduğu iztirabdan həkimlik baca-

rıqlarını unutmuşdu. Nə edəcəyini bilmirdi. 

Əlindən sadəcə övladının başını sinəsinə 

qoyub bütün varlıqları dəhşətə salan o 

çığırtını qoparmaq gəlmişdi. 

 Ətrafda ona kömək edə biləcək adam 

da gözə dəymirdi. Həmin sürücü isə sürətlə 

oradan uzaqlaşmışdı… 

 

           *** 

          - Axı niyə? Dayansanız, bəlkə, həmin 

gün bizə kömək edə bilərdiniz.  

         İllərdir axtardığı və nifrətlə xatırladığı 

cinayətkar indi qarşısında durmuşdu və onun 

bu qədər mədəni danışıq tərzi Südabə xanımı 

mat qoymuşdu. Dayandıqları dəhlizdə insan-

lar heç nəyə fikir vermədən yanlarından 

sürətlə keçərkən Südabə xanım beş il sonra 

oğlunun qatili ilə üz-üzə dayanıb belə sakitcə 

söhbət edirdi.  

Sanki ətrafdakı insanlar bu iki nəfərin donuq  

duruşlarını və bir-birinə baxarkən qeyri-adi 

səssizliklərini görmürdülər. 

 - Bu sadəcə qəza idi. İnanın mənə, 

mən istəməzdim, belə olsun. Çox içkili idim 

həmin gün və qorxdum. Ədalətə təslim 

olmaqdan da qorxdum... Mən buna görə o 

qədər vicdan əzabı...  

  Adam danışmağa davam edərkən 

Südabə əl hərəkəti ilə ona, - kifayətdir, - 

dedi. Artıq bunların Südabə üçün heç bir 

əhəmiyyəti yox idi… 

 Həkim onun yanından ayrılıb 

əməliyyat otağına hərəkət edərkən oğlunun 

qatili göz yaşları içərisində qaçaraq qarşısına 

keçdi: 

 - Doktor, oğlumu xilas edin, - adam 

əlinin arxası ilə burnunu sildi. Sanki o 

hansısa küçənin tinində dayanmış bir əyyaş 

idi. O, həkimin ondan qisas alacağını 

düşünüb övladını itirməkdən qorxmuşdu. 

 Südabə heç nə demədən əməliyyat 

otağına girdi və əməliyyat bitdikdən sonra 

onu orada heç kim görmədi. Sadəcə tibb 

bacısı çıxıb gülümsəyərək ana-atasına uşağın 

vəziyyətinin yaxşı olduğunu dedi... 

           Kürəyini divara söykəyib yavaş-yavaş 

oturan adam isə ağlayırdı. Övladını itirmək 

qorxusunun belə dəhşətli olduğunun fərqinə 

varan cinayətkar onu itirməyin hansı dərəcə-

də əzabverici olmasını dərk etmişdi. Ancaq 

təslim olmağa o qədər də tələsmirdi... 

 
 

 

 
 

ARZU NEHRƏMLİ 
       34 İL SONRA 
 

        (Qarabağ ovqatı)    
  

- Məşqlərə ciddi yanaşın, az qalıb, bu 

ilki Respublika çempionatı Qarabağda - 

Xankəndində keçiriləcək.  

Məşqçimiz bu tapşırığı bizə verəndə 

1984-cü il idi. Sevincimiz hədd-hüdudunu 

keçmişdi. Bu dəfə vətənimizin Qarabağ 

bölgəsini qarış-qarış gəzəcəkdik, bənzərsiz 

təbiəti könlümüzü oxşayacaqdı. Mən artıq bu 

təsir altında üç-dörd bənd demişdim. 

Dediklərim sinif yoldaşım Nəzakətin xatirə 

dəftərində yer alıb. Elə hey deyir ki, kəndə 

gəlim, şeirin şəklini çəkib göndərəcəyəm. 

Neynəsin axı, taleyin-qismətin ucbatından 

hərəmiz bir tərəfdə pərən-pərən düşmüşük.  

On-on beş gündən sonra Naxçıvan 

basketbol yığma komandası adından biz - 

Nehrəm kəndinin qız və oğlanlardan ibarət 

yığma komandası Qarabağda öz məharətini 

göstərəcəkdi. Göstərdi də. İlk görüşümüzdə 

artıq qalib gəlmişdik. Məşqçilərimiz bizi 

ruhlandırmaq üçün hər oyundan əvvəl bizim-

lə şərt kəsirdi: Əgər qalib gəlsək üç müka-

fatdan birini özümüz seçəcəyik. Bu mükafat-

lardan ən gözəli Xankəndidən baxanda 

zirvədən boy verən, əlçatmaz görünən, əfsa-

nəvi qalaya bənzəyən Şuşaya səyahət etmək 

olacaqdı. Gəl indi bundan sonra qalib gəlmə 

də. Şuşaya səfər edəcəyimizdən necə ruhlan-

dıqsa, rəqib komandanı darmadağın etdik və 

bir də gördük ki, Şuşadayıq.  

Şuşa da ki nə Şuşa, 

Başdan-başa tamaşa, 

Tarix yazıb hər daşa... 

Eee şeir, sən də gəlməyə vaxt tapdın 

da. Hələ bir dayan görüm nəsrlə məşğulam, 

bitirim, sonra gələrsən də, heç hənanın 

yeridir? 

Hə, deməli belə. Qalib komandamızın 

bütün üzvləri müqəddəs Şuşamıza elə 

sarılmışdı ki, daha bağrımıza basmadığımız, 

öpüb qucaqlamadığımız daşı, torpağı, gülü, 

çiçəyi, qalası, məscidi qalmadı. Nəhayət ki, 

vaxt-zaman ölçüləri bu sarmaş-dolaşın 

arasına girib bizi bir-birimizdən ayırdı. Geri 

dönməyə istəyimiz olmasa da, məcburiyyət 

qarşısında qayıtdıq ki, bir də Şuşaya gələ 

bilək. Gözəl Qarabağımızın, müqəddəs Şuşa- 

mızın dadı damağımıza, sevgisi qəlbimizə 

necə hopmuşdusa bir müddət sonra yenə 

yenidən 1988-ci ildə respublika çempionatı-

na dəvət aldıq. Vaz keçilməyən dəvətə sarı 

Qarabağa yön alan böyük avtobusda həyə-

candan uşaq qəlbimizin çırpıntılarını eşidir-

dik.  

Çatmışdıq, amma deyəsən, Qarabağ 

bizi eşitmirdi. Bilmirəm havadan idimi, çən, 

duman, qara buludlar hər tərəfi bürümüşdü, 

ya biz kor olmuşduq, nə idisə, Qarabağı 

görmürdük. Üstünə əsən qara yellər deyilmə- 

miş ağıya, şəhid bayatısına, qara yaylıqlı 

gəlin, ana laylasına köklənmişdi. Deyəsən, 

mən də köklənmişdim. Avtobusun qapıları 

açılmadı, bizi enməyə qoymadılar. İçimdə 

qanad açan arzularım avtobusun bağlı qapısı- 

na toxunub param-parça olaraq şüşələrinə 

çilənən qana döndü. Göylərin dumanı 

başıma, tüstüsü nəfəsimə hopdu.  

Qarabağ mükafatım olan qara yaylığı 

çiyinlərimə salıb məni geri – taleyimlə 

yarışmağa göndərdi. Bu yarış o yarış qədər 

asan olmayacaqdı. Üşüyürdüm, əriyirdim, 

incəlir-dim. Bizi geri qaytaran yollar da pərt 

olmuşdu, yolların biz olan yolçuları da. Artıq 

döyüşə atılan taleyimin ardına düşüb qələmi-

mə sığınmaqdan başqa çarəm qalmamışdı. 

Çarəsizlik acizlikdir, bu da mənlik deyil. 

Mənə də Arzu deyərlər. Yenə də qalibəm. 

Tam 34 il sonra avtobusun qapıları açılır. Bu 

gün haqqım olan qalibiyyətimin sevincini 

komandamızla birlikdə Qarabağda – Vətənin 

Şuşa zirvəsində Vaqif Poeziya Günlərində 

yaşayırıq.  

O gün olsun, Nehrəmdə Arzu poeziya 

günlərinə yığışasız. 

 

Adəm oğlu azıb gələn, 

Adın daşa yazıb gələn, 

Yaddaşlardan sızıb gələn 

Həqiqətsən, gerçək Vətən. 

 

Bir nəğmədir duruşuğun, 

Açılıb yol dolaşığın, 

Sarmaşığı yaraşığın, 

Üstü, başı çiçək Vətən. 

 

Sinə gərdin fitnə-felə, 

Dərdi unut innən belə, 

Nazına qurban, naz elə, 

Sığalını çəkək, Vətən. 

 

Al qızını sıx köksünə, 

Şeiri tərifdir hüsnünə, 

Gör, necə oxşayıb sənə, 

Gözəl Vətən, göyçək Vətən. 

ZEYNALABDİN  

NOVRUZOĞLU 

ŞEİR  YARANIR... 
 

Xəyal qanadını gərsə uçmağa, 

Könül havalansa zirvə qucmağa, 

Əgər baxdığını görə bilsə göz, 

Fikir duru olsa, şirə çəksə söz, 

Tumurcuq açılıb yarpağa dönər, 

Qulağa dəyəndə ürək döyünər... 

  

Necə ki, baharda qar suyu əmən 

Qönçə pardaxlanıb açılar həmən... 

Söz də pardaxlanar qönçəsayağı, 

Öpüşə qərq edər qələm-varağı. 

Bax, elə olanda ürək odlanır, 

İlahi anlarda şeir yaranır... 

  

YAZDIM – YAZMADIM... 
 

Yazmadım, desinlər bu da şairdi, 

Yazdım ki, desinlər, ayə, bu kimdi? 

Yazmadım, qələmi sınağa çəkəm,  

Yazdım ki, varağa qara qan tökəm... 

 

Yazmadım, ağlımla meydan oxuyam, 

Yazdım ki, ağlımı bir də yoxlayam. 

Yazmadım, adımı tarixə salam, 

Yazdım, imzam boyda tarixdə qalam. 

Yazmadım, gizlənim hansı koldasa, 

Yazdım ki, görünəm necə varamsa... 

Yazmadım, kiməsə ağıl öyrədəm, 

Yazdım ki, qəm çəkəm, dərdə köklənəm... 

Yazmadım, müşkülə dərman tapam mən, 

Yazdım ki, hər gecə dərman atam mən. 

Yazmadım, oxuyan tərif başlasın, 

Yazdım ki, paxıllar məni daşlasın... 

 

Yazmadım, ad alam, şöhrət qazanam, 

Yazdım ki, dərdimi bir az azaldam. 

Yaxşı ki, düz yazdım, yolu azmadım, 

Bu yol müqəddəsdir,  

yazdım – yazmadım!.. 

 

DÜNYANI  YUXUDA  GÖRDÜM 
 

Dünyanı yuxuda gördüm, 

iməkləyən vaxtı idi. 

Dəyənək, silah, kötəklər... 

Şahənşah taxtı idi. 

Hələ meymun insanlığı  

boynuna götürməmişdi... 

Allah da dünyanı 

özbaşına ötürməmişdi... 

meşələr salona,  

yarpaqlar talona  

çevrilməmişdi. 

“Xalq”, “millət” sözləri   

göyərib çeynənməmişdi. 

Siyasət adlı şeytan  

şüşədən çıxmamışdı. 

Hələ Arakel 

Məhəmmədi yıxmamışdı. 

“Dünyanın əşrəfi”  

gözə görünmürdü. 

Dünya da metr-metr,  

litr-litr,  

manat-manat bölünmürdü. 

Bütöv idi, 

gözəl idi –  

açılmamış qönçə kimi,  

süd qoxulu körpə kimi... 
 

TƏK-TƏK  DOĞULUR 
 

Hamı fürsət gəzir qarpışmağa ha, 

Hamı yer axtarır yapışmağa ha... 

Kimisi yaxadan, kimisi qıçdan, 

Kimisi quyruqdan yapışan olur. 

Qaranlıq gecənin ulduzlarıtək, 

Qoldan yapışanlar tək-tək doğulur... 

ADSIZ  ŞEİR 

 

Gün var - ömrün ilk ucu, 

Gün var - ömrün son ucu. 

Bir gün qaytarmalıyıq, 

Bizə verilən borcu.. 

 

Gün - çıxar batmaq üçün, 

Oyanar - yatmaq üçün. 

Hər gün bir pilləkəndi, 

Mənzilə çatmaq üçün... 

 

DƏRƏ DƏ GÜLLƏNİR, DAĞ DA... 

 

Ana necə döyər öz uşağını – 

Yağış elə döyür dərəni, dağı. 

Suçlu uşaq kimi kiriyib onlar, 

Yaxşı ki, var imiş qızıl qaydalar – 

Nə dərə dillənir, nə dağ dillənir. 

Ananın öyüdü dönər çiçəyə -  

Dərə də güllənir, dağ da güllənir... 

 

İMANA  DÖNMƏK  OLAR 

 

Damla çoxsa göl olar, 

Ömrü payla, bol olar... 

Ölmək üçün yaşama, 

Yaşamaqçün öl, olar. 

 

Xatirinə bir gülün, 

Eşq “xəstəsi” bülbülün, 

Lazım olsa bir ölüm 

Ölüb-öldürmək olar. 

 

Dərdi dildə demə ki, 

İçdən yanıb göynə ki... 

Görür, bilir göydəki, 

İmana dönmək olar. 

 

ƏBƏDİYYƏT 
 

Cığır salan dağ aşar, 

Dağ dağla doğmalaşar. 

Vətənə qurban gedən, 

Vətən durduqca yaşar!.. 

 

YADA  SALACAQ 
 

Gücünü məzluma göstərsən əgər,  

Yersiz cəsarətin yerdə qalacaq. 

Gücünü zalıma göstərsən əgər, 

Görənlər hörmətlə yada salacaq.... 

 

QARTALA  DÖNƏR 

 

Ağlın hünərindən çox olsa əgər, 

Ağırlıq eləyib səni əzəcək. 

İstəyi yerinə yetməsə əgər, 

Səndən inciyəcək, üz döndərəcək, 

Qoşa qanadlardı ağıl və hünər – 

Birləşsə, səmada qartala dönər!.. 

 

DƏRDLƏŞİRƏM 

 

Qəm şələsi... 

Yoxuşda sərt, 

nə inadım, nə cəsarət bəs eləmir. 

Bəxtim susub, səs eləmir. 

Əlləşirəm,  

nə yaxşı ki, həmdəmim var – 

öz-özümlə dərdləşirəm... 

 

RUHUMU ƏYNİMDƏN... 

 

Hamının ortağı, biridi hər kəs, 

Hamı yaşayırsa, diridi hər kəs. 

Ölüm-itim mütəmadi bir sirrdi, 

Əyninə geyilən paltar kimidi. 

Təzəsi itəndə yaman yandırır,  

Köhnələrsə tezi-geci atılır. 

Geyindim, köhnəldim, ancaq ruhumu 

Əynimdən heç zaman                

çıxardammıram... 

 

ŞƏHİDLİK UCA ADDIR 

 

Əyməyə cəhd etməyin, 

Əyilsəm, düzəlmərəm. 

Əclafı öldürərəm, 

Quş başı üzəmmərəm. 

 

Dilə tutmayın məni, 

Satqınlıq mənə yaddır. 

Öldürürsüz, öldürün, 

Şəhidlik uca addır!  

 ADİLƏ ASLANOVA 
 

         DOLAN BULUD OLUB 

              XATİRƏLƏRİM 

 

Dolan bulud olub xatirələrim, 

Külək qova bilmir, yağış yağdıra. 

Tanrı dərgahında qalıb əllərim, 

Tək onun gücüdür, məni qaldıra. 

 

Zaman üstümüzdən çəkib əlini, 

Yoxluğu özümdən soyuda bilim. 

Xəzəl arzuları, ümid selini, 

Kövrək duyğularla ovuda bilim. 

 

Payız ümidlərin əlindən qaçıb, 

Sabaha açılan dünənmişəm mən. 

Hərənin sözünü boyuna biçib, 

Dünyanın heçinə güvənmişəm mən. 

 

Mən hardan biləydim, payız əllərim, 

Yayda qara dönüb, üşüyə bilər. 

Mən hardan biləydim Kürü, Xəzəri, 

Sərçə dimdiyində daşıya bilər. 

 

Dolan bulud olub xatirələrim, 

Külək qova bilmir, yağış yağdıra. 

Tanrı dərgahında qalıb əllərim, 

Tək onun gücüdür, məni qaldıra. 

 

 

SAKİTCƏ AĞLAYIM QOY UŞAQ                  

                     KİMİ 

 

Sözüm qələmimdə daha dil açmır, 

Ağacdan qırılan bir budaq kimi. 

Dəlisov istəyim küsüb, gül açmır, 

Sellənsə də yaşım, gur bulaq kimi, 

Sakitcə ağlayım, qoy uşaq kimi. 

 

İçimdə bir dəniz fırtınası var, 

Nə yerə sığışır, nə göyə, Allah! 

Səssiz harayımdan dünyam dağılar,- 

Çəkər imtahana, bir sınaq kimi, 

Sakitcə ağlayım, qoy uşaq kimi. 

 

Hərdən istəyirəm ağlayım!- 

Olmur. 

Qəlbim daş bağlayır, boşalmır, dolmur, 

Sevinc görkəmində qəhərim,- donmur. 

Qəhər boğazımda küt bıçaq kimi, 

Sakitcə ağlayım, qoy uşaq kimi. 

 

Sükuta bürünmüş tənha ağacam, 

Bilməm qanadıma kimi yığacam? 

Zülmət gecələrə necə sığacam?- 

Qapısı qıfıllı bir otaq kimi, - 

Sakitcə ağlayım, qoy uşaq kimi. 

 

Qəmi, nəşəsiylə gözəldir həyat, 

Hamımız göylərdən yerə amanat, 

Çıxsa da qarşıma “Sehli xalat”, 

Əsla! 

Yaşamaram zər yamaq kimi! 

Sakitcə ağlayım, qoy uşaq kimi! 

 

YARIMÇIQ MƏKTUBLAR 

 

Qorxuram bir gecə Əzrayıl gəlib, 

Qonar sinəm üstə, evimi yıxa. 

Qorxuram balışın altından sənə, 

Yazdığım yarımçıq məktublar çıxa. 

 

Hələ kəlmələri sətirlənməyib, 

Gül, bənövşə düzüb ətirlənməyib, 

Hələ göz yaşıma çətirlənməyib, 

Qorxuram üstündən göz yaşım axa. 

 

Üstündə nə möhür, nə ünvanı var, 

Qapımı qış döydü, görmədi bahar, 

Hüzünlü, həsrətli, qəmli misralar, 

Qaldı kürəyimi yandıra, yaxa. 

 

Zaman üstümüzdən adlayıb keçir, 

Əcəl badəsini bilməyən içir. 

Haqqın dərgahını kim özü seçir? 

Bir gözü arxaya hey baxa-baxa. 

 

Qorxuram bir gecə Əzrayıl gəlib, 

Qonar sinəm üstə, evimi yıxa. 

Qorxuram balışın altından sənə, 

Yazdığım yarımçıq məktublar çıxa. 

 

KAŞ Kİ... 
 

Sən mənim nisgilli yazdığım şeir, 

Mən sənin nəyinəm, hələ bilmirəm. 

Payızın rənginə oxşat bəxtimi, 

Neyləyim, satılmır, ala bilmirəm. 
 

Bəxtəvər söyləyir, tanıyan, bilən, 

Tərsimlə, düzümlə, bağlanmış setəm. 

Nə sən yaşayansan, nə də mən ölən, 

Bəlkə orbitində yad planetəm? 
 

Bütün bənd- bərələr bağlı qalıbsa,  

Günahı deyildir bu dünənimin. 

Qorum tüstülənib yanğın olubsa, 

Necə üzü gülsün şeirlərimin? 
 

Möhtəşəm olurmuş sevilən kədər, 

Varlığı təsəlli, yoxluğu əzab. 

Fəsillər dövr edib dəyişən qədər, 

Ürəyim ağlımla çəkir haqq- hesab. 

 

Zamana oxşayır, xəyalımız da, 

Bağlısı mürəkkəb, açığı müşkül. 

Fələyin yazısı var alnımızda, 

Qələmlər təzədən yonula kaş ki... 

 

BİLİRSƏN, KİMDİR XOŞBƏXT? 
 

Bilirsən, kimdir xoşbəxt?! 

Layla üstə doğulub, 

Boylananda arxaya- 

Soy-kökünü bilən kəs! 
 

Bilirsən, kimdir xoşbəxt?! 

Zamanı qucaq-qucaq, 

 

 

Gözlərində güldürüb - 

Dolusunca görən kəs! 

Bilirsən, kimdir xoşbəxt?! 

Tapmadığı sevginin, 

 

Hər ağrısı, acısı - 

Ürəyində sönən kəs! 

Bilirsən, kimdir xoxbəxt?! 

Ürəyi çırpınanda, 

Tövşüyüb evə qaçan, 

Dönüşünün sevinci - 

Gözlərinə dolan kəs! 

 

Bilirsən,kimdir xoşbəxt?! 

Yalançı xoşbəxtliyi,  

Heç kəsə göstərməyib, 

Ancaq özü olan kəs! 
 

Bilirsən, kimdir xoşbəxt?! 

Əlin halal ruzisi, 

Süfrəsində gül açan, 

Oturub şirin- şirin, 

Tikəsini bölən kəs! 
 

Daha sual vermirəm. 

Tanıyıb Allahını, 

Anası namaz üstə, 

Əli göydə qalan kəs! 
 

Azlı - çoxlu ömrünün 

Bitmiş məzar daşında, 

"Ailəsindən xatirə", 

Yazısına çevrilib, 

Məzarı da gülən kəs! 
 

Əsir düşmüş Vətəni, 

Al - qırmızı qanıyla, 

Parçalanmış canıyla, 

Yağısından alan kəs! 

Bağrımızın başında, 

Tunc heykələ dönən kəs! 
 

Bir də.. bir də...qoy deyim! 

Bu həyata gəlişi,  

toy- bayrama  çevrilən, 

Mələk kimi doğulub- 

İnsan kimi ölən kəs! 

 NURLAN YUNUSOV  

 ÜÇ  MİNİATÜR  HEKAYƏ 
       

*** 

 Az öncə qarşı masada əyləşən adamın 

söhbəti mənə maraqlı gəlmişdi, nəzərlərim 

ona dikildiyindən ətrafım diqqətimdən 

qaçmışdı. Yasamalın “ətçilər məhəlləsi” 

deyilən yerdə oturmuşdum. Masada iki şiş 

kabab və bir butulka araqdan başqa heç nə 

yox idi. Bir az içib gedəcəkdim. Yaxın 

masada əyləşən adam mənə baxıb gülümsə-

yənə qədər. Son illərdə insanların bir-birinə 

gülümsəməsi nadir hal idi. Mən də qarşılı-

ğında əlimdəki qədəhi qaldırıb, - Sağlığına, 

ağsaqqal! - dedim. Mənlə birgə o da bir 

qədəh içdi və soruşdu:  

 - Hacıbalanın kababı dadlıdır, yoxsa 

dərdin çoxdur?  

 - Araq içmək xoşuma gəlir.  

 O, zarafat etdiyimi düşünürdü. Mən 

isə ciddi idim.  

 - Eynisini mən də yaşamışam.  

 Qarşısındaki içkini və yeməyini 

götürüb mənim masama keçdi. Sakitliyimi 

pozacaq deyə içimdən narahatlıq keçdi. Elə 

buna görə də, tez söhbətə başladım:  

 - Mən o qədər duyğulu adam 

deyiləm.  

 - Bəlkə duyğusuz olmağa çalışırsan?   

 - Fikirləşdiyiniz qədər ağıllı deyiləm.  

Əgər ağıllıyamsa, təhlükəli insanam. Çünki, 

Konfutsiyə görə ən qorxulu duyğu ağıllı 

insanın duyğusuz olmağıdır.  

 -Mənə görə isə yalqızlığa aşiq 

olmaqdır ən qorxulusu. Məncə sən beləsən. 

Sakitliyinin pozulmağından çox qorxursan. 

Hətta mən bura gələndə də bundan qorxdun.  

 Növbəti qədəhi doldurdu və hələ də 

masada qalan qədəhimə vurub içdi. Mən də, 

onu izlədim. Sözünə davam etdi:  

 - Deyim, biləsən. Yalqızlıq ilk günlər 

xoşuna gələcək, sonra öyrəşəcəksən. Bir az 

keçəndən sonra təkliyinə aşiq olacaqsan. Və 

zaman keçdikcə yorulacaqsan. Təkliyini 

dolduracaq insan istəyəcəksən, amma, o 

qədər yalqızlığa öyrəşəcəksən ki, səbrin 

çatmayacaq.  

 Qədəhi bir daha doldurdu, içdik.  

 -Doğrusunu desəm, mənə xoş olar ki, 

on il sonra yenidən səninlə eyni masada içki 

içək. Amma mənim kimi olduğunu görsəm, 

heç xoş olmaz. Ona görə də, təkliyinə aşiq 

olma.  

  Qalxdı və getdi. Sağollaşmadıq. 

Yəqin məni yenə görəcəyinə ümid edirdi. 

Mən isə bir də heç vaxt ora getmədim... 

 

*** 

 “Niyə gəlib məni görmədin ki?” - 

soruşdu və mən yuxudan oyandım. 

Telefonun ekranına baxdım. Saat 4-ə 

işləyirdi. Əslində vaxt çox böyük əhəmiyyət 

kəsb etmirdi. Bir mesaj gözləyirdim. Kiçik 

bir mesaj. Nöqtə belə ola bilərdi.  

 O sabah da yuxu görüb ayılmışdım, 

amma röyam yadımda deyil. Telefonun 

ekranına baxdım. Gün günorta olmaq üzrə 

idi. Ekranda isə dörd mesaj görünürdü:  

 “Sabahın xeyir, həyatım”.  

 “Mən rayona gedirəm. Gəl səni 

görüm”.  

 “Offff... yenə yatır...”  

 “Bir də səni sentyabrda görəcəm”. 

Tez-tələsik zəng etdim. İlk zəngdə cavab 

verdi, - hardasan? - soruşdum.   

 - Avtovağzalda. Çox adam var. Hamı 

tətilə rayona getmək üçün gəlib. Bir avtobus 

var, mən yer tapmışam.  

 -Gözlə, gəlib səni görəcəm, - dedim 

və cavabı gözləmədən ayağa qalxdım. 

Əynimə nə və necə geyindim xatırlamıram. 

Xatırladığım bircə “Şamaxınka” deyilən 

yerdə 96 saylı avtobusda tıxacda qalmağım-

dı. Zaman keçdikcə səbrim tükənirdi. Yol isə 

mənlə düşmən olmuşdu. Hər keçən dəqiqə 

mənə illər kimi gəlirdi. Avtovağzalın 

girişində endim və qaçmağa başladım. Özüm 

də Xaçmazlı olduğum üçün, Xaçmaz rayonu- 

na gedən avtobusların yerini bilirdim və 

gözləmədən birbaşa dayanacağa yüyürür-

düm. Sırada duran avtobusa minib, ətrafa 

göz gəzdirdim. Yox idi. Zəng elədim, harda 

olduğunu soruşdum. “Gecikdin, avtobus 

çıxdı, sonra yer tapa bilmərəm deyə getdim. 

Sentyabrda görüşərik.” - dedi.  

 Yanında insanlar olanda az və aşağı 

səslə danışardı. Bu dəfə də elə idi. Qısa dedi 

sözünü və sağollaşdıq. Söz verdi ki, evə 

çatan kimi zəng edəcək. Artıq avtovağzalda 

dayanmağın mənası yox idi. Evə getmək 

üçün yenə 96 saylı marşruta əyləşdim. Bir az 

əvvəl olduğundan fərqli olaraq indi yollar 

bomboş idi. 2 saylı tibb kollecinin qarşısında 

avtobusdan düşüb marketdən bir az şirniyyat 

aldım. Ac olsam da evə getmək istəmirdim, 

ancaq başqa işim də yox idi. Yavaş-yavaş 

məhəllənin arası ilə gəlib evə çatdım. 

Əvvəlcə çaydanın altını, ardınca isə bir 

siqaret yandırdım. Necə fikrə getmişəmsə, 

sanki telefon zənginə yuxudan ayıldım. 

Ekrana baxanda elə bil dünyanı mənə 

verdilər, zəng edirdi.  

 - Hə, ürəyim, - tələsik cavab verdim, 

- mayor Məmmədov eşidir.  

 Telefonun o başından boğuq kişi səsi 

eşidildi:  

 - Telefon sahibinin qohumusuz?  

 - Sevgilisi... Nəsə olub? - deyə 

soruşdum, nəsə olduğuna əmin olsam da, bir 

ümid gözləyirdim.  

 - Siyəzən rayonunun ərazisində yol 

qəzası baş verib, Beşbarmaq pirinin yanında.  

Xanımın ailəsi ilə əlaqə saxlayın.  

 - Nəsə olub? - bu dəfə qışqıraraq 

soruşdum.  

 - Allah rəhmət eləsin...  

 

*** 

 Yasamal qəbirstanlığında yaxın 

dostum yatır. Hər dəfə Azərbaycana gələndə 

məzarı üstünə ziyarətə gedirəm. Əsasən 

axşamüstü olur gedişlərim. Qəbirstanlıqlar o 

vaxt sakit olur. Bir gün yenə axşamüstü 

getmişdim. Gördüm bir az aralıdakı qəbrin 

yanında bir kişi oturub. Diqqətlə baxanda 

gördüm ki, pivə içir. Əvvəlcə evsiz olduğunu 

düşündüm. Əyninə geydiyi paltarlardan heç 

də evsizə oxşamırdı. Bir neçə gün sonra yenə 

ora getdim. Yenə eyni kişi, yenə də içir. Bu 

dəfə maraq güc gəldi mənə və ona 

yaxınlaşdım.  

 - Bağışlayın. Sizi neçə gün əvvəl də 

görmüşdüm burada. Mənim adım Nurlandı. 

Arada cızma-qara edirəm. Maraqlı hadisələri 

yazıram. Qızınız idi? - deyə soruşdum. 

 Yeni qoyulmuş mərmər məzar 

daşında gənc bir qız şəkli vardı. Kişinin isə 

yaşı altmışa yaxın olardı. Şəklə və kişiyə 

baxanda atası ola bilər deyə düşünmüşdüm.  

 - Arvadım idi.  

 Mənə doğrudan da, qəribə gəlmişdi. 

Heç nə deyə bilmədim. Başımı yelləyib 

uzaqlaşmaq istəyəndə adam yanındakı pivə 

qablarından birini mənə tərəf uzatdı. 

Dillənməyib aldım və yanında oturdum.  

 - Səksən altıncı ildə evləndik.  

 Sakitcə qulaq asırdım. O da sanki 

danışmağa adam gəzirmiş kimi söhbətinə 

davam  etdi.  

 - Eyni kənddən idik, Yevlaxdan.  

Atası vermək istəmirdi. Mən də götürüb  

Bakıya qaçdım. O vaxt harda gəldi iş tapmaq 

olurdu. İşləyirdim, hər iş öz axarıyla gedirdi. 

Bir qızımız oldu. Sonra sovetlər dağıldı, 

müharibə, aclıq, pis günlər başladı. Doxsan 

ikinci ildə qəfildən xəstələndi. İş yox, pul 

yox... Bir az müalicə etdim, amma sağalma-

dı. Doxsan üçüncü ilin qışında rəhmətə getdi. 

Pis günlərim bundan sonra başladı. Üç yaşlı 

qızıma baxmaq üçün hər işdə işlədim. Ancaq 

gecə növbəsində işləyə bilirdim. Gündüzlər 

qıza baxırdım. Doxsan yeddinci ildən sonra 

işlərim düzəldi. İş tapdım, pul qazanmağa 

başladım. Qızım da yavaş-yavaş böyüdü. 

Oxutdum, evləndirdim. Bu başdaşını da 

keçən il qoydum. Taxtadan idi. O vaxt 

kasıbçılıq vaxtı qoymuşdum. Amma qəbir 

daşını qızıldan qoysan da heç nə dəyişmir. 

Çünki bir vaxt gəlir hər şeyin olur, amma 

əlindəkilər heç nəyə lazım olmur...  

     Daha heç nə danışmadı. Mən də sual 

verməyə utandım. Yarım saat oturduq yan-

yana. Birgə çıxdıq məzarlıqdan. Bir də heç 

vaxt görüşmədik.  

     Üç il sonra gəldim Azərbaycana. Yenə 

qəbiristanlığa getdim. Gözlərim həmin kişini 

axtarırdı, ətrafa boylandım, görmədim, 

həmin məzara tərəf getdim. Həmin kişi həyat 

yoldaşının yanındakı məzar daşından mənə 

baxırdı... 

 

 
 

  
  

 

  PƏRVİZ  YƏHYALI 
 

            TALİSMAN 
        (hekayə) 

  

      Olub keçənləri o qədər incəliklə, 

həssaslıqla xatırlayırdı ki, heç bir anın ən 

kiçicik təfərrüatını belə unutmurdu. Hər sözü, 

hər udqunmağı belə lap indicə olubmuş kimi 

kino lentitək gətirirdi gözünün qabağı-na. 

Döngəni sola dönüb, maşının uzaq vuran 

işıqlarını yaxın işığa dəyişdi. Qarşıdan gələn 

maşın yanından keçəndən sonra radionu qoşdu. 

Ötən illərin melodiyaları adlı proqramın 

konferensyesi dil-boğaza qoymurdu. Anidən 

adını belə bilmədiyi aparıcıdan zəhləsi getdi. 

“Bu qədər danışanacan imkan ver musiqi 

dinləyək” məzəmməti ilə onun qarasına acığı 

da tutdu. Həmin an salonu əfsanəvi Bitlsın 

həzin səsi öz sehri ilə doldurdu. Xəyalı onu 

ağlının söz kəsdiyi uşaqlıq illərinə apardı. Özü 

də nədənsə hər yerin bəyaz qara büründüyü qış 

xatirələrinə. Pəncərə önündə dayanıb soyuqdan 

üşüyə-üşüyə paltar asmaq üçün ipin üstündə 

domuşub dayanan sərçələrə tamaşa etdiyi 

anları təkrar yaşayırmış kimi kövrəldi. Nəyə 

görə musiqi bu bürkülü avqust gecəsində onu 

xəyalən qışa apardığını anlaya bilmirdi. Birdən 

yadına düşdü ki, indi paltar asmaq üçün daha 

iplərdən istifadə edilmir deyəsən. “Doğrudan 

aaa, niyə görən? Hər halda belə iplərə daha 

ehtiyac yoxdu, ya da ki, mənə rast gəlmir?” - 

fikirləşdi. Sualına cavab da tapdı özlüyündə. 

Yəqin müasir paltaryuyan maşınlar elə paltar- 

ları qurulayıb hazır çıxarır deyə. 
      Gör neçə gündür xəbər yoxdur. Telefonu 

da sönülüdür. Sonuncu dəfə bir həftə əvvəl 

görüşmüşdülər.  

      Həyət qapısına çatanda faraların işığında 

kirpi gördü. Uşaq kimi sevindi. Maşından 

düşüb kirpiyə diqqətlə baxdı. Ürəyindən hətta 

onu sığallamaq da keçdi. Düz bir il əvvəl səhər 

qapıdan çıxanda kirpi ilə rastlaşdığı yadına 

düşdü. Bütün yol boyu uğuruna ilk çıxan kirpi 

olduğundan xəyalında görüm uğurlu olacaq 

deyə fikirləşmişdi. Həmin gün imkan tapıb 

görüşə bilmiş, bir-bir arzusunda olduğu ürək 

sözlərini deyərək sevgi etirafını nəhayət dilinə 

gətirmişdi. Ən başlıcası isə bütün varlığı ilə 

sevdiyinin onun etirafına biganə olmadığını 

hiss edib, həyatının ən xoşbəxt anlarını 

yaşamışdı. Bəlkə də, bu təsadüfi bir sınağa elə 

köklənmişdi ki, az qala hər gün gözü kirpi 

axtarırdı.  

      Cib dəsmalını çıxarıb kirpini ehtiyatla əlinə 

götürdü. Onu həyətə buraxdı. Diqqətlə nəzərlə- 

rini ona zilləyib gözlədi. Kirpi də eləcə 

yumağa dönüb qalmışdı. Yəqin əmin olmaq 

istəyirdi ki, daha heç kəsin onla işi yoxdu. 

Oturduğu kətilin üstə beləcə yarım saat vaxt 

keçirdi. Gözləri açıq yuxulayırdı sanki. Qəfil 

zəng səsi onu diksindirdi. 

      - Alo, salam! Necəsən? 

      - Salam. Salamatçılıqdı? 

      - Hə, imkan oldu zəng etdim ki, nigaran 

qalma. Sabah biz uçuruq. Daha gəlib, bizim 

məhəllədə boşuna gəzmə. Məni görməyəcək- 

sən. 

       - Bəs… 

       - Yaxşı, di salamat qal! Anam hələ oyaqdı. 

Danışa bilmirəm. 

       Heç əməlli-başlı xüdahafizləşə də bilmə-

dilər. Qeyri-ixtiyari yaşıl çəmənliyə baxdı. 

Kirpi çoxdan çıxıb getmişdi. 

       İki həftə idi o, hər gecə səhərəcən bağda 

gəzir, gözləri kirpi axtarırdı. Axtarışları fayda 

verməyəndə isə internetdən kirpilər haqqında 

cürbəcür məlumatlar oxuyurdu. Artıq onların 

həyat tərzi, yayılma arealları, çoxalmaları, 

qidalanmaları haqqında heç vaxt bilmədiklərini 

öyrənmişdi.  

     Dülgər sexinin qarşısındakı kiçik mizin 

üstünə hirslə çırpılan domino daşlarının 

şaqqıltısı ətrafı  “silkələyirdi” Nisbətən yaşlı 

usta şagirdinə: 

      - Bala, nə qədər gec deyil, get özünə peşə 

tap. Bizim işimizə daha ehtiyac yoxdur. Burda 

domino daşlarını stola çırpmaqla yaşamaq 

olmaz. Plastik qapı-pəncərə zamanıdı. Heç 

mətbəxlərdə də taxtadan nəyə isə ehtiyac 

qalmayıb. 

      - Ay usta, bəlkə zaman dəiyşdi. 

      - Oğul, zaman dəyişməyinə dəyişir, amma 

əmin ol, o dəyişiklik bizə sifariş gətirməyəcək. 

Bir, ya iki azan-tazanla də çörəkli olmaq 

olmur.  

       - Salam, üzr istəyirəm mane olduğuma. 

Bir sifariş vermək istəyirəm. 

      - Buyurun! 

      - Mənə dedilər bu şəhərdə ən yaxşı dülgər 

sizsiniz. Sizə qəribə gələcək, amma bu mənə 

çox lazımlı bir şeydi. 

      - Buyurun, bir halda ki, bizi soraqlaşıb 

tapmısız, əlimizdən gələn köməyi edərik. 

      - Mənim üçün taxtadan kirpi düzəltmənizi 

xahiş edəcəm. 

       Yaşlı ustanın üzünə qəribə ifadə çökdü.  

       - Necə? Kirpi? 

       - Hə dayı, kirpi. Suvenir kimi bir şey. Siz 

onun gövdəsini düzəldin. Üstünə tikan əvəzi 

bax bunları yerləşdirərik, - deyə o qurumuş 

tikanlı innab budaqlarını ustaya göstərdi… 
 

SARI  VƏ   QIRMIZI 

(hekayə) 
 

      Heç gözünün ucu ilə də baxmaq istəmirdi 

qüruba. Guya bütün günahlar göyün qərb 

ənginliklərində boğulhaboğulda olan Günəşdə 

idi. Utanırmış kimi qıpqırmızı rəng almış 

Günəşin qaranlıqlara təslim olması bəlkə də 

həyatında ilk dəfə idi ki, onun üçün bu qədər 

maraqsız görünürdü. “Niyə bu qədər insafsız- 

lıq edir, nədən belə dünyanı buz soyuqluğunda 

dondurur görən? Yaxşı bilir ki, bircə saatlıq 

küsməyindən buz bağlayır bütün vicudum”, - 

düşünərək öz-özünə pıçıldadığı kəlmələr 

dodaqlarında ayağının altına düşürmüş kimi 

könülsüz-könülsüz qopurdu dilindən. Başa 

düşürdü ki, xətrinə dəyib, lap qoy zəhləsi 

getsin, amma daha ayrılaq… Bax, bu sözünün 

vahiməsini, dəhşətini dünyanın ən ağır iztirabı 

bilirdi. Çəkilməsi mümkün olmayan dərdi ilə 

baş-başa qalmışdı.  



Oktyabr-dekabr 2022                                                                                     “ƏDƏBİ OVQAT” 

 

 
 

38 

     “Gör nə xam xəyala düşmüşəmmiş, onun 

hər gün azı on-on beş yol küsməyinə bircə dəfə 

mən də küsməyimlə cavab verəydim gərək. 

Bircə dəfə mən də küsüb duraydım. Hərçənd 

heç onun kimi bəhanə axtarmağa ehtiyac da 

yox idi. Onsuz da ağzını açan kimi elə 

küsəcəyimə min üfüq açıb həmişə. Sadəcə 

bacarmamışam”, - pıçıltıları ilə xəyalından 

keçirdiklərini fikir axınında varaq-varaq etdi. 

Necə də ağır idi bu sözləri eşitmək. 

      Eşitmək deyəndə ki, yazılışını oxumaq. 

Hərflərin hər biri əvvəl böyüyüb əcaib formalı 

yöndəmsiz ilan kimi düz bəbəyinin içini çaldı. 

Zəhər gözlərini dəfələrlə böyütdü, sonra 

zəqqutun acıllğında yaşda boğdu. 

       “Mən səni heç istəmirəm. Necə dili gəldi 

belə deməyə, yaxşı, düşüncəsi anlaqsız olub 

diktə edib, bəs barmaqlar necə qıydı yazmağa? 

Axı o barmaqlarda dodaqlarımın ən bəxtəvər 

toxunuş izləri var. O zərifcə əllərdə əllərimin 

hərarətindən ilıqlıq möhrü var’, - deyə şirin 

günlərin xatirələrini bir də gözləri önünə 

gətirdi. 

       Yağışlı-küləkli bir mart gününü xatırladı. 

Küçədə onu gözlədiyi vaxtda soyuq iliyinəcən 

işləmişdi. İslanmış saçlarından süzülən yağış 

köynəyinin yaxasından bədəninə süzülürdü. 

Əvvəl dayanacaqda dayanıb xeyli söhbət 

etdilər. Gedəcəkləri səmti belə müəyyən 

etmədən taksiyə oturub bu dünyadan qaçmaq 

istədilər. Sən demə, taksinin salonu dünyadan 

qaçmaq istəyənlər üçün yox, bu dünyada 

islananlar üçün sığınacaq yeriymiş. Gəlib 

çatdıqları sahil elə özü də küskün “qaçqınlar”ı 

qoynuna alırdı. Dəniz dalğaları qoynuna 

çılənən yağışdan həzz alırdı. Damcıları 

udduqca ləpələr sərxoş məstliyində yırğalanır, 

məmnun-məmnun saqi bildikləri buldlara elə 

hey süz, - deyirdi.  

      Əyləşdikləri restoranın pəncərəsi də dənizi 

tutub gətirib şüşələrində əsir saxlamışdı. 

Otağın qapıdan sağ küncündəki mizin üstündə 

güldanda dekorativ güllər vardı. Buranın divar 

kağızlarındakı, hətta pərdələrindəki naxışlarda 

belə güldandakı dekorativ güllər kimi sarı rəng 

hakim idi. Başqa seçimləri olmadığı üçün 

burda nahar eləməli olmuşdular. Düzdü, 

söhbətlərində rənglər barədə bircə söz belə 

danışmadılar. Ancaq yaxşı bilirdi ki, o, heç sarı 

rəngi xoşlamır. Əslində özü də sevmirdi bu 

rəngi.  

       ...Anidən əsəblərini cilovlaya bilmədi. 

Əvvəl çaş-baş qaldı, sonra yaxasın- 

dan yapışıb özünəməxsus təbəssümlə, - məni 

bura niyə gətirdin, heç xoşlamıram dənizi, - 

deyib ciddi vəziyyətdə onu sirkələməyə 

başladı. Əlindən tutub bütün hirsini üstünə 

tökürmüş kimi, - səni boğaram, yenə ürəyim 

soyumaz, - söylədi. Sonra var gücü ilə onun 

barmağını dişlədi. Ağrının şiddətindən qış-

qırdı. Ofsiantın yaxınlaşması “dava”nı sona 

çatdırdı...  

       Gülümsündü. Aylarla sol əlinin baş 

barmağında qalan qançir yerinə nəzər yetirdi. 

İz itmişdi. Hiss olunmurdu. O vaxt sarı rəngin 

mühasirəsinin belə ovqat yaratdığını ancaq 

ağrıyan dırnağına tibb bacısının sarğı bağladığı 

vaxt düşünmüşdü. Sarı rəngi sevməməsi 

kişinin qızını bir andaca özü də hiss etmədən 

özündən çıxarır da. Bəlkə də o heç vaxt fərqinə 

vara bilməyəcək ki, pəncərədəki xoşlanmayan 

mənzərə və sarı güllü dekorativ əhatə 

birləşərək onun ovqatına təlx qonaqlığı 

vermişdi. O da acığını beləcə çıxmışdı. 

        “Deyəsən dəli oluram. Gör ağlıma nə 

dolaşıq şeylər salıram. Şişirdirəm. Hə, bir az 

sarıdan xoşu gəlmir, vəssalam. Üç gündür nə 

qədər şeytan var hamısının daşını yığıb 

ətəyinə. Deyir mənə bir söz demə ha, daş yağar 

başına. Sevmə məni, istəməəə, deyib durub. 

Bəlkə hissə qapılmışam, yanlış olmuşam guya 

indi ağlım gəlib başıma ki, daha biz ayrı-ayrı 

adamlarıq”. 

        Bilmirdi təəssüfdü, ya hirsdir. Ümu-

miyyətlə keçirdiyi hislərin adı nə olduğunu  

anlamırdı. O qədər küskün və əsəbi idi ki, hətta 

özünə nəzarəti də cilovlaya bilmirdi. Qəfildən 

dodaqlarını var gücü ilə dişlərinə sıxdı. 

Çənəsinə sızan qanı hiss etmədi. Elə zənn 

edirdi ki, dodaqlarının göynərtisi kimi o da 

həddindən artıq bürkünün əlamətidir. Tər həm 

dodaqlarını göynədir həm də üzündən üzüaşağı 

bədəninə süzülür...  

       “Qoy nə bilir etsin, nə bacarır. Mən də 

bütün acığımı çıxacam. Bütün hirsimi 

tökəcəm. Seyid cəddininə arxayın olan kimi 

arxayın düşüb. Daha bəsdi. Mən də insanam. 

Nə qədər daş ürəklidir, qoy olsun, nə qədər 

insafsızdır, qoy olsun. Mən də elə od vuracam 

ki, yanıb tökülsün. Heç uff da deməyəcəm. 

Bəsdir, bu qədər zülm verir mənə. Eybi yox, 

qoy bir dəfə bilsin ki, mən də od vura bilirəm. 

Özü də necə. Bütün ömür boyu yadından 

çıxmayacaq”... 

        Bu yer onun üçün dünyanın ən munis 

guşəsi idi. Onu ilk dəfə burda görmüş, burda 

salamlaşmışdılar. İlk görüş yerləri. Diqqətlə 

baxdı. Əlini üzlük daşa toxundurdu. Divara 

sığal çəkməyə belə qıymırdı. Əyilib asfaltın 

üstə qoyduğu sarı çiçəklərə bir də baxıb ordan 

uzaqlaşdı.  

      Bir saat olardı evə çatdığı. Çox narahat idi. 

Peşmançılıq onu rahat buraxmırdı. Ürəyi az 

qala ağzına gəlirdi. Heç özünə təskinlik də 

verə bilmirdi. Onun xəbəri yoxdu ki, onsuz da 

o, mənim içimdədir, duyur hər şeyi.  

       Üçcə dənə çiçək aldı. Gül satana qəribə 

gəldi, ya nədi, pul da götürmədi. O, öz 

dünyasının üfüqündə parlayan danını gördüyü 

məkana çatanda sarı çiçəkləri qoyduğu yerdə 

görmədi. Yəqin təmizlik işçiləri süpürüb 

atıblar, - fikirləşdi. Əlindəki al çiçəkləri səkiyə 

qoydu. 

     - Bağışla məni bir də olmayacaq. 

     - Noldu yenə? 

     - Heç bağışla ki, sənin acığına… 

     - Nə? 

     - Bərk incimişdim səndən. 

     - Hə? 

     - Necə deyimee… 

     - Daha mus-mus deyincən mustafa de də. 

     - Bilirsən… 

     - Bilmək də istəmirəm. 

     - Bax… 

     - Baxıb da eləmirəm. Yoxsa şəklini göstərə- 

cəksən. Lazım deyil. Sənin zövqün pis olmaz.  

     - Mən… mən… 

     - Yaxşı, yəqin gözəl olar. Bilirəm. 

 - Mən ilk görüş yerimizə sənin acığına 

sarı çiçəklər qoydum. 

 - Nə?.. 

 - Sonra peşman olub, qırmızı… 

 - Buna görə bağışlanmağını istəyirdin? 

Bura bax, mən uşağam? Bəsdir! 

 - Bağışla, çox hirslənmişdim sənə. 

Bağışla.  

 - Sən dəlisən, başımın bəlası. 

 - Səni çox istəyirəm… 

 

 

 

 

 

        
 

   ETİBAR  HƏSƏNZADƏ 
                    

                   TƏNHALIQ 
                           (hekayə) 
 

    Gün qüruba doğru idi. Ətrafdakı ağaclar, 

kollar üfüqün qırmızı rənginə boyanmışdı. 

Yazın gəlişi hiss olunurdu, havada seyrək 

duman vardı. Qurban kişi hələ də parkdakı 

skamyada oturmuşdu. Günün qürubuna tama 

şa edərək öz həyatının qürubunu düşünürdü. 

Ağıllı, sadiq, qoca köpəyi də ayaqlarıın 

yanında uzanıb mürgüləyirdi. Bu vəfalı it 

Qurban kişinin yeganə həmsöhbəti, dərd 

ortağı idi, uzun illərdi ki, bu ailənin yanında 

yaşayırdı. Qurban kişi havalar yaxşı olanda, 

axşamtərəfi köpəyi ilə bərabər parka gələr, 

bu skamyada oturar, xəyallara dalar, Zinət 

xanım ilə keçən günlərini xatırlayar, o günlə-

rin xatirəsi ilə yaşayardı.          

     Qurban kişi 20 il əvvəl istəkli ömür-gün 

yoldaşı Zinət xanım və iki oğlu ilə bərabər 

bir dağ rayonundan Bakıya köçmüşdü. 

Oğlanları universitetə daxil olanda onlarla 

bərabər gəlmişdilər. Zinət xanım orta təhsilli 

olsa da, övladlarının oxumasını çox istəyirdi. 

Qurban kişi rayon məktəbində fizika müəlli-

mi işləmişdi. Bakıda da məktəbdə müəllim 

işləyirdi. Rayondakı evlərini, mal-qarasını 

satıb Bakıda doqquz mərtəbəli binada üç 

otaqlı ev almışdı. Aldığı maaşla zor-güc ayın 

axırına qədər ailənin maddi ehtiyaclarını 

idarə edirdilər, səbrlə gözləyirdilər ki, uşaq-

lar unuversiteti bitirib işləyəcəklər, güzəran-

ları düzələcək. Zinət xanım bir dəfə də olsun 

kasıblıqdan şikayət etməzdi, üzü-gözü 

gülərdi. Mehriban, qayğıkeş ana, vəfalı, 

sevən bir xanım idi, varlığı ilə evdə hər 

zaman bir şənlik, hərarət yaradardı. Qurban 

kişi onu düz beş il sevib, sonra evlənmişdi, 

həyatını onsuz təsəvvür etmirdi. Zinət 

xanımın evdə olması onu çox xoşbəxt edirdi. 

Fizika müəllimi olsa da ədəbiyyatı, xüsusilə 

poeziyanı çox sevirdi. Fürsət olduqca Zinət 

xanıma asta-asta şeirlər, qəzəllər oxuyardı. 

Zinət xanım da onu çox sevirdi, oxuduğu hər 

şeirə nazla qımışar, özünü dünyanın bəxtəvə- 

ri sanardı. 

    Rayonda normal dolanışıqları vardı, heç 

nədən korluq çəkməzdilər, amma şəhər 

həyatı onları çox sıxırdı. Bütün çətinliklərə 

rəğmən yenə də bir-birlərini əvvəlki kimi 

sevirdilər. Vaxt olduqca axşamlar yaxınlıq-

dakı parka gəzməyə çıxar, skamyaların 

birində oturar, dərdləşər, söhbət edərdilər. 

Qurban kişinin dilindən yenə şeirlər süzülər, 

Zinət xanım minnətdarlıqla ona baxardı. 

Beləcə aylar, illər keçirdi, artıq uşaqlar 

oxuyub qurtarmışdılar, hər ikisi işləyirdi. Bir 

neçə il sonra ev aldılar, evlənib ailədən 

ayrıldılar. İndi evdə evliliklərinin ilk illərin-

də olduğu kimi yenə də ikisi yaşayırdı, bir-

birlərinə daha çox bağlanmışdılar. Zinət 

xanım axır vaxtlar tez-tez xəstələnirdi, 

uzunmüddətli müalicələr götürürdü. Qurban 

kişi onun bu halına heç dözə bilmirdi, Zinət 

xanımın necə əziyyət çəkdiyini gördükcə 

gözləri dolur, xəlbətcə ağlayırdı. Uşaqlar 

vaxtaşırı gəlirdilər, növbə ilə Zinət xanımın 

yanında qalırdılar, heç vaxt onu tək qoymur-

dular. Qurban kişi isə onu itirəcəyindən çox 

qorxurdu, onsuz necə yaşayacağını düşünür-

dü, elə bil kişi için-için əriyirdi. 

    Bir gün həkimlər dedilər ki, Zinət xanım  

mütləq xəstəxanada yatmalı, həkim nəza- 

rətində olmalıdır. Qurban kişi onunla daha 

çox vaxt keçirmək üçün işdən çıxdı, indi 

bütün gününü xəstəxanada, Zinət xanımla 

keçirirdi. Uşaqlar da hər gün gəlirdilər. Nə 

qədər Qurban kişiyə evə get, bir az dincəl, 

biz buradayıq, narahat olma, desələr də, o, 

heç hara getmək istəmirdi. Bütün ömrü boyu 

sevdiyi bu qadından bir an belə ayrılmaq 

istəmirdi, hər günü, hər anı onunla keçirməyi 

qənimət sayırdı. 

    Amma, fələk bu bərabərliyi ona çox 

gördü. Bir gün həkimlər dedilər ki, daha 

əlimizdən bir şey gəlmir, onu evə aparın, son 

günlərini ailəsi ilə birgə keçirsin. Elə bil 

dünya Qurban kişinin başına uçmuşdu, 

özünə yer tapa bilmirdi, gözlərindən axan 

yaşlar artıq heç dayanmırdı, yemir, içmir, 

danışmırdı, ürəyi ağrıdan sıxılırdı. Gecə-

gündüz Zinət xanımın yanında oturur, Allaha 

yalvarırdı ki, məni də onunla bərabər öldür, 

onsuz həyatı mənə qismət etmə. Uşaqlar ona 

necə təsəlli verəcəklərini bilmirdilər. O isə 

Zinət xanımın yanında oturub, o, ağrımayan- 

da asta-asta olub keçənlərdən danışır, onu 

ovundurmağa çalışırdı. 

    Bir həftə idi ki, Zinət xanımı dəfn 

etmişdilər, indi də Qurban kişini məzarlıqdan 

evə gətirə bilmirdilər. Gecələri evə gəlsə də, 

səhər açılan kimi köpəyi ilə bərabər 

məzarlığa gələr, axşama qədər orada oturar, 

asta səslə Zinət xanımı çağırar, onun xəyalı 

ilə söhbət edər, ona bayatılar söyləyərdi. 

Uşaqları, nəvələri yalvarıb bir az toparlan-

masını istəyirdilər. Onları üzməmək üçün 

son vaxtlar məzarlığa az-az getsə də, indi 

tez-tez iti ilə bərabər parka gələr, həmişəki 

skamyada saatlarla oturar, Zinət xanımın 

xəyalı ilə danışar, hər zaman olduğu kimi 

ona şeirlər oxuyardı:  

Könlümdə tüğyandır nisgilim, qəmim,       

Qəlbimi yandırır həsrət axşamlar.               

Məskəndir könlümə kədərim mənim,      

Yoxluğun gətirir möhnət axşamlar...  

NİZAMİ  BAYRAMLI 
 

MƏHKƏMƏ 
 

Mən də insanam, möhtərəm hakim, 

mən də insanam, 

sizin məni təsəvvür etdiyiniz  

qədər yaradılmışam, 

bəlkə də elə qarşınızdakı  

kağızda göstərilən cinayəti  

etmək üçün doğulmuşam. 

İndi sizə möhtərəm deyəcək qədər acizəm,  

acizliyimi sübut edəcək qədər çarəsiz... 
 

Bilmirəm ki, nədən başlayım... 

atamın üç oğlu,  

mənim isə cəmi üç günahım var. 

Yəni mən atamın kiçik, 

özümün böyük günahıyam, 

oğurluğumu üzərimə götürüb,  

doğruluğumu sübut edirəm deyə, 

bu gün cəza kürsüsündəyəm. 
 

Möhtərəm hakim, 

dünya bir körpənin üzündəki  

təbəssüm boyda kədərdən ibarətdir, 

kədər isə nələrdən ibarətdir  

onu nə qanun, nə də siz bilirsiz.  

Cəza kürsüsündə olanlar,  

tanrının belə sevindiyinə kədərlənirlər! 

Təəssüf hissi keçirmirəm, ona görə ki,  

cinayətimin cəzasını özüm çəkirəm, 

cəzam qədər cinayətim olmadığı üçün  

 

 

təəssüf hissi keçirirəm, möhtərəm hakim! 

Əgər sizin yerinizdə olsaydım, 

susardım, hakim... susardım... 

 

TUT  AĞACI 

 

Yadımdadı uşaqlığım - 

bir ağac vardı həyətimizdə 

atamın nifrət etdiyi, 

mənim kölgəsinə oynadığım, 

anamın özünü asdığı 

qardaşımın baxıb ağladığı.  

Kiminin qəzəbi, 

kiminin sevinci, 

kiminin ölümü, 

kiminin göz yaşı idi bu ağac.  
 

Atam sevgisini 

mən oyuncağımı, 

anam həyatını, 

qardaşım anasını itirmişdi... 
 

Bir gün evimiz o qədər soyuq idi ki, 

atam o ağacı kəsib odun elədi. 

Mən onda anladım, 

atamın anamı unutmadığını… 
 

O gün atam anamı  

biryolluq qaytardı evimizə, 

silib həyətimizin xatirəsindən… 

 

MONİKA, PƏLƏNGİN BAŞINI ÇEVİR 
 

Unutmaq fərziyədir,  

unudulmaq qorxudur, 

Reallıq yaşamaqdır,  

istəməklə düzəlir. 

Düşünmək ehtirası həqiqətdən yaranan 

Ümid bataqlığıdır. 

Dünya, Günəşi söndür,  

yandır qaranlığını, 

görək kim tez unudur,  

görək kim kimi sevir, 

Monika, pələngin başını çevir! 

Gələn də bir daş atır, gedən də bir daş atır, 

Otağın mənzərəsi səssizlikdən pozulur. 

Yaşayanlar öldürür, öldürənlər yaşadır, 

Kim yadına salar ki? 

Ziyarətdən yetimdir, yüz ildir bir ölümdən 

Tanrı da qoruyammır xaraba qalmış evi, 

Monika, pələngin başını çevir! 

Bizim həyatımızı iki yerə bölüblər, 

Görünən tərəfində biri var, biri yoxdur. 

Ömür başlamamışdan  

almalar çürüyüblər, 

Nuş olsun yeyənlərə! 

Tök daşı ətəyindən, çıxma daha quyudan, 

get, öldürmək istəsən,  

balaca şüşədədir, 

bəlkə milyon nağıldan xilas edəsən divi, 

Monika, pələngin başını çevir! 

 

KAĞIZ  TƏYYARƏ 

 

Mən küsəndə tamam başqa oluram, 

Mən küsəndə özümdən də küsürəm. 

Allahdan da, dünyadan da - 

Hamıdan 

Şeirimdən, sözümdən də küsürəm. 
 

Kağızlarda şeir yazıb pozuram, 

Barışanda böyüyürəm təzədən. 

Mən küsəndə bir az uşaq oluram - 

Kağızlardan təyyarələr düzəldən. 
   

Küsən kimi əllərindən tuturam  

kağızların,  

qaçırıram göylərə. 

Barışanda xəyallarından yapışıb 

şeirlərin,  

uçururam göylərə. 
 

Mən neyləyim, mən də belə biriyəm, 

Bacarırsan, qal yanımda, döz, yaşa. 

Hər ad günüm hamı kimi sən də gəl, 

Göyə baxıb, sağlıq denən, "yüz yaşa". 
 

Səndən heç nə istəmirəm, ummuram, 

Umacağım nəsə yoxdu, bilirsən. 

Görmüşdüm ki, sevən yerə yıxılar, 

Sən sevəndə göyə yıxdın, bilirsən. 
 

Mən küsəndə tamam başqa oluram, 

Mən küsəndə özümdən də küsürəm. 

Allahdan da, dünyadan da -  

Hamıdan - 

Şeirimdən, sözümdən də küsürəm… 
 

 

 

 

YARIMFİNAL 
 

Fikirli olarsan, 

gəlib ayağının yanından keçər  

başına dəyməyən daş. 

Deyirəm ki, kaş,  

Edison lampanın yerinə  

başqa bir şey icad eləyərdi. 

Onun dövründəki insanların dərdi 

İşıq deyildi. 
 

Fikirli olarsan, 

sənə fikir verməzlər - 

əlifbanın sonuncu hərfi kimi  

yavaş səslənərsən. 

Həvəslənərsən - 

dünyanın qurduğu oyunların  

tələsinə düşmək üçün. 

Bir də görərsən ki, yarımfinaldasan. 

Fikirli olarsan, 

Fikrində olanların qurbanına çevrilərsən. 

Sol çiynindəki mələklə  

başın söhbətə qarışar. 

Sağ çiynindəki mələk danışar öz-özünə. 

Qulağına səs gələr - 

kaş ki, toplananların yerini dəyişəydim… 
 

YETİM QOĞALI 
 

Düzələr, düzələr... təsəlli verdim, 

aldatdım başını, kiridi bağrım. 

Yudum sevincimlə, ləkəsi getdi, 

qalan göz yaşımın kiridir, bağrım. 
 

Mənə nə güc düşüb xəyal qururam, 

çalış ki, əlimə keçmə, təkliyim. 

Gedib başqasına sığal çəkirsən, 

qayğısın çəkdiyim, nazın çəkdiyim. 
 

Yetim də deyiləm şillə vurasan, 

mənim sığalımla qarın da doymaz. 

Yarın məhəbbətlə doya bilirsə, 

yetim qoğalıyla yarın da doymaz. 
 

Bir qəlbə balaca çınqıl atarsan, 

görərsən aynası çilik-çilikdir. 

Hər dəfə bir əldən sığal güdürsən, 

sanki sevgi deyil, dilənçilikdir. 

NİCAT  FƏRMAN 
 

QAYITMADI… 

 

İçimizdə o çağlayan 

Həsrət, götür-qoyda idi. 

Lap balaca qığılcımdı, 

Qarışqalar boyda idi.  

Böyüdükcə o, fil oldu. 

Ürəyimiz pas bağladı, 

Bıçağımız da kil oldu. 

Fil qulağında yatdıqca, 

Coşub-çağlayıb, Nil oldu. 

Demişdi tez qayıdacam,  

Qayıtmadı yüz il oldu. 

Bal kimidir şirinliyi,  

Qaldı, acı dada döndü. 

Doğma qardaş, doğma bacı, 

İl ötdükcə yada döndü. 

Cənub oldu, şimal oldu, 

Vətən iki ada döndü. 

Başımızda qada varkən, 

Yenə yeni qada döndü. 

Bu qovuşmaq arzuları,  

Yenə bizə nisgil oldu.  

Demişdi tez qayıdacam,  

Qayıtmadı yüz il oldu. 

 

Əvvəl-əvvəl xəcalət də, 

Çəkirdik öz babamızdan. 

Baba öldü, köçüb getdi 

Xəcalət də yuvamızdan. 

Yavaş-yavaş göz götürdük, 

Elimizdən-obamızdan. 

Vətən boyda dağ əridən,  

Sular axdı aramızdan. 

Aramıza başqa sular 

Qarışdıqca su lil oldu.  

Demişdi tez qayıdacam,  

Qayıtmadı yüz il oldu... 

 

Əminəm ki, ürəklərin 

Pası bir gün atılacaq, 

Zəncan bizi səsləyəcək,  

Qəzvin bizə qatılacaq. 

O üç rəngli bayrağımız 

Ərdəbildə taxılacaq. 

Qardaş, bacı, ana, ata, 

Küsülülər barışacaq.  

Bir gün Ali Baş Komandan 

Gəlib həmin an deyəcək, 

Qayıdacaq Şuşa kimi 

Təbriz bizə can deyəcək. 

Daha cənub olmayacaq, 

Daha şimal olmayacaq. 

Bir gün dünya bizə bütöv 

Azərbaycan deyəcək! 

 

MƏN VƏTƏNƏM 

 

Mən Vətənəm - 

Adım bəlli,  

soyum bəlli,  

köküm bəlli. 

 

Tarix boyu savaşaraq, 

Verdiyim hər hökm bəlli. 

Mən Vətənəm - 

Kimlər bizə tələ qursa, 

Oyununu pozacağam. 

Bir gün gedib Göyçə göldə 

Qırmağımı atacağam - 

Göyçənin qızıl balığın 

Bişirəcəm Ərdəbildə... 

 

Mən Vətənəm - 

Sərhəddimin ucu Təbriz, 

Bir ucunda Göyçə gölü, 

Bir ucunda  Dərbəndim var, 

Bir ucunda mavi dəniz... 

 

Mən Vətənəm - 

Parça-parça olmağıma baxmayın siz - 

Hər parçada min şəhidim, 

Hər parçada qan izim var, 

Neçə-neçə sərkərdələr, 

Neçə-neçə xan izim var... 

 

Mən Vətənəm - 

Qapınızı döydüyümdə 

Düşünmədən açın... Mənəm! 

Zəncan, Xoyam, Borçalıyam, 

Şuşa mənəm! 

Laçın mənəm! 

Üfüqlərdə işıq saçan 

Turk ulusu Turan mənəm! 

Mən Vətənəm, 

Vətən mənəm! 

 

ÜZÜN  AĞ  OLSUN,  ŞƏHİD 

 

Biz döyüşə yollandıq, 

Günün günortasında. 

Quş əvəzi mərmilər 

Uçuşurdu səmada. 

Anaların duası, 

Sədd çəkirdi bədənlə 

Mərminin arasında. 

 

“İrəli,qardaşlarım! 

Çağırır Vətən bizi”. 

Qoxusunu aldığım 

Bu torpağa, İlahi, 

İllər sonra ilk dəfə  

Biz saldıq ayaq izi. 

Candan əziz dünyada 

Nə ola bilər axı? 

Bu sualın cavabın 

Atəş açanda yağı 

İlk şəhid verdiyim an 

Şəhidin üzündəki 

Təbəssümlə anladım: 

“Vətən, Vətən torpağı.” 

 

Son sözündə yoldaşım 

Xırıltılı bir səslə 

“Vətən sağ olsun”, - dedi. 

Üzü elə ağardı, 

Elə gözəl göründü, 

Sanki Vətən dil açıb 

Övladına son anda: 

“Üzün ağ olsun, şəhid, 

Üzün ağ olsun”, - dedi… 

VƏTƏN 

 

Vətən eşqdir ki, bu eşq ancaq ürəklərdə bitir, 

Vətənin xoş amalı, arzu-diləklərdə bitir. 

Bu elə eşqdir ki, sevdinsə, şəhadətdi sonu, 

Canı torpağa verir, ruhu fələklərdə bitir. 

 

Bu Vətən bizlər üçün ərənlərin oylağıdır, 

Düşmənin bağrına dərd sərənlərin oylağıdır. 

Hər qarış torpağı pakdır müqəddəsdir, çünki, 

Bu Vətənçün canını verənlərin oylağıdır. 

 

Yandırılıb otuz il bağı Vətən torpağının, 

Qaldı həsrətdə daşı, dağı Vətən torpağının. 

Şükür olsun sənə, ya Rəbb, ayrılıq çatdı 

sona, 

Payı olmaz, anladı yağı, Vətən torpağının. 

 

Doğmadır hər qarışı, cismimdə canımdı 

Vətən, 

Əbədi əsgəriyik, zövq ilə şanımdı Vətən, 

Şuşadan seyr edirik azad olan yurdumuzu, 

Ən qürur duyduğum an, bil ki, bu 

anımdı,Vətən! 

ALİYƏ     

MƏSTƏLİYEVA – 

SƏMƏDOVA 
 

         MÜHARİBƏ QURBANI 
(hekayə) 

 

 Cəbhədə şəhid olan, işğal zamanı 

həlak olmuş, sayı bilinməz  əsir düşmüş 

qocalı-gəncli əhaliyə, eləcə də iyirmi il 

ərzində Vətən həsrətinə dözə bilməyib 

dünyasını dəyişmiş Laçın sakinlərinin 

xatirəsinə  həsr edirəm.  

İki gün bundan qabaq, bu ilin, yəni 

2012-ci ilin Ramazan ayının sonu, Fitr 

bayramı idi. Bayram süfrəsi üçün xörəyi 

hazırlasam da, ona toxunmadım. Adam tək 

olanda nə bayram! Əstəğfirullah, Allaha acıq 

gedər... 

Qonşumun əri 2-3 ay idi ki vəfat 

eləmişdi, bu onun birinci qara bayramı idi. 

Qonşum əvvəlcədən mənə bunu demişdi, 

odur ki axşam tərəfi 2-ci mərtəbəyə endim.  

Həmin şam süfrəsinə bir neçə yaxın 

qohum və tanışları da gəlmişdi. Qonaqlardan 

sonuncu gələn yaraşıqlı, ucaboy, qonur saçlı, 

ağbəniz bir gəlin idi. O gələndə artıq 

qonaqlardan bəziləri getmişdilər, mənim sağ 

tərəfimdə boş yer vardı. Gəlin həmin yerdə 

əyləşdi, bayram süfrəsindən dadıb ordan-

burdan söhbət açdı. Onun söhbəti məni 

yamanca tutdu, elə buna görə ona xeyli sual 

verdim. Öyrəndim ki Laçındandır, amma 

məncə o Qarabağ savaşı başlamamışdan 

xeyli qabaq ailəsi ilə Bakıya köçmüşdü; ağrı-

acılardan, həmyerlilərinin başına gələn 

müsibətlərdən, uşaq yaşlarında gəzib-

dolaşdığı dağlardan, buz kimi bulaq 

sularından için-için, ürəkparçalayan tərzdə 

elə danışırdı ki, adama bircə gözəgörünməz 

qələm lazım idi ki, bütün bunları yazıya 

köçürsün! 

Sonra bu yaxınlarda Türkiyədə ərinin 

qohumlarıgildə qalmasından söz açdı. Orada 

ev sahibi ona bir qəzet məqaləsi göstəribmiş. 

Həmin məqalədə bir faicədən bəhs olunub. 

Gəlin faciəni mənə 2-3 kəlmə ilə  danışdı. 

Bu yazımın sonunda mən onu bir az təfsilatı 

ilə diqqətinizə çatdıracam. Təbii ki adlar, 

təsvirlər uydurulmuş olacaq, orada həqiqət 

yalnız hadisənin mahiyyətidir.  

30-40 il bundan öncə Gi de Monpassa- 

nın novellalarını oxuyarkən belə bir 

hekayəyə rast gəlmişdim. Müəllif bir yazıçı 

olaraq cəsarətlə heç nədən çəkinmədən 

cəmiyyətin ən murdar, acı tərəfini qələmə 

alıb oxucularına çatdırmışdı ki, cəmiyyətin 

hər bir üzvü olan insan düşünsün; “mən 

toxam, görəsən qonşum da toxdurmu? Mən 

rahatam, bəs mənim obam necə?”  

Ümumiyyətlə, elə yazarın vəzifəsi 

bundan ibarətdir ki, oxucusunu düşündürsün, 

riqqətə, nifrətə gətirə bilsin, həm də 

sevindirsin... Bəzi, yəni xırda şeylər barədə 

düşünəndə, xəcalət çəkirəm (peşəmiz qeybət 

qırmaq, alver etmək, yol örtüyünü on dəfə 

qazıb yenidən örtmək, nəyin bahasına olursa 

olsun savadsız tələbələri dartıb  vəziyyətdən 

çıxarmaq ki, diplom alsınlar). Şükür ki, 

savadlılarımız da var, lakin onların sayı elə 

cüzi. Telekanallarımıza baxanda adam dəli 

olamq dərəcəsinə çatır ki, nə qədər çalıb 

oynamaq olar? Həyətdən “Vağzalı” səsi 

gəldi; kiminsə toyudur. Bir gənc cütlük bu 

gündən etibarən həyatda ya xoşbəxt, ya da  

bədbəxt olacaq. Təki xoşbəxt olsunlar! 

Mənim Pərvanəm, bəlkə Çiçəyim, yox 

onun adı Fəridə olsun, oxucu özü də ona ad 

verə bilər. Hər hansı Azərbaycan qızının adı 

ona yaraşar. O, artıq heç vaxt xoşbəxt 

olmayacaq, çünki həyatda yoxdur. Kül olub 

torpağa qarışıb. Özü də Vətən torpağında 

deyil, qərib ölkənin torpağında... 

1992-ci ilin yazında, daha dəqiq desək, 

yazın əvvəlində cəbhə bölgəsində qızğın 

döyüşlər gedirdi. Kəlbəcərin ermənilər 

tərəfindən tutulması ərəfəsində indiki yaşı 

40-dan çox olanlar bunu yaxşı xatırlayır, 

Laçın rayonunun sərhədlərində (daha 

doğrusu, sərhədboyu ərazidə) atışmalar 

səngimirdi. Mövqelər əldən-ələ keçirdi 

(tələbələrimdən eşidirdim). Başsız ordunun 

nə qalibiyyəti!  

Bizim əsgərlərin bir qrupu gecə vaxtı 

pusquda olarkən yollarını azmış, özününkü-

lər tərəfə getmək əvəzinə, ermənilərin 

mövqeyinə yaxınlaşırmışlar. Bu əhvalat 

həqiqətən baş verib. Beş-altı nəfər irəliləyər- 

kən ön tərəfdən səs gəlir: “Kimdi gələn!?” – 

ləhcədən bilinirdi ki, soruşan ermənidir. 

Gələn səs bizimkilərdən birinə tanış gəlir. O 

kol-kosu aralayır, elə bu zaman bulud ayın 

üzündən çəkilir və o, yəni azərbaycanlı oğlan 

öz kəndçisini görür. Bu Karen idi, Aşotun 

oğlu. O qədər bir yerdə futbol oynamışdılar 

ki:  

- Karen, mənəm, Cəlal.  

- Ara sən burda nə edirsən? Bura bizim 

postumuzdur. 

- Yolu azmışam, başqa tərəfə getmişəm. 

- Təksən? 

- Yox, yanımda 5 nəfər də var.  

Karen nisbətən asta səslə: 

- Bizimkilər qayanın arxasındadırlar. 

Səs-küy olsa qaçıb gələcəklər, ölüm-itim 

olacaq. Bax o tərəfə, dərənin içi ilə aşağı, 

günbatan tərəfə düşün. Nə mən sizi görmü-

şəm, nə siz məni. Həqiqətən də bizimkilər 

gəlib öz mövqelərimizə çatırlar. İnana 

bilmirsiniz, lakin bu həqiqətdir. Bəlkə də 

adlar, söhbətdəki sözlər başqa olub, faktın 

özü isə həqiqətdir, elə ikinci hekayə kimi. 

Bəlkə sizin də bu hekayədən xəbəriniz 

var: Laçının kəndlərindən birini ermənilərin 

dəstələri talan edəndən sonra neçə-neçə 

cavan qız-oğlanları, gəlinləri əsir aparırlar. 

Axı bizim indiyənəcən 20 il keçməsinə 

baxmayaraq sayı dəqiq bilinməyən əsirləri-

mizdən xəbərimiz yoxdur! İyirmi ilə bir nəsil 

böyüyür.  

Talan edilmiş kəndin sakini olan cavan 

bir gəlinin başına min bir müsibət gələndən 

sonra, necə olubsa fürsət tapıb qaça bilib. 

Doğma kəndinə gəlib çatmaq üçün Allah 

bilir neçə gün kol dibində gizlənir, hava 

qaralan kimi irəliləyib, gündüzlər yemlik, 

qanqal yeyib, gecələr dodaqlarını şehlə 

isladıb. Əl-ayağını daş-kəsək əzib, paltarını 

kol-kos əskiyə çevirib, lakin o, kəndinə gəlib 

çıxa bilib. Amma nə fayda: necə deyərlər, 

oba köçüb yeri qalıb. Evlərin çoxuna od 

vurulub. Gəlingilin evi nədənsə yandırılma-

mış qalıb. Bəlkə də od vurublar, amma 

alışıb-yanmayıb, bəlkə yaddan çıxıb... Nə 

isə... İndi bunun nə əhəmiyyəti? Əslində isə 

əhəmiyyəti var. Zavallı gəlin eyvandakı di-

rəkdən özünü asır. Necə? Bəlkə də buzovun 

çatısı söyüd ağacından asılı qalıbmış, bəlkə 

itlərin zənciri həyətin ortasında imiş... bunun 

nə əhəmiyyəti... O dünyada yeri behiştlik 

olsun! 

Yadınızdadırsa, hardasa 17-18 il bundan 

bundan qabaq, çox yanıqlı bir mahnının 

sədası şəhəri bürümüşdü. Maşınların radio-

sundan, musiqi köşklərindən, hər yandan 

həmin mahnının səsi gəlirdi. Bircə televizor-

dan eşitməmişdim. “Laçınım” idi o mahnı. 

Görən o müğənni necə oldu? Onu tanımıram, 

amma bəzi həmyerliləri isə hətta “Toylar 

kralı” da olub. Nə bilim? Deyirsiniz yəni hə-

yat davam edir? Bəlkə də. Hə, onda yara hələ 

təzə idi, indi isə qaysaq bağlayıb. Bağlayıb-

mı? Bu yaranın qanı axmaqda davam edir. 

 Qaraqoyunlu kəndinin camaatı qaça-

qaçda idi (yəni belə kənd var?!). Kəndin 

adının nə fərqi? Bu hər hansı bir işğal 

olunmuş kənddə də baş verə bilərdi.  

Zəhranın əri 10 ay idi ki Arifin dəstəsin-

də döyüşdə həlak olmuşdu. O, üç yaşlı oğlu 

Niyazla qardaşı Osmangildə qalırdı. Onun 

yeddi yaşlı qızı Fəridə isə qonşu kənddə, 

xalası Minayəgildə idi. Zəhranın atası Kazım 

kişi elə bu savaş başlanandan qubar oldu, iki 

il idi ki, vəfat eləmişdi. Oğlu Osman 

dünyaya gələndə isə arvadı dünyasını 

dəyişdi. Kazım kişi arvadını çox sevirdi, elə 

odur ki daha ikinci dəfə evlənmədi. Əvvəllər 

uşaqları böyütmək üçün ona bacısı Xədicə 

kömək edirdi. Sonralar uşaqlar böyüdü. 

Birinci Zəhra ailə qurdu, iki ildən sonra 

qardaşı Osman evləndi. Onlar bir neçə il idi 

ki evlənmişdilər, övladları yox idi. Osmanın  

arvadı Suğra da atadan yetim qız idi. Osman 

Suğragilin kəndinə köçüb orada yaşayırdı. 

Kazım kişi tez-tez xəstə olardı, Zəhra 

qeyrətli atasını tək qoymaq istəmir, əri 

Fəxrəddinlə bərabər iki il ər evində gəlinlik 

edəndən sonra ata evinə köçürlər. Elə 

Fəxrəddinin də valideynləri bu məsələyə 

Allah tərəfi yanaşırdılar. Bu savaş 

başlanandan bəri xəstə atasına, vaxtaşırı 

döyüşdən evə gələn Fəxrəddinə qulluq edir, 

bağ-bağat, mal-qara, körpə uşaqlar. Bütün 

kənd qadınlarının aqibəti bu deyilmi? Niyə 

aqibəti? Sadəcə olaraq həyat tərzi. Bəziləri 

savad alıb dövlət qulluğunda işləyirlər, lakin 

bunlar kənd yerində azlıq təşkil edir. 

Dedim ki, Zəhranın atası iki il idi  vəfat 

eləmişdi. Fəxrəddin də on ay idi həlak 

olmuşdu. Yaxşı ki, onun meyidini erməni 

meyidi ilə dəyişə bilmişdilər və onu kənd 

qəbiristanlığında dəfn etmişdilər. Buna da 

min şükür! Bir gün tələbələrimdən biri 

demişdi: “Eh, müəllim, heç bilməzsiniz 

neçə-neçə igidlərimiz dərə-təpələrdə qurd-

quşa yem oldular, heç meyidləri də ələ 

gəlmədi”.  

1992-ci ilin mayın 8-i erməni tankları 

Şuşaya girməmiş ilk ölümlərdən Bakıda 

xəbər verilməsə də, yadımızdadır. Şuşa 

əhalisinin 20 mini əvvəlcədən şəhərdən 

çıxmışdı. O zamanlar bir çoxları kimi elə 

mən özüm də meydanlarda idim, xüsusilə 

Ali Sovetin binasının qarşısında, elə Şuşalı-

ları da orada görmüşdüm. Hökumət 

çevrilişindən, Xalq Cəbhəsinin dırnaqarası 

hakimiyyətə gəlib getməsindən təfsilatı ilə 

danışmağa səbrim çatmır. Səbrim çatsaydı, 

Mirşahin kimi televiziya kanallarının birində 

“Ən yeni tarix”ə bənzər bir veriliş aparar-

dım. Bilmirəm bu kimə lazımdır. Danışırlar, 

sonra elə həmin andaca unudurlar. Görəsən 

insan yaddaşının mahiyyəti bundanmı 

ibarətdir? Bir də bu işdə adamın gərək 

səriştəsi olsun. Xeyr. Ürəyi və cəsarəti! 

Desin, göstərsin və ölsün! Çingiz kimi! 

  Mövzudan ayrıldım, bağışlayın! Zəhra-

nın yeddi yaşlı qızı Fəridə qonşu kənddə, 

anasının xalasıgildə idi. Mayın 10-da Osman 

arvadını, qaynanasını, bacısını, balaca Niyazı  

və kəndin bir neçə başqa arvad-uşağını bir  

yük maşınına yığıb aran istiqamətində 

kənddən uzaqlaşdırmışdı. Çingiz Mustafaye-

vin reportajı hamımızın gözü önündədir. O 

əsgərlərin çaşqın sifətləri, müəmma dolu ba-

xışları, onların çoxunun ruhu Çingizinki kimi 

göylərdən bizə baxır yəqin, lənət oxuyur. 

Zəhra üç yaşlı Niyazla maşınların 

birində idi. Qardaşı Osman bacısına söz 

vermişdi ki, nəyin bahasına olursa olsun, 

Fəridəni anasına qovuşduracaq. Lakin naxə-

ləf çıxdı. Yox, düz danışmadım. O da 

kürəkəni Fəxrəddin kimi şəhid oldu, döyüşdə 

yox, əsirlikdə. Namərd muzdlu erməninin 

tüfənginin lüləsini sinəsinə sıxaraq 

qışqırmışdı: “Dığa, öldür məni!”. Artıq tank 

onun iki qıçını da xurd-xəşil etmişdi. Osman 

xalasıgilin kəndinə yaxınlaşanda kənd artıq 

od-alov içində yanırdı. Bir atəş Osmanın 

əzabına son qoydu. Camaatı kəndin 

mərkəzinə toplayıb saf-çürük edirdilər. 

Qocalar yerindəcə güllələnir, cavanlar və 

uşaqlar isə maşınlara doldurulurdu.  

Muzdlu əsgərin də ömrü uzun olmadı. 

Cavan qızları maşına tərəf itələyəndə, 15 

yaşlı, uzun hörüklü qəşəng bir qız onun 

diqqətini cəlb etdi. Onun qolundan yapışıb, 

özünə tərəf çəkərək, - “Vay astvas, serumen 

axçik” - demişdi. Qız qolunu dartaraq əsgə-

rin üzünə tüpürdü, əsgər qəzəblənib 

Kalaşnikovu qızın üstünə tuşladı, elə həmin 

andaca qızın ayaqları önünə düşüb yıxıldı. 

Bayaqdan bu səhnəni seyr edən başqa yerli 

erməni əsgəri kortiki onun düz şah damarına 

tuşlamışdı. Yəni daha cəld tərpənmişdi. 

Deyərsiniz, bu yəqin Karen imiş. Yox, bu 

başqa biçarə əsgər idi. Müharibədə nələr 

olmur ki? Xalqı hərraca qoyanlar biri, 

ölənlər digəri. Bəlkə o oğlan uzunsaçlı qızla 

bir məktəbdə oxuyurmuş. Bəlkə də qız 

onların evlərinin yanından keçəndə həsrətlə 

onun uzun saçlarına tamaşa edirmiş. Bəlkə 

də bunların heç birisi olmamışdır, sadəcə  o 

uzunsaçlı qız onların kəndindən idi, muzdlu 

əsgər isə uzaq Suriyadan, bəlkə də Livandan, 

nə bilim haradansa gəlmişdi. 

Osmanla muzdlu əsgərin ruhu göylərdə 

görüşürmü? Hansı cəhənnəmə, hansı cənnətə 

gedib? Hər ikisi müharibədə öldü. Biri düş-

mən tərəfindən öldürüldü, digəri isə düşmən  

əsgəri olmayan bir kəs tərəfindən. 

Zəhra əvvəl Ağcabədidə, sonra Sumqa- 

yıtda və ən nəhayət Bakının Buzovna 

kəndində özünə sığınacaq tapdı. Kənd 

xəstəxanalarının birində xadiməçilik etməyə 

başladı. Xəstələrə qulluq etmək, onun 

çoxdankı peşəsi idi. Bir parça çörək qazanır, 

Niyazı böyüdürdü. Niyazın üzü qəmli 

görünsə də, çox ağıllı oğlan idi. Dərslərini də 

yaxşı oxuyurdu. Atasında olduğu kimi, sol 

qaşının üstündə qara xalı var idi. Elə oğlan 

böyüdükcə atasına oxşayırdı. Tanışlardan 

onu görən elə hey deyirdi: “Torpağı sanı 

yaşasın, necə də rəhmətlik atasına oxşayır!” 

Niyaz on beş yaşına çatanda qohum-

qonşu məsləhət etdi ki, oğlan gedib 

dənizçilik texnikumunda oxusun. Maşallah, 

boy-buxun onda, yaraşığı, ağlı da ki, yerində. 

Oğlan dörd il orada təhsil aldı, vərdişlərə 

yiyələndi. Onu kiçik bir gəmiyə matros təyin 

etdilər. Bir il o gəmidə işlədi. Kapitanın 

rəğbətini qazandı.  

Türkiyədə düzəldilmiş Azərbaycan 

gəmisində işləməyə heyət toplayırdılar. 

Niyazın kapitanı onun da namizədliyini irəli 

sürdü, çünki oğlanln bacarığına, nizam-inti-

zamına söz ola bilməzdi. Kapitan bilirdi ki, 

oğlan onu rəhbərlik qarşısında üzüqara 

etməz.  

Niyaz sevinir, başqa ölkələr görəcək, 

qəmli olan yalnız Zəhra idi. O oğlunun 

üzünü 6 aydan bir görəcəkdi. Qardaşının 

ölüm xəbərindən sonra Zəhra başından qara 

ləçəyini açmadı. Qızını unutmasa da, artıq 

ondan əlini üzmüşdü. Ümidi yalnız Niyaz 

idi. İki səfərdən Niyaz evə əli-dolu hədiyyə-

lərlə qayıdır, anasını qucaqlayır. Qadın 

böyümüş və sanki Fəxrəddinin gənclik 

surətində onun qarşısında dayanmış oğlun-

dan gözünü çəkə bilmirdi. Ana hədiyyələri 

özünə qıymır, çemodanları toplayıb oğluna 

xonça hazırlayır.  

Bir gün ana-oğul arasında ilk üstüörtülü 

söhbət olur. “Ay ana, hələ tezdi, mənim cəmi 

23 yaşım var. Allah qoysa torpaqlarımız 

alınsın, atamın qəbrini ziyarət edim...”. 

Qadın oğlanın sözünü kəsdi: “Onda gərək 

subay qalasan, bala”, – deyib dərindən bir ah 

çəkdi. Söhbət olan ilin payızında Azərbayca- 

nın ticarət gəmisi Avropa sahillərindən 

İstanbul limanına yan almışdı. Gəmi burada 

üç gün qalmalı idi. Gəminin heyətindən bir 

neçə nəfər istədiyi kimi düşüb dincələ 

bilərdi. Niyaz da iş yoldaşları ilə şəhərə 

çıxdı. Kimi bazara, kimi kafeyə, kimi isə 

Aya-Sofiya kompleksinə getməyi təklif etdi. 

Lakin bir qərara gələ bilmədilər. Niyaz dedi:  

- “Uşaqlar, siz hara istəyirsiz gedin. Mən 

tək gəzmək istəyirəm. İstanbulun qədimi 

yerlərini görmək istəyirəm”. 

Yoldaşları bir-birinə göz vurub gülüm-

sədilər: “Ay səni, xətakar, yaxşı get!” 

Niyaz onların eyhamını başa düşməsə 

də, öz bildiyi səmtə yollandı. Şəhərin mərkə- 

zindən uzaqlaşdıqca, maşınların sayı azalırdı, 

elə evlərin mərtəbələri də. Hansısa bir tində 

“dönər” alıb elə ayaqüstü yedi. Digər tində 

bir şüşə sərinləşdirici içki ilə susuzluğunu 

yatırdı. Özü də dərk etmədən hansıa sehrli 

bir qüvvə onu dartıb bu dolanbac dar 

küçələrə aparır, oraları gəzib-dolaşmağa 

məcbur edirdi. Artıq qaş qaralırdı, gəmiyə 

qayıtmalı idi, lakin bacarmırdı. Əlbəttə, onun 

hələ vaxtı var idi və əl telefonu ilə yoldaşla-

rını gec gələcəyini xəbər  verə bilərdi və lap 

ucuz bir mehmanxanada gecələyə də bilərdi. 

İkimərtəbəli bir binanın tinini dönəndə, 

gözləri önündə kiçik bir meydança peyda 

oldu. Meydançanın ortasında balaca bir 

fəvvarə 50 santimetr yuxari qalxıb, sonra da 

xonçanın içində qeyb olurdu. O fəvvarənin 

ətrafında bir neçə oturacaq da var idi. 

Oturacaqların arasında isə Niyaza  məlum 

olmayan kiçik ağac kolları. Niyaz oturacaq-

ların birində əyləşdi. Üzbəüz skamyada 40-

50 yaşlı, eynəkli bir kişi əyləşmişdi. Əlindəki 

jurnalı oxumasa da, vərəqləyirdi. Bəlkə 

şəkillərinə baxırdı. Kişinin gicgahları artıq 

ağarmışdı. Niyaz özündən asılı olmayaraq 

düşündü: “Görəsən atam sağ olsaydı bu kişi 

yaşında olardı?” Niyaz atasını o qədər də 

xatırlamırdı. Axı son iki ildə onu demək olar 

ki, görmürdü. Atası döyüş bölgəsindən çox 

gec, uşaqlar yatandan sonra gələrdi. Bir qarın 

çörək yeyib, əynini dəyişib çıxıb gedərdi. 

Niyaz demək olar ki, bacısını da xatırlamırdı. 

Yalnız uşaq olanda, bir neçə dəfə onu 

yuxuda görmüşdü.  

İkimərtəbəli evin eyvanına düşən zərif  

işıq fəvvarənin suyunu min rəngə boyayırdı.  

Qəfildən işıq gələn yerdən (ora kafe idi) zərif  

bir musiqi səsi ətrafa yayılmağa başladı. Bu 

nə ərəb, nə yunan, nə də türk musiqisi idi. 

Nəsə bunların bir sintezi, qarışığı, çox həzin 

bir melodiya ovsunçunun tütəyi kimi Niyazı 

yerindən qaldırdı. O kafeyə tərəf getdi. 7-8 

masadan ibarət kafe demək olar ki boş idi; 

iki cütlük iki masanın arxasında əyləşmişdi, 

3-4 nəfər də başqa bir masanın arxasında. 

Niyaz boş masanın arxasında əyləşdi, ətrafa 

boylandı. Lakin sanki heç kimi görmürdü. 

Nəsə baş verəcəymiş kimi ürəyi sıxılırdı. 

Tənhalıqdanmı, bəlkə də həzin musiqinin 

təsirindənmi Niyaz bihuş kimi idi. Elə bu an 

xidmətçi ona yaxınlaşdı.  

- Efendim, ne isterdiniz? 

Niyaz dalğın-dalğın sualı anlamamış 

kimi onun üzünə baxdı, sonra özünü ələ alıb 

dedi:  

- Bir fincan qəhvə, xahiş edirəm.  

- Misafirimiz azeri mi? Şekerli mi 

istersiniz? 

- Fərq etməz.  

Xidmətçi başını bulaya-bulaya getdi. İki 

dəqiqə sonra o şəkərli qəhvə gətirdi. Niyaz 

bir qurtum içdi. Qəhvə nə şirin idi, nə də 

yavan, nə isti idi, nə də soyuq. Bəlkə də ona 

belə gəlirdi. O fincanı nəlbəkiyə qoydu və 

gözlərini yumdu. Sanki ucsuz-bucaqsız tünd 

mavi dəniz içində dalğalanırdı. Elə bu an 

xidmətçinin səsi onu xəyallardan ayırdı.  

- Efendim, dinlenmek istermisiniz? 

- Mümkünmü? 

- Tabii, üst kata buyurun. Memnun 

kalacaksınız. 

Niyaz çox təmiz və hamar pilləkənlərlə 

ikinci mərtəbəyə qalxdı. Dar dəhlizə bir neçə 

qapı açılırdı. Lakin onların hamısı bağlı idi. 

Xidmətçi sağdan 3-cü qapını açıb oğlanı 

ehmalca içəri itələdi. Kiçik girəcəkdə iki 

qapı var idi: biri örtülü idi, digəri isə çox da 

geniş olmayan otağa açılırdı. Orada iki 

nəfərlik, geniş çarpayı, dairəvi masa 

ətrafında isə 2 kürsü görünürdü. Xidmətçi:  

- Buyurun, oturun efendim. Dinlenin, – 

deyib ehmalca çıxdı və giriş qapısını örtdü.  

Niyaz otağın ortasında dayanıb nə 

edəcəyini bilmirdi. Hardansa lap uzaqdan 

xidmətçinin səsini eşitdi: 

- Şems, misafirimiz var.  

Bir azdan çox yaraşıqlı, yüngül makiyaj- 

lı gənc bir qadın qapını döymədən içəri 

daxil oldu. O, Niyaza baxmırmış kimi “Hoş 

bulduk” deyib, sonra diqqətlə oğlanın üzünə 

baxdı. Niyaz cavab verdi: 

- Sağ olun. 

Niyaz qızın gözlərini görəndə ürəyi 

sıxıldı. Unudulmuş, doğma ləhcə isə qızı 

riqqətə gətirdi. 

- Azərimisiniz? 

- Hə, elə siz də bir az qəribə danışırsınız, 

ləhcəniz türk ləhcəsinə oxşamır.  

- Mən Fransada, böyümüşəm, 6 aydır 

məni bura gətiriblər. 

- Gətiriblər? 

- Dəvət ediblər. 

Qızın baxışları oğlanın sol qaşının 

üstündəki xaldan çəkilmirdi. “Belə təsadüf 

ola bilməz”... Bir də bu boy-buxun... Qızın 

gözləri önünə atasının azca ağarmış 

gicgahları gəldi.  “Bu oğlan lap sütüldü”...  

- Siz Azərbaycanın nərəsindənsiniz? 

- Laçından, Qaraqoyunlu kəndindən. 

- Nə diyorsunuz!? 

- Oranı tanıyırsız? 

- Yox, yox. Elə-belə müsyö... Adınız 

nədir? 

- Niyaz. 

- ...Oui, Niyaz, əyləşin. Mən indi 

gəlirəm. 

Qız çevrilib saçlarını yığdığı dəmir 

sancağı sıyırdı, telləri çiyninə dağıldı. O yan 

qapını açıb içəri keçdi. Qapını içəridən 

bağladı. Bir neçə saniyə sonra divarın 

arxasından güclə sezilən küt səs gəldi. Bu 

fenin səsi idi. Sonra sanki nəsə elə bil 

dartılaraq qırıldı. Niyaz buna əhəmiyyət 

vermədi. Niyazın fikrində qadının dəniz tək 

mavi gözləri canlandı. Axı o onları harada 

görə bilərdi? Bəlkə də uşaqlıqda gördüyü 

yuxularda görüb o gözləri... 

 

P.S. “Pərvanə”, “Çiçək”, “Fəridə”, “Şəms” 

18 illik əzaba, ayrılığa dözdü, 10 dəqiqəlik 

rüsvayçılığa dözmədi!     

    ELSEVƏR                                                                                                    

HÜSEYNOĞLU 
 

YOL 
 

Bu yolu bilmirəm necə keçəcəm? 

Bu yol tikanlıdı, bu yol daşlıdı. 

Bu yolda nadanlar çıxır qarşıma,  

Bu yolda duranlar ikibaşlıdı. 

 

Bu yolun enişi, yoxuşu hanı? 

Bu yolun işığa çıxışı hanı? 

Bu yolun palçığı, yağışı hanı? 

Bu yoldan keçənlər gözü yaşlıdı. 

 

Bu yollar ayırar ruhu bədəndən, 

Bu yollar xəbərsiz gəlib-gedəndən. 

Bu yollda ölürlər kiçik nədəndən, 

Bu yolda günahlar başı daşlıdı. 

 

TEZ  GƏL 

 

Gecikmə, özünü tez yetir mənə 

Saçlarım xəzəltək tökülür, tez gəl. 

Nəbzim də vurmur ki, sən gedən gündən, 

Sevgimsə kədərə bükülür, tez gəl. 

 

Getmisən nə vaxtdı, heç gəlişin yox, 

Evimi bəzəyən şux gülüşün yox. 

Həsrətini sevdim, başqa işim yox, 

Üzümdə qırışlar hey gülür, tez gəl. 

 

Boldu nisgilimə bulaşan dərdlər, 

İçimdə it kimi ulaşan dərdlər, 

Üstümə yağıtək culaşan dərdlər, 

İçim ilmə-ilmə sökülür, tez gəl. 

 

BİR YOL VAR.. 

 

Bizi nə gözləyir bilmirik 

Şimaldan gələn axında, 

Qərbdən gələn axında, 

Cənubdan gələn axında 

Hansı səmtə axacağıq? 

Bir yol var axmamaq üçün – 

Yapışsaq bir-birimizdən bərk-bərk 

Axının axırına çıxacağıq...  

 

QALXAN KİMİYƏM... 

 

Bu qədər kədərin tən ortasında, 

Püskürüb, partlayan vulkan kimiyəm. 

Dərdimə qarşılıq sinəmi verib, 

Zərbələr götürən qalxan kimiyəm. 

 

Hiss etməz bədənim ağrı, acını, 

Dəyişmək zor olar belə yazını, 

Aşıqlar kökləsin kədər sazını, 

Bəmə enib, zilə qalxan kimiyəm. 

 

Yatarmı, ruhumda oyanan kədər? 

Yaşarmı, Elsevər bu ömrü hədər? 

Mən də hamı kimi bir gəldi-gedər, 

Qəbirdən xortlayıb, qalxan kimiyəm. 

 

SƏNSİZLİK HARAYI 

 

Bu gecə bir dəli küləyə dönüb, 

Döyürəm hirs ilə o pəncərəni. 

Bilirəm, açmazsan, yenə döyürəm, 

Dinməzcə keçirəm zülmət gecəni. 

 

Daha heç Günəş də isitməz məni, 

Ruhum da üşüyür sənsiz qalanda. 

Çarpayı həsrətdən cana yığılır, 

Gecələr sənsizlik qonaq olanda. 

 

Bezmirəm vəfalı xatirələrdən, 

Özümü atıram keçmiş günlərə. 

İstədim hər gecə oyanıb qoşa, 

Qol-boyun adlayaq nurlu səhərə… 

ELMİRA SULTANOVA  
 

ADPU-nun Riyaziyyat fakültəsinin I kurs 

tələbəsi 
 

MƏN KÖRPƏYƏM 
 

Bu günlərdə eşitmişəm 

dəli olub ah çəkəni, 

İlk dəfədir mən görürəm, 

dərdləriylə dərd çəkəni. 

Bircə an da yatmamışam,  

mən əslində bu gecəni 

Dolaşıram çox fikirli,  

addım-addım hər küçəni. 

Düşünürəm dayanmadan  

insanları, cavabları. 

Sual verib təhqirlərlə 

cavablara rəng qatanı, 

Çox görmüşəm kəm gözlərlə  

qardaşına mən baxanı... 

Göz yaşları vacibdir 

bir misranı doldurmağa, 

Ey insanlar, cavab verin,  

bu qəm dolu suallara. 

Bax, yaş gəldi gözlərimdən, 

qələm sussun bir an öncə, 

Mən körpəyəm, hələ tezdir, 

bu dərdləri düşününcə. 
 

UNUTMUŞDUM 
 

Bu gün yenə unutmuşdum  

qələm tutub yazdığımı, 

 

Qorxub yenə insanlardan  

qələmimə qaçdığımı. 

Unutmuşdum  

sevənimin olduğunu yaxınlarda, 

İnci-inci misralara  

 söz düzməyi unutmuşdum. 

Unutmuşdum şeirimi  

qəmli notla yazdığımı, 

Ən sevdiyim musiqinin  

sözlərini unutmuşdum 

Unutmuşdum gecələri  

ulduzları saydığımı, 

Mən əslində Günəş olub  

yandığımı unutmuşdum… 
 

BİR MƏN, BİR DOĞRUM 
 

Bəzən düşüncəmdə 

bir doğru tapıb  

Eşidərlər deyə sarıram onu. 

İnanmır doğruma çünki sağ-solum, 

Yalqız qalırıq bəzən:  

bir mən, bir də ki doğrum. 

Şəfəq çıxdı yenə, gizlən arxamda, 

Kölgəni bilməsin dostum,  

arxam da. 

Bir gündə başladıq biz yaşamağa, 

Hətta sevilməkdən  

ümid ummağa… 

Birlikdə bitirdik “Səfillər”i biz, 

Otaqda Qavroşdur,  

bir də ikimiz. 

Bu günü görmədən sabaha baxdıq, 

İstənməyən yerdən  

əl-ələ qaçdıq. 

Yalnışa baxmadıq tənqid üzündən, 

Doğru heç dönərmi  

doğru sözündən?! 

Əziyyət doğrudur, danmaram əsla, 

Yaşadıq birlikdə 

külli-qiyamət. 

İndi əlini ver, gedək sahilə, 

Qonaqdır dəryaya bir mən,  

bir doğrum… 

TAMELLA HƏMİDQIZI 
      

 ŞEİR  SİRLİ  HƏYATDI... 
 

 Şeir mənim üçün bir kainatdı, 

 Onun ulduzları, günəşləri var. 

 Şeir mənim üçün sirli həyatdı, 

 Onun öz sevinci, öz kədəri var. 

                       Nəbi Xəzri 

 

          Şeirlə tanışlığım anamın laylalarından 

başlanıb. Sözü ifadə edən tanış, munis, gözəl 

səs məni sakitləşdirər, göz yaşlarımı dincəldər, 

kövrələndə ovudarmış. Bəlkə də ilk düşüncələ- 

rimiz o anlarda yaranıb... 

         Əlifbanı öyrənməmişdən əvvəl “Keçi”- 

ni, “Quzu”nu, “Xoruz”u, “Pişiy”i, “Kukla”nı, 

“Cücələrim”i əzbər bilirdik. Elə o vaxtdan 

poeziya dünyasına yola çıxmışdıq – sirli, sehir- 

li yola. İlk əziyyətimiz səbirlə bir neçə dəfə 

təkrarlayıb anam qədər əziz xalamın beynimizə 

həkk etdiyi bəndləri yadda saxlamağa çalışdı- 

ğımız vaxtlarda olub: 

Baxın, səhərlərin yaqut rənginə,  

Bənzəyir şairin söz ahənginə. 

Bir qaranquş kimi uçan xəyalım, 

Vətən torpağını seyr edir yenə.     

                                      (Səməd Vurğun) 

         Bu “əziyyət” sonralar könüllü ilk qürur  

və şöhrət kimi həyatımıza zövq verib, yaraşıb. 

        Şeiri sevən və sevdirən müəllimlərim 

olub. Özüm də onların yolunu davam etdir-

mişəm, inanmışam ki, ədəbiyyat müəllimi əsl 

insan yetişdirmək üçün peşəsinin vurğunu 

olmalıdır. Məsələn, çağdaş pedaqoqlarımız 

“Azərbaycan bayrağı” (R.Qusarçaylı) şeirini 

mütləq əzbər bilməlidirlər. Həmin şeiri 

dərslikdə görməsələr də (yaxşı ki, təzə 

dərsliklərdə var), şagirdlərə öyrətməli, əzbər-

lətməlidirlər. Süleyman Abdullanın eyni adlı 

şeirini də. 

         Şeir əzbərləmək yaddaşı möhkəmlən-

dirməyin ən önəmli vasitəsidir, diqqətli olmaq 

üçün zəngin dilli, məna yüklü poetik 

nümunələr əzbərləmək vacibdir. Məktəblərdə 

bədii qiraət dərnəklərində, sinifdənxaric oxu 

zamanı şagirdlərdə natiqlik sənətinə maraq 

yaratmağa, onların bədii zövqünü, şifahi 

nitqini formalaşdırmağa, sözün qüdrətini  

anlatmağa nə qədər tez başlansa, o qədər 

faydalıdır. 

         Antik ritorika (natiqlik sənəti) qanunla- 

rından biri memoria (memorya latınca yad-

daş), yadda saxlmaq mənasını daşıyır. Napole- 

ona görə, yaddaşsız baş keşikçisi olmayan 

qalaya bənzəyir. Qəzəllər əzbərləməklə bey-

nini nizamlayanlar görmüşəm. 60 yaşından 

sonra uzun surələrdən olan “Yasin” surəsini 

əzbər bilən, 70 yaşında “Ayətəl-Kürsü”nü dörd 

bəndə bölüb şeir kimi yadda saxlayan 

tanışlarım var. 

          Nitqin gözəlliyi üçün mövzunu bəzə-

mək (latınca elovensiya) də ritorikanın əsas 

kanonlarından biridir. Yerinə düşən sitatlar, 

uyğun gələn şeir parçaları bəzən mövzunun 

özündən də maraqlı alınır, yaddaşlara həkk 

olunur. Məsələn, Zəfər nümayişimizdə qardaş 

Türkiyə Cümhuriyyətinin Prezidenti 

R.T.Ərdoğanın Azadlıq meydanının mötəbər 

kürsüsündən “Laçın” xalq mahnımızı əzbər 

söyləməyi möhtəşəm səhnə idi, tarixə yazılan 

bu sitat milyonların qanını coşdurdu. 

          “Şeir elə bir orkestrdir ki, təbiətin və 

insanların bütün səslərini əks etdirir” (Viktor 

Hüqo).  

           “Təhsil həyatın hələ özü deyildir” 

düşüncəsinə sahib məşhur elm və mənəviyyat 

adamı Azad Mirzəcanzadə ali məktəbə qəbul 

olunmaq istəyən abituriyentə riyaziyyatdan 

şifahi imtahan zamanı biletin suallarına cavab 

verməyə çətinlik çəkdiyinə görə “bir şeir de” 

söyləyib bu yolla gəncin xalqa, mənəvi 

dəyərlərə, bəşərə yararlığını - əxlaq və 

dünyagörüşünü, zövqünü, bədii təfəkkürünü, 

vətəndaşlığını dəyərləndirmək istəyirdi. Azad 

müəllim ali məktəb tələbələri üçün yazdığı, əsl 

Azərbaycan ziyalısının əlindən düşməyən 

”İxtisasa giriş” kitabında yunan filosofu 

Senekadan sitat gətirir: “Nə üçün uşaqlara azad 

incəsənət öyrədərək onları maarifləndiririk? İş 

onda deyil ki, ləyaqətli insanlar olsunlar, 

məqsəd bir də ondan ibarətdir ki, öz varlıqları- 

nı dərk olunmaq üçün hazırlasınlar”. 

          Poeziya vurğunu olan gəncə “şeir yazan 

və oxuyanlar ağıldankəmdir” deyən, uzun illər 

auditoriyada filoloq tələbələrə ədəbiyyatdan 

“dərs keçən” bir müəllim barədə nə deyə 

bilərsiniz? Onun gənc yazarlara münasibətsiz- 

liyi, qabiliyyətsizliyi bir yana, millilikdən, 

xalqdan, uzaq, xudbin “işgüzarlığı” bağışlanıl- 

mazdır. Müqəddəs müəllim adını daşıyanlar 

öyrənənlərə stimul verən şəxslərdir, öyrənmək 

istəyənləri zəhərləyən yox. Yəqin ki, Əli 

Kərim belələrini görəndə deyib: “Əlimə qələm 

də gəlməyir indi”. 

 “Azərbaycan xalqının təsəvvüründə və 

yaradıcılıq təcrübəsində poeziya yalnız söz 

sənəti və incəsənət növü deyil, həm də  

dünyanı bütün çoxspektrli təzahürləri, ən 

kütləvi, təbii, səmimi dərk etmək üsulu, nəticə 

etibarilə özünü (insanı) təsdiq etmək 

metodudur. Odur ki, qədim dövrlərdən bəri 

azərbaycanlı üçün şairdən nüfuzlu məqam 

olmamışdır” (Nizami Cəfərov). 

 Məhsəti Gəncəvi (tarixə məlum ilk 

şairəmiz) poeziyası Azərbaycan qadınlarının 

parlaq, maraqlı, azad həyatı haqqında çox 

məqamlara işıq salır. Nizami kəlamı  ulu 

hikmət dahisinə Şeyx rütbəsi, Nəsimi dərki 

“Ənəl-həqq” inamlı bu cahana sığmayan 

insana qəhrəmanlıq, Füzuli qəzəli eşqi ilahi 

zirvəyə qaldıran şairə söz mülkünün sultanı 

şöhrəti gətirmişdir. Xurşud banu Natəvan 

Qarabağın tarixi kimi heç vaxt unudulmur, 

Sabirin “ayinə”si hələ də “düzü düz, əyrini 

əyri” göstərir, aktuallığını itirmir: 

Tacirlərimiz sonyalara bənd olacaqmış, 

Bədbəxt tükəzbanları neylərdin, ilahi?! 

 Şeir vaxtında deyilmiş sözdür. Onu 

yazan elə yazmalıdır ki, deyilməməsi müm-

kün olmasın. Fərqli düşüncə tərzi, əqidə, 

ideallar uğrunda mübarizə şairlik istedadına 

qovuşmalıdır. Tanrının bağışladığı bu müka-

fatı dözərək, yorulmadan böyüdüb yetişdi-

rənlər sənətkar ömrü qazanır. 

 “Bir dəfə gecəyarısı Üzeyir Hacıbəy-

linin mənzilinin telefon zəngi çalındı, sonra 

şair təzəcə yazdığı şeiri oxumağa başladı. Şeir 

Üzeyir bəyə təsir etdi. O, həyəcanla “deginən, 

yazım” söylədi. Şübhəsiz, bütün bunları səhə- 

rəcən təxirə salmaq olardı, amma dostlar belə 

deyildilər, həvəsə gəldilərmi, dərhal işə 

başlamalı idilər. Üzeyir bəy o dəqiqə royal 

arxasında əyləşdi, bir melodiya çalıb zümzümə 

etməyə başladı. Bir saat yarımdan sonra 

Səmədə zəng vurub dedi: 

 - Bilirsən, ölçü düz gəlmir. 

 Görünür o da yatmamışdı, zəngi 

gözləyirmiş. Axı Üzeyir bəyə yaxşı bələd idi: 

 - İndi gəlirəm. 

 Şair qaranlığa qərq olmuş şəhərin 

küçələri ilə addımlayır, yolda onu saxlayan 

patrulu dilə tutur, bəstəkarın evinə tələsirdi. 

 Səməd gəldi. Məsləkdaşlar açılan 

səhəri yeni mahnı – “Azərbaycan ordusu” əsəri 

ilə qarşıladılar. Səməd Vurğunun ölçülüb-

biçilmiş misraları möhtəşəm melodiya ilə 

həmahəng səsləndi” (Ramazan Xəlilov). 

 Şeir yazılmazdan əvvəl yaşanmış 

sözdür. Bir səslə, eyni notla oxunan himn 

bütün dünya xalqlarının həm də ədəbiyyat 

zəfəridir. Şeir mənim üçün M.Ə.Rəsulzadədi, 

Cavid Əfəndidi, Müşfiqdi, Ə.Cavaddı, A. 

İldırımdı, Hadidi, X.R.Ulutürkdü, həmişə var 

olacaq qəhrəmanların səsidi. 

           Mikayıl Müşfiqin manifesti saydığım 

“Kainat olduqca şeir olacaq!” harayı məni 

əbədi ovsunlayıb. Sanki bu əsər Yer adamını 

uzaq, sirli qalaktikaya aparır, göyün üzündəki, 

yerin yeddi qatındakı dünyalarda kimsə şeir 

oxuyur, səs işıq kimi ətrafa şölə saçır. Bəlkə 

də, təkcə işıq deyil, həm də güc verir insanlığa, 

yaşamaq eşqini, ümidini artırır. Bəlkə nakam 

şairin axirəti bu nurla doludur?! 

           “Həyatda yaşamağın iki yolu var, biri 

heç bir möcüzə olmadığını, digəri hər şeyin 

möcüzə olduğunu düşünmək” (A.Eynşteyn). 

Bu fikri Vaqif Səmədoğlu daha gözəl – poetik 

dillə təsdiq edib. Kiməsə qafiyəsiz, adsız, sadə, 

kiçik görünən bu şeirlərdə sirli  

bir aləm var: 

İndi nə dua, nə qarğış, 

Nə nəzir demək vaxtıdır. 

Dünya susmalıdır, artıq, 

Allaha kömək vaxtıdır. 

Yaxud: 

Allah, bir az da möhlət ver, 

Öldürmə, sağ saxla yenə. 

Beş-on yazılmamış şeirim, 

Beş-on duam qalıb sənə. 

 Poeziya bəzən fəlsəfəni də, məntiqi də 

üstələyir: “Dünya sənin, dünya mənim, dünya 

heç kimin”. Bu misralarla Məmməd Araz 

məntiqi və riyaziyyatı mat qoyur. 

 Şeir şairin varlığının həzin səslə 

təsdiqidir, onun fiziki yox, mənəvi, müvəqqəti 

yox, əbədi mövcudluğuna inandırır: 

Sən hardan biləsən, nədən biləsən,  

Sevgi nəğməsidir yaradan məni.    

                                     (Bəxtiyar Vahabzadə) 

 Şeir torpaqdı, yurd həsrətidi, dağ 

vüqarıdı, Araz dərdidi, bizə uzaq və yaxın 

Təbrizdi, Şəhriyarın şirin səsidir: 

Yel vuranda qoy gətirsin bu yana, 

Bəlkə mənim yatmış bəxtim oyana. 

         “Heydərbabaya salam”a libertto yazılıb 

bir opera bəstələnsəydi, dərdimizin musiqili 

heykəli olardı... 

         Poeziya Vətən kimidir, onsuz insanın 

həyatı sönük və darıxdırıcı olar, onunla yeni- 

dən doğuluruq, özümüzü təqdim və təsdiq edib 

“mən”imizə yetişirik.  

Bəlkə də borcundan çıxmadım, Vətən, 

Ömür bahar deyil, bir də qayıtsın. 

Ölsəm də, qoynunda qoy ölüm ki, mən, 

Çürüyüm, bir ovuc torpağın artsın.   

                                               (Musa Yaqub) 

          İndi Azərbaycanda ən istedadlı qələm 

sahiblərinin kitabları belə çətin çap olunsa, az 

satılsa da yaxşı şeir insanlığın mənəvi meyarı 

kimi qəlblərə yol açır. 

Min ildi doğulub ölürük, atam, 

Ağlasaq kiriyə bilmirik, atam. 

Hələ ki, yeriyə bilirik, atam, 

Hələ ki, getməyə yolumuz da var.   

                                             (Ramiz Rövşən) 

 İndi təkcə ənənəvi, sərbəst vəzndə 

yazılan şeirlərlə yanaşı klassik üslubda da 

uğurlu nümunələr yaradılmaqdadır. Bu ya-

xınlarda Yusif  Nəğməkarın bir dodaqdəyməz 

təcnisi məni azı 200 il əvvələ qaytardı: 

Ayrılıqdan atəşlərə qalan da, 

Dər dərdini, dərd daşlanan qalanda. 

Diləyindən haşa – kənar qalanda, 

Yağacaqdır qarğış ilə, ar aya. 

           “Elə bilirsiniz birnəfəsə oxuduğunuz 

yaxşı şeirlər asanca yazılır?” (Orxan Vəli). 

Şairlər deyirlər ki, Yer üzündə mənimki ol-

mayan dərd yoxdur. Şeirlər ağrılara məlhəm, 

dərdlərə əlacdı, qələm sahibinin doğmasıdı, sı- 

 

naqdı, dərsdi. Şeir əsgərdir – dilini, elini 

yaddan, xaindən, oğrudan, əyridən qoruyan. 

Şəhid məktubları uçur havada,  

bu kəndin göyləri məktubla dolu. 

Bu gecə məktubu paylayan külək  

neçə qapıları qəfil döyəcək...    

                                 (Rəfail Tağızadə) 

Ürəyimiz Vətən torpağı kimi  

cadar-cadar, qaysaq-qaysaq,  

kəfənimiz olacaq bizim  

başımız üstündə dalğalanan  

üçrəngli bayraq.  

 

Mən Vətən coğrafiyası - 

alnımda məmləkətin xəritəsi,  

qəlbimdə şəhid qardaşlarımızın xatirəsi.  

                                     (Rəfail Tağızadə) 

          Vətənə aid şeirlər əzbərləyən uşaqlarda 

maraqlı suallar yaranır: “görəsən bu şeirləri 

yazanlar Vətən, torpaq uğrunda vuruşub-

larmı?” Cavab üçün başı uca, üzü ağ olanların 

sırasında Rəfail Tağızadə, Süleyman Abdulla 

kimilər çox deyil. Əslində şairlər Vətənin 

əsgərləridir, qəhrəmanlardır, onların qələmi də 

silahdır. Şeir anddır, qeyrətdir, əməldir. 

Geri qayıdırdı yollar bir axşam, 

Boynuma sarılan xəbər gözəlmiş... 

O vaxt çox gərəkdi Vətənə əsgər, 

Sevindim, - igidim dünyaya gəlmiş... 

 

Bakıya dönürdü səadət köçüm, 

Qardan qorğanırdı özünü hamı. 

Nə pulum qalmışdı, nə maşın vardı, 

Hərbi gödəkçəmə bükdüm balamı. 

 

Hər səhər oyanıb işə gedəndə, 

Canımda duyuram o qarı, sisi. 

Hərbi geyiminə baxıb görürəm, 

Gödəkçəm doludur Vətən sevgisi.   

                                     (Süleyman Abdulla) 

        “Şairlərin çəkisini ölçmək qeyri-mümkün- 

dür, çünki onların ağırlığı tərəzi ilə deyil, fəza 

ilə ölçülür. Hamı ədəbiyyata gəlmək və 

ədəbiyyatda qalmaq istəyir, halbuki məqsəd 

əsər yaratmaq olmalıdır” (Vaqif Bəhmənli). 

         Dünyanı söz xilas edəcək, bəşəriyyəti 

insanlar qoruyacaq. Belə insanları personaj, 

ədəbi qəhrəman kimi obrazlaşdırıb tanıdan 

əsərlər sorağındayıq. Mövzular heç zaman bu 

qədər bol olmayıb... 

  VAHİD MƏHƏRRƏMLİ 
 

MUSİQİ – DÜNYAGÖRÜŞ  

VƏ HƏYAT FƏLSƏFƏSİ 
 

         Zamanından və məsafəsindən asılı 

olmayaraq gəzintiyə getmək, səfərə çıxmaq 

həmişə insanı gözəl ovqata kökləyir, qəlbin-

də xoş hisslər oyadır. Canından mənəvi 

yorğunluğunu çıxarır, təbini yaxşılığa doğru 

dəyişir. Gəzintilər və səfərlər zamanı yolbo-

yu ürəyə yatan, musiqiləri dinləmək adama 

könül xoşluğu gətirir. Sanki yaşamaq, həyat-

dan zövq almaq həvəsini artırır. Sükan arxa-

sında oturanda yolboyu musiqisiz keçinmək 

olmur. Həzin və məlahətli musiqiləri dinlə-

dikcə duyğularımız tellənir. Ağlımıza yeni-

yeni fikirlər gəlir, bu fikirlərdən təptəzə ide-

yalar doğulur. Belə gözəl anlarımızda şən və 

oynaq musiqilər asta-asta düşüncələrimizin 

qapılarını döyərək göz qırpımındaca ürəyi-

mizə boylanır, bizi qanadlarına alıb xəyallar 

aləminə aparır. Ürəyimizcə olduğuna görə 

biz də könül dünyamızın qapılarını xəyalla-

rın üzünə  geniş açıb onunla doğmalaşırıq.  

            Hamımızı sehrində saxlayıb, əhatə 

dairəsindən uzağa buraxmayan, sözün həqiqi 

mənasında öz əsirinə çevirən belə xoş 

anlarda fikirləşirsən ki, görəsən, musiqisiz 

ömür sürmək cansıxıcı olmazdımı? Yaşamaq 

üçün qoynunda doğulduğumuz bu geniş və 

gözəl dünya bizə darıxdırıcı gəlməzdimi? 

Həyat şirinliyini, mənasını itirməzdimi?  

Yəqin ki, bu sualları kimə versək, 

ondan “bəli, itirərdi” cavabını eşidərik. 

Çünki mənəvi qidamız, həyat fəlsəfəmiz olan 

musiqi bizə şah damarımızdan da yaxındır. 

O coşğulu çaylar kimi şırıltı ilə ürəyimizdən 

axır. Musiqi könül dünyamızın bər-bəzəyi, 

olmaqla yanaşı, həm də həyatı dərk etməyin 

fəlsəfəsidir. Bu fəlsəfə ululardan, müdriklər-

dən və ariflərdən bizə qalmış mənəvi miras-

dır. Bir-birindən gözəl musiqiləri dinlədikcə 

xəyallar bizi qanadlarına alıb həyat dənizinin 

əlçatmaz, dərindən dərin ümmanlarına apa-

rır. Bu dəniz sahilsizdir, bitib-tükənməyəcək 

qədər ucsuz-bucaqsızdır. Musiqi haqqındakı 

bu gözəl fikirləri zamanın küləklərində 

ələyib sovuraraq, qəlbimizin həmişə təmiz 

olan süzgəcindən keçirdiyimiz anlarda, 

sabahlara doğru qanad çalan ümidlərimiz 

min yerdən tumurcuqlayıb çiçək açır, gələcə-

yimizi inam qığılcımları ilə gur alovlandırır. 

Musiqi həyatımızı təravətləndirmə-

səydi, günlərimizi bizə zövq verən mahnılar 

bəzəməsəydi, onu nə ilə əvəz edərdik? Sevə-

sevə dinlədiyimiz musiqi hər addımda bizə 

hava və su kimi lazımdır. Musiqi ruhumuza 

sığal çəkir, duyğularımızı sakitləşdirir. Bu 

anlarda xəyallar aləminin sirli-sehrli qapıları 

üzümüzə daha da geniş açılır. Hərdən 

düşünürsən: musiqisiz biz necə yaşayardıq? 

Hansı yandan yanaşırsansa yanaş, musiqi 

bizim üçün əvəzolunmaz mənəvi qidadır. 

Dinlədikcə duyursan ki, musiqinin mayasın-

da məğlubedilməz güc, qəhrəmanlığa çağırış, 

mübarizlik ruhu aşılayan tükənməz qüvvə 

var. Şövqlə dinlədiyimiz musiqi həzinliyi və 

gözəl ritmləri ilə qəlbimizi titrədir, bizə 

mənəvi zövq verərək ovqatımıza yeni rənglər 

qatır. Musiqi bu axarla, bu gedişlə bizi çox 

möhkəm tellərlə özünə bağlayır. Bu bağ heç 

vaxt nə qırılır, nə də nazilib üzülür. Əksinə, 

günlər payızın soyuğunda saralıb bir-bir 

təqvimdən illərin arxivinə düşdükcə bu bağ 

daha da möhkəmlənir. 

 

            QƏLBİMİZIN SAF İNCİSİ 
 

Musiqinin aşıladığı mənəvi qida 

aram-aram duyğularımıza, oradan da varlığı-

mıza hopur. Yaşadığımız həyat gündən-günə  

gözümüzdə gözəlləşib şirinlə-şir. Musiqi 

ruhumuzu qidalandırmaqla yanaşı, həm də 

bizi ətrafımızda sərgilənmiş təbiət mənzərə-

lərindən zövq almağa səsləyir. Günlər 

həftələrə, həftələr aylara döndükcə, illər hiss 

olunmadan üst-üstə qalandıqca, musiqidən 

aldığımız zövqdən ömür ağacımızın budaq-

larında yeni qönçələr tumurcuqlayır, təzə 

çiçəklər açır. Bütün bunlar həyatımızı gözəl 

və şən ahəngə kökləyir.    

Hərdən düşünürsən: görəsən, musiqi-

nin qüdrəti nədədir ki, qəlbimizi bu qədər 

titrədib sehirləyir? O güc mənbəyini haradan 

götürür, ecazkarlığını, heyranedici məftunlu-

ğunu nədən alır? Onun daxili qüvvəsi 

nəyindədir? Həzinliyindədirmi? Ritmindədir- 

mi? İfa tərzindədirmi? Səslənişindədirmi? 

Avazındadırmı?... Nədən ona bu qədər vurğu 

nuq, nədən onun bu qədər əsirinə çevrilirik? 

Kim bilir, bəlkə musiqinin gücü titrəyişində-

di, bəlkə ah-naləsindədi, bəlkə pıçıltısındadı, 

bəlkə hıçqırtısındadı, bəlkə çırpıntısındadı, 

bəlkə...? 

Musiqinin qiymətini ölçüyə gəlmə-

yən mirvariyə, dəyəri milyonlarla ölçülən 

daş-qaşa və heç zaman tükənməyəcək 

xəzinəyə, mənəvi dünyamızın ən gözəl, ən 

saf incisinə bənzətmək olar. Musiqi sirli-

sehrli, möcüzəli bir dünyadır, əsrarəngiz, 

doyumsuz bir aləmdir. Musiqi həmişə həssas 

və kövrək olan könlümüzün titrəyişi və 

çırpıntısıdır. O ürəyimizin iniltisi, dodaqları-

mızın həzin zümzüməsi, kəsilməyən pıçıltısı 

və hayqırtısıdır. Nə qədər çalışıb çapalasaq 

da, ondan aldığımız zövqü, mənəvi qidanı 

heç nə ilə əvəz edə bilmərik. Çünki musiqi 

qırılmaz tellərlə yaddaşımıza və ürəyimizə 

bağlanıb. Bu bağlantı əbədi-əzəlidir, 

zamansızdır. Evdə də, gəzinti də o həmişə 

yanımızdadı, əhatə dairəmizdədi. Heç vaxt 

bizi tərk etmir, bizdən uzaqlaşmır. Musiqi 

bizi yaşadır, biz də onu. O bizə qol-qanad 

verir, biz də ona. Bu mehribanlıq, bu 

doğmalıq həyatımızın dəyişilməyən fəlsəfə-

sidir. 

Görəsən, biz nədən musiqini bu qədər 

sevirik, niyə ona bu qədər vurğunuq? Bu 

vurğunluq, bu heyranlıq qəlbimizdə necə 

yaranır, necə formalaşır? Musiqiyə sevgi, 

məhəbbət haradan qaynaqlanır, hansı mənbə- 

lərdən mayalanır? Neçə yaşdan sonra 

musiqini duyub, ona könül bağlamağa 

başlayırıq? Musiqi bizi həyatımızın hansı 

çağlarında, hansı dönəmlərində ovsunlayıb 

ağuşuna alır? Düşüncələrimizin dərinliyinə 

baş vurduqca bu sualların sayını artırmaq 

olar. Suallarımızın çoxluğunun o işi yaxşıdır 

ki, onlar bizi yeni axtarışlara, indiyə qədər 

bəlli olmayan müxtəlif mənbələrə üz tutma-

ğa yönəldir. Yönləndiyimiz istiqamətlərdə 

bu suallara əhatəli cavab tapmağa çalışırıq. 

Çalışqanlığımız bizi musiqi ilə bağlı olan 

biliklərin dərinliklərinəcən aparıb çıxarır. 

İnsan bu dünyaya göz açanda, ətraf 

aləmi dərk etmək iqtidarında olmur. O, ana-

dan yaddaşı və qəlbi qar kimi ağappaq, 

tərtəmiz doğulur. Amma körpənin içində səs 

olur. İnsanın dünya ilə ilk ünsiyyəti səsdi, 

musiqidi. Yenicə doğulan körpə danışmasa 

da, qığıldayır, ağlayır və var gücü ilə çığırıb 

haray salır. Onun ağlaması, ilk çığırtısı – 

həyata səslənişi, gələcəkdə yaşayacağı, ömür 

sürəcəyi dünyayla ünsiyyət qurmağa can 

atmasıdır. Körpə dabanlarını bir-birinə 

sürtərək ətrafına səslənib sanki: “Eheyy 

dünya, mən gəlmişəm, buradayam!”, – deyir. 

Müdriklərdən biri uşaq səsinə, körpə 

qığıltısına yüksək dəyər verərək: "Uşaq 

qığıltısı dünyanın ən böyük simfoniyasıdır", 

– deyib. 

Günlər ötüb keçdikcə körpə “inqə-

inqə” edərək sanki hər gün bir iynə boyunca 

böyüyür. Yavaş-yavaş qoynunda dünyaya 

göz açdığı aləmi dərk etməyə başlayır. Hələ 

ilk çağlarından musiqi körpənin qəlbinə 

hamımızın ilkin uvertüramız olan ana layla-

ları ilə dolur. Laylalar qanımıza təkcə ana 

səsi ilə deyil, həm də ana südüylə keçir. Ana 

südü, ana laylaları qəlbimizi musiqiyə sevgi, 

məhəbbət toxumları ilə doldurur. Zaman 

keçdikcə bu toxumlar cücərir, pöhrələnib 

yarpaqlayır, qönçələyə-qönçələyə mənəvi 

dünyamızın dərinliklərinə kök atır. Yaşa 

dolduqca musiqiyə olan sevgimiz də içimiz- 

dən boy verir, beləcə, maraq dünyamızın 

coğrafi ənginlikləri genişlənir. İllər günlər-

dən, həftələrdən qanad taxıb zamanın son-

suzluq adlandırılan cığırı ilə üzü keçmişə 

getdikcə beşiyimizin başında oxunan ana 

laylalarından başlanan yol bizi böyük musiqi 

dünyasına qovuşdurur. Sanki bulaqlar 

süzülə-süzülə çaya qovuşur, çaylar da axıb 

dənizə və okeana tökülür. Ünvanına çatdıq-

dan sonra sakitləşir, rahatlanıb arın-arxayın 

ləpələnir. Daha heç yerə tələsmir, daha heç 

kim və heç nə arxasınca düşüb onu qovmur. 

Musiqi dünyamız nə qədər böyüyüb 

genişlənsə də qanımıza, iliyimizə hopmuş, 

beşiyimizin başında oxunmuş ana laylalarını 

heç vaxt unutmuruq. Bəlkə də unuda 

bilmirik. Çünki həzinlikdən yoğrulmuş ana 

laylaları həyatımızın üverturası, ömrümüzün 

himni, ilk səsidir. Bu səs, bu səda, bu ifa 

bizim üçün olduqca əzizdir. Ona görə də 

ömrümüz boyu onu xatırlayırıq. O, zaman-

zaman qəlbimizdə səslənib təkrarlandıqca 

könlümüzü oxşayır, ürəyimizə rahatlıq 

ələyir. Bu rahatlığın qoynunda sakitləşən 

ruhumuz əbədi olaraq dinclik məkanında 

lövbər salır... 

 

     MUSİQİ ÜRƏYİMİZİN RİTMİ, 

DUYĞULARİMİZİN TİTRƏYİŞİDİR 

 

Dinləyə-dinləyə sevdiyimiz, sevə-

sevə dinlədiyimiz musiqilər həyatımızın 

ayrılmaz və bölünməz hissəsidir. Musiqi 

canlı aləmi duyğulandıran, həyata sevgimizi 

artırıb coşduran, ömrümüzün müxtəlif anla-

rında yaşadığımız acılara şirinlik qatan 

doyumsuz bir dünyadır. Musiqi ürəyimizin 

qanı, qəlbimizin odu, gözümüzün nuru, həyat 

yollarımızın işığıdır. Höte deyirdi ki, “İfadə-

nin etibarlı olması natiqin düşüncəsinə necə 

qanad taxırsa, musiqi də duyğulara elə qanad 

taxır”. Bu dəyərli fikrə qüvvət kimi deyə 

bilərik ki, musiqi ruhun dili, onun tərcümanı-

dır, qəlbimizin həyəcanından yaranmış çır-

pıntısıdır.  

Yəqin musiqiyə dərin vurğunluğum-

dandır ki, hələ kiçik yaşlarımdan musiqiçi-

lərin həyatı mənə maraqlı gəlib. Hələ hərdən 

onların başqa bir dünyanın, sakinləri olduğu- 

nu da düşünürəm. Radio dalğalarında gözəl 

müsiqiçilərə həvəslə qulaq asır, ekranlarda 

müxtəlif alətlərdə ifa olunan ecazkar 

müsiqilərə heyranlıqla tamaşa edirəm. Bu 

tamaşadan, bu təmasdan doymadıqca musi-

qiçilərə bəxtəvərlik də verirəm. Düşünürəm 

ki, onların musiqi dünyaları daha zəngin, 

həyatları daha mənalı, musiqi duyumları 

daha iti və həssasdır. Musiqiylə nəfəs alan bu 

incədən-incə sənətin sahibləri daim dinləyi- 

cilərinə, pərəstişkarlarına rəngarəng və 

bənzərsiz mahnıları ilə bir dünya sevinc bəxş 

edirlər. Yeni mahnılar, təzə bəstələr, retro 

musiqilər bizi gözəl ovqata kökləyir. Bütün 

bunlar həyatımıza şirinlik qatır, yaşamaq 

həvəsimizi artırır. Gözəl anlarını yaşadığımız 

günlər dünənə döndükcə, xəyal dünyamızın 

sərvət yükü artır. Artdıqca da zənginləşir. 

Zəngin-ləşdikcə də qüvvətlənib güclənirik. 

Gücləndikcə də musiqi könlümüzə bər-bəzək 

vurur, ovqatımızı xoş ahəngə, yatımlı bir 

axara istiqamətləndirir. Qismətimizə düşən 

ömür payımızı gözəllik qoynunda şən 

keçirməyə çalışırıq. Həyatdan daha da yaxşı 

zövq almaq üçün sarmaşıq kimi musiqinin 

gövdəsinə sırmanırıq.  

Musiqini dinlədikcə, onun ecazkar 

sehrinə daldıqca, yenə də özümüz-özümüzə 

suallar ünvanlayırıq. Sonra da bu suallara 

cavab tapmağa çalışırıq. Düşünürük: görə-

sən, dünyanı dərk etdiyimiz günlərdən bizi 

sehrləyən musiqini ilk dəfə kim və nə vaxt 

kəşf edib? Musiqi səsi ilk dəfə dünyanın 

hansı qitəsində, hansı ölkəsində səslənib? 

Möcüzələr barədə çox eşitmiş, çox görmüş 

və çox oxumuşuq. Görəsən, dağınıq, 

səpələnmiş adi və qeyri-adi səsləri musiqiyə 

çeviib bir axara salmaq, eyni ahəngdə 

nizamlamaq möcüzə deyilmi? Musiqinin 

qədimdən qədim olan tarixi üzümüzə hansı 

əsrdən, hansı eradan boylanır? Onun dərin və 

pozulmaz izləri hansı mədəniyyət abidələrin- 

də, hansı rəsmlərdə, hansı tarixi sənədlərdə, 

hansı bədii əsərlərdə qalıb? Qobustan 

qayalarında müxtəlif ayinləri yerinə yetirən, 

rəqs edən insanların təsvir olunmuş cizgiləri 

musiqinin tarixini gör  haralara çəkib aparır, 

hansı əsrlərə, hansı dövrlərə bağlayır. Bu 

sətirləri yazdıqca Qobustandakı qaval daşı- 

nın ritmik səslərini eşidirəm. Bu səslər, bu 

ritmlər əlimizdən tutub bizi əsrlərin dərinli-

yinə aparır, tarixin toz basmış səhifələrini 

aram-aram qarşımızda vərəqləyir. 

Maraq dairəmizdən uzaq düşməyən 

bu sahə haqqında bütün bildiklərimizi seçib-

seçmələyib qarşımızda geniş açıb nəzərdən 

keçirdikcə düşünürsən ki, deyəsən, musiqi 

dünyaya insanlarla bərabər doğulub. Əgər 

belədirsə, deməli, musiqi insanla dost-doğma  

əkiz qardaşdır. Yəqin elə buna görədir ki, 

bir-birinə bu qədər bağlıdırlar, bir-birinin 

yanındadırlar. Heç vaxt bir-birindən ayrıla, 

uzaqlaşa bilmirlər. İllərdir, əsrlərdir baş-başa 

verib mehribancasına yaşayır, zamana güc 

gələ-gələ ömür sürürlər. Sanki bir-biri üçün 

yaranıblar, bir-biri üçün doğulublar. Bir-biri 

üçün yarananlar və doğulanlar həmişə 

birlikdə olmalıdırlar. Bu, tarixin heç vaxt 

pozulmayan alın yazısıdır. 

 

   TƏBİƏTİN SƏS ÇƏLƏNGİ 
 

Kim bilir, bəlkə də elə kainat özü də 

səsdən, musiqidən yaranıb. Əgər belədirsə, 

deməli, insan yaranmamışdan da əvvəl yer 

üzündə səs olub. Küləyin səsi, bulaqların, 

çeşmələrin, dalğaların pıçıltısı, buludlardan 

aram-aram çisələnən damcıların çırpıntısı. 

Təbiət yarandığı gündən bu və ya digər 

ritmik səslərlə baş-başa olub. Hələ danışa 

bilməyən insanlar da dünyanın körpəlik 

dövründə fikirlərini bir-birinə müxtəlif 

ahəngli səslərlə, işarə və rəmzlərlə anladıblar 

– səslər həyatın yaranışı ilə yaşıddır, 

dünyanın özü qədər qədimdir. Sonra sözlər 

yaranıb. Söz səsə qatılıb. Səs zənginləşib, 

müqəddəsləşib. Səslə sözün birliyini ifadə 

edən ilk mahnılar bəstələnib, musiqilər 

qanadlanıb. Həyatımızın bütün anlarında 

böyük sevgi ilə dinlədiyimiz musiqi də 

günümüzə çatana qədər uzun və keşməkeşli 

yol keçib. Zaman-zaman aranıb-daranaraq 

saflaşa-saflaşa enişli-yoxuşlu yollardan keçə- 

rək bu günümüzə gəlib çatıb. 

Təbiətdəki bütün canlıların, əşyaların  

səslərinin olduğunu hamımız bilirik. Bu səs-

lər bir-birindən xeyli fərqlidir. Suyun şırıltı-

sı, göyün gurultusu, yağışın yağması, çayla- 

rın axması, daşların toqquşaraq ətrafa səs 

salması, qayanın parçalanması, küləyin 

əsməsi, ağacların şaqqıltı ilə aşması, 

yarpaqların xışıltısı, dənizin dalğalanması. 

Dalğaların sıralanıb güc toplayaraq sahilə 

can atması, ecaskar səsi, nəğməsi... Hələ 

buraya quşların, böcəklərin nəğməsini də 

əlavə etsək yəqin ki, təbiətin səs çələngi bir 

az da zənginləşər. Hər gün zövq ala-ala 

qulaq asdığımız bu səslər musiqi deyilmi?  

 

Bulağın şırıltısı, damcıların pıçıltısı, şəlalələ-

rin şır-şır axması, müxtəlif rənglərdən don 

geyinmiş kəpənəklərin asta-asta qanad çalıb 

gül-çiçəklərin üstündə dolaşması musiqi 

deyilmi? Günəşin üfüqdən yer üzünə 

boylanması, dənizlərin, okeanların yırğalana-

yırğalana səs salması, dalğaların sanki bir 

boy sırası ilə düzülüb ləpələnməsi, bir-birinə 

çırpılaraq bölünüb xırdalanması, parçalanıb 

yağış damcıları kimi ətrafa səpələnməsi, 

sahilin daşı-torpağı ilə pıçıldaşması, çayların 

qıjıltısı, quşların qanadlarının pırıltısı, 

güllərin ürkək-ürkək qönçədən boylanıb 

gülümsəyə-gülümsəyə açması, günəşin, ayın 

işıq saçması musiqi deyilmi? Küləyin 

vıyıltısı, buludların səmanın ənginliklərində 

süzə-süzə sanki bir-biri ilə öcəşib toqquşma-

sı, nərildəyib guruldaması, şimşəyin qəfil 

çaxması musiqi deyilmi? Ürəyimizin ləngi-

mədən eyni ritmli döyüntüsü, qəlbimizin 

aramlı çırpıntısı musiqi deyilmi? Təbiətdən 

gələn bu müxtəlif çeşidli səslər, rənbərəng 

ahənglər ömrümüz boyu addım-addım bizi 

izləyir. Eşitdiyimiz bütün bu səslər təbiətin 

özünün bəstələdiyi, nizamladığı həzin və 

ecazkar musiqidir. Hər səs bizə bir cür təsir 

bağışlayır, ovqatımızın ahəngini bir cür 

dəyişir. Elə səslər var ki, əksinə, bizə xoş 

gəlmir, zövqümüzü oxşayıb zəkamızı itilə-

mir. Kim bilir, bəlkə də, təbiət həmin səsləri 

hələ ram edib nizama sala bilməyib. Nə 

bilmək olar, bəlkə də heç belə deyil. 

 

 
 



Oktyabr-dekabr 2022                                                                                     “ƏDƏBİ OVQAT” 

 

 
 

59 

 
 

VAQİF   OSMANOV 

    MÜŞFİQİN  HƏYAT  SEVGİSİ 

                       (esse) 
 

         Qədim adlarından biri “Coşğun dənizi” 

olan Xəzərin qoynunda, Bakıya ən yaxın 

yerdə, şəhərlə üz-üzə, dalğalarla çarpışa-

çarpışa bir ada uyuyur – gecələri zülmət, 

gündüzləri tək-tənha. Adını da tez-tez 

dəyişibər, əvvəllər Nargin də deyirdilər,  indi 

Böyük Zirə.  “Böyük” sözündən savayı heç 

bir söz bizimki deyil. Biri Qərbdən gəlmədi, 

biri Şərqdən, hər ikisi yad, Bəxtiyar Vahab-

zadə demişkən. Birinci Pyotrun təşəbbüsü ilə 

Xəzər dənizində tədqiqat işləri görən rus 

dəniz ekspedisiyası Xəzərdəki bütün adaları 

“özəlləşdirmişdi”, keçmiş adı Bulla, indiki 

Xərə Zirəni də. Əlverişli coğrafi mövqelərinə 

görə Baltik dənizindəki Nargin və Bulla 

adalarına bənzədiyinə görə işğalçı rus 

tədqiqatçılar adaları özününkü etmişdilər. 

Onu da qeyd edim ki, “zirə” ərəb dilində ada 

mənasını daşıyır. 

Böyük Zirə və Xərə Zirənin daimi sakinləri 

sürünənlərdir. Bir də mənfur rejimin 

“rejissor”u olduğu qorxunc “37”-nin qurban-

larının sümükləri və nakam ruhları. Burada 

bircə işıqlı nəsnə varsa, o da ancaq gecələr 

varlığını göstərən, Bakıya “qaş-göz”lə salam 

göndərən, gəmilərin yolunu azmamasına 

xidmət edən mayakdır... 

 Böyük Zirənin yanından keçmisinizmi? 

Həyatımın 40 ilini dənizə - polad dirəklər 

üzərində həyat qaynayan əfsanəvi Neft Daş-

larına bağladığımdan  bəlkə də belə “səadət” 

mənə min dəfələrlə nəsib olub. Bəli, azı min 

dəfə bu əzabı çəkməli olmuşam. Sərnişin 

gəmimiz dənizdən qayıdanda, axşamın şər 

vədəsində Böyük Zirənin yanın-dan keçəndə 

mütləq gəminin sağ tərəfindəki göyərtəsinə 

çıxıb ətrafı dinləyərdim. Sanki həmin vaxtlar 

Xeyirlə şərin mücadilə anlarıydı, bəlkə elə 

kabus buna deyirlər? Axşam vaxtı qulağıma 

qəribə səslər gəlirdi. Sanki nigaran, nakam 

ruhlar məni səsləyirdi. Ruhların səsi necə 

olur, və yaxud ruhun səsi olurmu? Olur, 

bunu eşitmək, duymaq, anlamaq, əlbəttə, 

asan deyil... 

          Mən hər dəfə oradan keçəndə bir 

doğma ruhun səsinə hay vermişəm - Mikayıl 

Müşfiqin nakam harayına: 

Ah, mən gündən-günə bu gözəlləşən, 

İşıqlı dünyadan necə əl çəkim? 

           “Qırmızı imperiya”nın repressiya 

gilyotininin (ağrı hiss etməyə macal 

tapmamış başları səliqə ilə kəsən ölüm aləti) 

qurbanlarının Vətəndən nigaran minlərlə 

ruhları yaşayır insan nəfəsinə həsrət adada. 

           Müşfiqin ruhuyla öz duyğularım 

arasında doğmalıq görmüşəm həmişə: 

Hər kəs bilir həyatın sonu ölümdür, 

Ah, bu qəmli dəyişmə yaman zülmdür. 

Şeirim! 

Bu gülünc oyun bəllidir yarın, 

Bizi də bəklər, 

Sən də öl, mənim kimi, fəqət məzarın 

Olsun ürəklər! 

            Heyrət! Görəsən Müşfiqin neçə hiss 

duyğusu, neçə ürəyi, neçə gözü olub? Cəmi 

29 il ömür payına düşən, həyat sevgisi ilə 

aşıb-daşan, “göylə əlləşən, yerlə çarpışan” 

ürəyinin qara əllərin, donuq və soyuq 

ürəklilərin əlində nəfəsi kəsiləcəyini haradan 

bilirdi gənc Müşfiq?.. 

            Həyat təzadların meydanıdır. 

Müşfiqin “Həyat sevgisi” şeirinin adı və  

məzmunu ilə şairin taleyinin əks qütbləri 

arasında çıxılmazlığa dirənəndə qəribə və 

izahedilməz duyğuların əlində qalır insan. 

Bu acı həqiqətləri Müşfiq az qala 20 yaşında 

görür, duyur və gözləyirdi. 

          Müşfiq əqidəsinin dönməzliyinə 

söykənib romantik “Duyğu yarpaqları” ilə 

bir gedər-gəlməz yola çıxdığını anlayırdı. Bu  

onun hətta nikbin ruhlu misralarından boyla-

nırdı. Bilirəm ki, bu mülahizəm bu günkü 

poeziyamızın mogikanı Ramiz Rövşənin 

düşüncələri ilə üst-üstə düşmür. Ramiz 

Rövşən “Üç görüş” essesində Müşfiq 

haqqında daha orijinal fikir söyləyir: 

          “Onun şeirlərində bütün duyğulara yer 

var, bircə Ölüm duyğusundan savayı. Ölüm 

duyğusunun bir xəfifcə mehi də sanki bu 

şeirlərin yanından keçməyib. Tez-tez 

deyilməkdən  çeynənib saqqıza dönmüş bir 

cüt söz var: “ölümsüz şair”. O sözlər 

hamıdan çox Müşfiqə yaraşır; şair kimi də, 

insan kimi də. Çünki bu dünyada ölümün 

nişanəsi qəbirdi. Amma Müşfiqin qəbri də 

yoxdu. Və bəlkə də Müşfiq adlı bir şairin 

Sağ olmasından Ölüm özü də xəbərsizdi”...   

            Müşfiqin milli kökümüzün, ruhumu-

zun daşıyıcısı və yorulmaz tərənnümçüsü 

olduğunu həzm edə bilməyən yerli kölələr - 

imperiya cəlladları və “üzlərində həya, 

ilhamında maya” qıtlığı yaşayan yazarlar - 

Müşfiqin “yaxın” qələmdaşları “qırmızı 

terror”un xoruna züy tutur, “Oxu tar, oxu tar, 

səni kim unudar” misralarından xoflanıb 

xaric oxuyurdular: “Oxuma tar, oxuma tar, 

səni dinləmir proletar”. Müşfiqi diri-diri 

torpağa basdırmağa hazır idilər, təki bolşevik 

qılıncından canını qurtulsunlar. 

             Müşfiq coşğun Xəzərin övladıydı - 

sərhədsiz istedadı, sonsuz təxəyyülü və həyat 

eşqi ilə. O, Xəzərin özünün əbədi məskəni 

olacağını doğrudanmı bilirdi? Ancaq tam 

əminəm ki, şairin həyat sevgisi Xəzərin 

dalğalarından əzəmətli, qayalarından möh-

kəm idi: 

Saçın kimi qıvrılan dalğalara dalaydım, 

Dalıb ilham alaydım. 

Əndamını həvəslə qucaqlarkən dalğalar, 

Qəlbimdə qasırğalar, 

Fırtınalar coşaydı, qısqanclıqlar doğaydı, 

Məni hirsim boğaydı; 

Cumub alaydım səni dalğaların əlindən, 

Yapışaydım belindən... 

           İlahi sevginin şairanə vəsfi! Möhtə-

şəm munis duyğular! Əgər “Sevgi antoloyi-

yası” tərtib etməli olsaydım “Yenə o bağ 

olaydı”, Əli Kərimin “İki sevgi”, “Qayıt”, 

Nəbi Xəzrinin “Dəniz, göy və məhəbbət” 

şeirlərini ilk sırada yerləşdirərərdim. 

Müşfiq ölümlə (ölümsüzlüklə) həyatın ara-

sında min illər dayanacaq möhkəm təməlli 

bir sevgi körpüsüydü. Gənc şairin öncəgö-

rənliyinin, fəhminin onu aldatmadığını 

görəndə hisslərimə hakim ola bilmirəm - 

heyrətlənirəm: 

Mən bir darğın zamanla, bir xoş dövranın, 

Mən bir xarabalıqla, bir gülüstanın, 

Mən xəzanla baharın, qocayla gəncin, 

Mən ölümlə həyatın, qəmlə sevincin 

Arasında qurulmuş böyük körpüyəm, 

Məni hər kəs bilir ki, nədən ötrüyəm. 

           Müşfiqi Tanrı bu dünyaya gətirəndə 

nə fikirləşmişdisə bilmirəm, ancaq o, bu 

dünyanın adamı deyildi - Füzuli, Nəsimi, 

Cavid, Sabir, Hadi kimi. “Ulduzlarla ixtilat 

edən, ulduzlar həmvətəni, buludlar ömrünün 

karvanı, fikirləri o karvanın sarvanı” olan 

Müşfiq hələ də yerini tapa bilmədiyimiz bir 

qeyri-mənəvi qalaktikanın  insanıydı, bunu 

özü də anlayırdı: 

Mənim azadlığım qucağa sığmaz,  

Yer mənəm, göy mənəm, kainat mənəm. 

“Müşfiq” ərəb sözü olub mənası mərhəmətli, 

ürəyiyumşaq, mehriban deməkdir. Çox təəs-

süf ki, yaşadığı ziqzaqlı mühit, azadlığa, 

azad sözə qənim kəsilən insanabənzər 

məxluqlar, kiminsə uğurundan məyus olanlar 

onunla ürəyiyumşaq, mərhəmətli davrana 

bilmədilər. Ancaq şair həyatının son anların-

da da qürurlu, həyatsevər, coşğun, qədirbilən 

idi. Onun ümid və inam işığı gur yanırdı: 

Mənim könlüm deyir ki, 

Hələ bunlar nədir ki, 

Böyük günlər, şanlı günlər, şən günlər, 

Yoluna düşən günlər 

Hələ qarşımızdadır! 

          Müşfiq anadan şair doğulmuşdu, 

sevib-sevilmək üçün dünyaya gəlmişdi. 

Onun poeziyası bu gün də, yarın da ömrü-

nün, sevgisinin, milli ruhunun yollarını 

nurlandıran əbədi işıqdır. Mən elə bilirəm ki, 

Böyük Zirədəki mayak Müşfiqin həmişəoyaq 

ruhunun heykəlidir. Bu da bir tale - 

qaranlıqlara işıq göndərən əbədi məbəd. 

           Şözə könül verənlərin yaşı olmur, 

onlar ilahi söz kimi ölməzdirlər, sağdırlar, 

Ramiz Rövşənin dediyi kimi... 

Ona görə  Müşfiqin məzarı yoxdur...   

RƏFAİL TAĞIZADƏ 
 

      KƏLAĞAYILI XANIM 
 

        Kəlağayı millətin qan yaddaşıdır. 

Gendən gələn qan yaddaşı. Onda müqəddəs-

lik, fərqli bir sevgi var. Bunlar olmasaydı 

kəlağayı bu günə qədər gəlib çıxmazdı. Bu 

qədər sevilməzdi. 

Biz heç bir örpəyə gözümüzü qırpmadan bu 

qədər diqqətlə baxmırıq. Və gedəndə də 

nəyimizsə qalıb deyə geriyə dönüb rəngini, 

naxışlarını yaddaşımıza möhürləmirik. Kəla-

ğayıda izaholunmaz bir cazibə var. Kəlağayı 

parça maqnit kimi adamı özünə çəkir. 

       Kəlağayı min illərdən bəri bizə ərmağan 

edilən ən ulu dəyərlərimizdəndir. Xanım- 

xatınlığımızın yaraşığıdır. 

       Kəlağayı insanla canlı varlıq kimi 

danışır. Butalarıyla, naxışlarıyla, sayalığıyla. 

Sevdiyinə baxan kimi baxırsan kəlağayıya. 

Baxdıqca görmədiyin min illər öncəki 

səhnələr canlanır göz önündə. Bu təsəvvür 

olsa da, adama reallıq kimi görünür.  

       İnsan kökünə qayıdanda təkcə böyük 

olmur, həm də özü olaraq gözəlləşir. Sənə 

doğmadan da doğma olur.  

       Azərbaycan kəlağayısı yaddaşımızı 

möhkəmləndirən milli düşüncəmizdir, milli 

mədəniyyətimizin ayrılmaz hissəsidir, milli 

ruhumuzun təcəssümüdür, əxlaqi dəyərimiz-

dir. Ornamentlər insanı düşündürür, emosio-

nal duyğular yaradır. 

           Min illiklərlə yol gələn, nənələrimizin  

yadigarı kəlağayı. Analarımıza xüsusi yara- 

şıq verən, qeyrət simvolu. Balaca qız uşağını  

daha da gözəlləşdirən və sevindirən örpək. 

Kəlağayı təkcə gözəllik gətirmir, həm də 

baxışları formalaşdırır. Kəlağayı onu örtəni 

dəyişdirir. Milliləşdirir. Hərəkətlərini tən-

zimləyir. Uzaqdan min nəfərin içindən özü-

nünkünü tanıdır.  

Bizim xanımları birdən-birə bu qədər dəyi-

şən və gözəlləşdirən ancaq kəlağayı ola bilər.  

       Rəngarəng, növbənöv kəlağayıların ya-

nından sakitcə keçə bilmirsən. Ayaq saxla-

yırsan. Bu kəlağayını nənənin, ananın, bacı-

nın, həyat yoldaşının, qızının başında təsəv-

vür edirsən. Hərəsinə birini yaraşdırırsan.  

Kəlağayıdakı naxışlar düşüncələri itiləşdirir, 

fərqli şeyləri seçə bilirsən, rəngləri, onların 

qarışığını anlamağa başlayırsan.  

Kəlağayı diqqətini özünə çəkir. Ondakı 

sehrin təsirinə düşürsən. Axtarışda olursan. 

Doğmalıqda doğmalıq axtaran kimi.  

         Xalq inanclarına görə kəlağayı müali-

cəvi əhəmiyyətə malikdir, göy, qırmızı, qızılı 

rənglər insanları xəstəliklərdən, bəlalardan, 

bəd nəzərdən qoruyur. Kəlağayı başı yayda 

sərin, qışda isə isti saxlayır. 

       Son vaxtlar məclislərdə, tədbirlərdə 

adamların diqqətini çəkən kəlağayılı bir 

qadın görünür. Hər dəfə də fərqli kəlağayıda. 

Çoxsaylı xanımların içində seçilən kəlağayılı 

xanımın mütləq Güllü xanım olduğunu düşü- 

nürsən. Bu seçilən xanım “Mirvarid Dilbazi 

Poeziya Məclisi”nin sədri Güllü Eldar 

Tomarlıdır.   

        Güllü Eldar Tomarlı hər tədbirə, hər 

məclisə bir kəlağayı ilə gəlir. Bu “Kəlağayılı 

xanım” kəlağayının təbliğatçısıdır. Könlünü 

oxşayan hər qıza, xanıma çantasında gəzdir-

diyi bir kəlağayını yaraşdırır, sevdirir. 

Kəlağayıları, ənənələrimizi yaşadaraq.  

       O, hamısı bir-birindən gözəl və fərqli 

150-dən çox kəlağayını yarmarkada, festival- 

dakı kimi üstündəki naxışların fərqliliyini və 

özəlliyini, tarixini izah edərək başına örtüb 

sevə-sevə nümayiş etdirir. Kəlağayını götür-

əndə də sığallayır, yerinə qoyanda da. 

Adama elə gəlir ki, kəlağayı o əlin sığalı ilə 

sevinir. Rahatlanır. 

       Güllü Eldar Tomarlının “Kəlağayı 

muzeyin”ndə birinci kəlağayını görəndə 

deyirsən “bu ən gözəlidir”. Amma sonrakılar  

sənə ondan da gözəl görünür. Bu muzeydə 

bilmirsən nədən başlayıb, nədən qurtarasan.  

      Güllü xanım kəlağayıya canlı kimi baxır. 

Onlarla nəfəs alır. Danışır. Dərdlərini 

dinləyir, dərdini bölüşür. Uzun müddət 

örtülməyən, sandıqlarda, dolablarda qalan 

kəlağayılar Güllü xanımla, sanki ikinci 

ömürlərini yaşayırlar. Kəlağayılar onun 

gülüşü, təbəssümü ilə daha da gözəlləşirlər.  

Hər şeyi yaşadan sevgidir. Elə kəlağayını da. 
 

KƏLAĞAYI ŞEİRLƏRİ 
 

KƏLAĞAYI 
 

Sən millətin gendən gələn 

qan yaddaşı,  

ad yaddaşı,  

baş yaddaşı. 

Sənə baxan 

sevdiyinə baxan kimi baxar,  

gözlərini heç qırpmadan. 

Yaddaşlara möhürlənər  

açıq, tünd naxışların, 

butaların, sayaların... 

Bir buludsan dağ başında, qayaların. 

Səni görən  

canlı kimi hey danışır, 

səni görən 

dalaşanlar tez barışır, 

səni örtən  

gözəlliklə tək yarışır. 

Səndə fərqli cazibə var, sehr var, 

içdən gələn doğmalıq var, mehr var. 

Gözəlliyə sən gözəllik qatanımsan, 

dünənimsən,  

bugünümsən,  

sabahımsan. 

Sən örpəklər örpəyisən, 

sən ipəklər ipəyisən, 

xanımların diləyisən,  

bir ömürlük gərəyisən. 

Yadigarlar yadigarı, 

millətimin tarixisən, 

baş örpəyi dəyərisən. 

Xanımların al yaylığı, 

xatunların şal yaylığı, 

kəlağayı. 

RƏFAİL TAĞIZADƏ 

KƏLAĞAY 
 

Bini binnət olan binəmnən gəlib, 

Banu Çiçək kimi sənəmnən gəlib. 

Nənələr nənəsi nənəmnən gəlib, 

Verər bizə hər murazı kəlağay. 
 

Gur saçlara, birçəklərə yaraşır, 

Gözəllərə, göyçəklərə yaraşır. 

Hər yanağa çiçəklərə yaraşır, 

Hər gül üzdə açar yazı kəlağay. 
 

İpəkdəndi sevincimin naxışı, 

Abırı, həyanı saxlar nə yaxşı. 

Hər ilməsi bir sevgili baxışı, 

Artırar qəmzəni, nazı kəlağay. 
 

Güzgülənər, xınalanar qız-gəlin, 

Sığallanar, sonalanar qız-gəlin. 

Bulaq üstə oyalanar qız-gəlin, 

Sevgiyə kökləyər sözü kəlağay. 
 

Hər butası bir möhürdü, bir xaldı, 

Dəyərinə dəyər verən mahaldı. 

Güllü bir tac kimi başına saldı, 

Çünki gözəlliyin gözü kəlağay,  

Hər kəsin söhbəti-sözü kəlağay. 

 

GÜLLÜ ELDAR TOMARLI 

MAHİRƏ 

NAĞIQIZININ 

ŞEİR DÜNYASI 
 

İnsan övladı həyatı dərk edib digər 

varlıqlardan fərqlənməyə başladıqda bütün 

ali keyfiyyətləri ilə yanaşı, ən gözəl bədii-

estetik dəyərə - şeir, sənət, ədəbiyyat 

yaratmaq gücünə də qadir olub. Minillərdən 

üzü bəri söz deyib, şeir qoşub, duyduğu, hiss 

etdiyi, təsirləndiyi canlı və cansız obyektləri 

bədii boyalarla əks etdirib. Dövr keçdikcə 

təbiət və cəmiyyət nə qədər inkişaf etsə də, 

insanların sözə, şeirə, sənətə olan mənəvi 

ehtiyacı, ruhi tələbatı azalmayıb ki, 

azalmayıb. Elə bu gün də bəşər övladı ən 

sevincli, ən kədərli anlarında sözə sığınır, 

onun gücünə, qüdrətinə güvənir; sözlə 

qəlbinin istəyini ifadə edir, sözlə ağrısına-

acısına ovunur. Ona görə də şeir, sənət 

adamları daha çox həssas olur, başqalarının 

qəlbinə yol tapmağı bacarır. Belə həssas 

qəlbli qələm sahiblərimizdən biri də hər 

misrasından ruhunun səsi duyulan tanınmış 

şair, alim və ziyalı Mahirə Nağıqızıdır. 

Şeirlərində dərin bir dünya yaşadır Mahirə 

Nağıqızı; insanlıq və sevgi dünyası. Onun 

şeirlərinin sevgi dünyası o qədər geniş, o 

qədər əhatəlidir ki, bu dünyaya bütün 

sevgilər sığır: qadın sevgisi, övlad sevgisi, 

ana sevgisi, insanlığa, təviətə sevgi, ən əsası 

isə Vətən sevgisi. Mahirə xanım bu 

sevgilərin hər birini öz şeirlərində ustalıqla 

əks etdirməyi bacarır, hər birini ürəyinin, 

ruhunun ovqatına bürüyür. Onun şeirlərində 

eşqin, sevginin öz duyumu, öz izahı var:  

 Eşqsiz dünya həyan olmaz, 

 Olsa, sənə bəyan olmaz. 

 Günahını yuyan olmaz,  

 Duyan yarıyar, yarıyar. 

 

 
 

 Şairə görə, sevgi elə bir qüvvədir ki,  

sevən insanı ən dərin yaralar belə incitməz, 

dərdin ağrısını bilməz:  

Dərdi para-para vursan, 

Ağrı bilməz hara vursan. 

Sevən dərin yara vursan, 

İncitmədi yaram, - deyər. 

 Sevgi insana dərdi-qəmi atdırar, 

arzulardan ev yaradar, qara günü ağ eləyər, 

sevənlərin ürəyini dağ eləyər: 

Mənzil yolu addım-addım, 

Qəmi atdım, dərdi atdım. 

Arzulardan ev yaratdım, 

Nə yaxşı ki, Sən varmışsan. 

 

Qara günü ağ eylədin, 

Bağça qurdun, bağ eylədin. 

Mahirəni dağ eylədin, 

Nə yaxşı ki, Sən varmışsan. 

 Mahirə Nağıqızının şeirlərində ana 

sevgisinin, anaya vurğunluğun fərqli bədii 

ifadəsi əks olunub. Onun üçün bu dünyada 

qiymətli nə varsa, oyun-oyuncaqdır, qiyməti-

dəyəri ölçüləndir, qiyməti tapılmayan bircə  

varlıq var ki, o da anadır: 

Ay ana, bilirəm, bu kainatda, 

Qiymətli nə varsa, oyun-oyuncaq. 

Hər şeyin qiyməti olur həyatda, 

Sənin qiymətini tapmadım ancaq! 

 Şeirlərinin birində anasını, onun 

əllərini vəsf eləyən şair özünəməxsus bədii 

boyalarla bu əllərin nələrə qadir olduğunu o 

qədər canlı, o qədər təbii ifadə edir ki, 

səhərdən axşama qədər dayanmadan işləyən, 

nə qədər zəhmət çəksə də, yorulmaq 

bilməyən, qabar tutmuş əlləriylə özünü 

bəxtəvər hesab edən fədakar bir ana obrazı 

canlanır gözlərimiz önündə:   

O əllər su atıb ərin dalınca, 

Ərin kürəyinə daş-divar olub. 

Evdə ev işində, çöldə, bayırda, 

Qabar tutsa belə baxtavar olub... 

    

Yadımdan çıxmaz ki, hər səhər erkən, 

Elə gəzinərdin evdə yavaşdan. 

Nə cür çatdırırdın, deyə bilmərəm, 

O boyda işləri durub o başdan... 

     Sənə açılan gün sənin deyildi, 

     Bizlə bölüşübsən lap əvvəlindən. 

     Necə saxlayırdın möcüzə idi, 

     Yorğun gözlərində təbəssümü sən?! 

 Bu ana zəhmətkeş olmaqla bərabər 

həm də vətənpərvərdir, övladlarına vətəni 

sevməyi, onu qorumağı öyrədir: 

Hər sözün başı Vətən, 

Gözünün yaşı Vətən. 

Özü öyrədib mənə 

Şimşək kimi çaxmağı. 

Vətəni qorumağı. 

M.Nağıqızı təkcə anasına deyil, digər 

ailə üzvlərinə: atasına, bacı-qardaşlarına, 

övladlarına, nəvələrinə də çoxsaylı şeirlər 

həsr etmişdir. Amma bu şeirlərin əsas özünə-

məxsus xüsusiyyəti budur ki, onlarda şəxsi 

münasibətlərə ictimai məzmun verilir, obraz- 

ların hər biri ictimai xarakter qazanır. Hər bir 

doğma insan ümumiləşmiş bir obraza çevri-

lir, Azərbaycan ailəsinin bir-birinə sevgi ru-

hunda böyüyən insanlarını yada salır.  

Oğluna ünvanladığı bir şeirində övladının 

simasında şairin dövrün gənclərini doğru 

yola səsləməsini, onların zamanla ayaqlaş-

masını, öyüd-nəsihət anlamasını istəyən 

müdrik bir ana obrazı nəzəririmizdə canlanır: 

Oğlum, doğruluğa yol tut, yol yeri! 

Zamanla ayaqlaş, qalma sən geri! 

Eşidib dinləsən, öyüd-nəsihət, 

İtirib yol-izi, azmazsan, əlbət! 

Mahirə Nağıqızının şeirlərində dayısı 

- Azərbaycanın tanınmış ictimai-siyasi 

xadimi, vətənpərvər alim Həsən Mirzəyevin 

ruhuna hörmət, bu böyük şəxsiyyətə olan 

sonsuz sevgi də öz əksini tapır: 

Bu ayları onsuz gördük deyilməz, 

Üzbəüzdə Həsən Mirzə yaşayır. 

O nə sirdir, nə hikmətdir, bilinməz, 

Yüzə-yüzdə Həsən Mirzə yaşayır. 

 Mahirə Nağıqızı poeziyasında sevgi-

nin ən güclü tərənnümü Vətən mövzulu 

şeirlərində əks olunub. Onun üçün vətən 

sevgisi bütün sevgilərin fövqündədir, ana 

sevgisi qədər əzizdir, doğmadır insana. Ona 

görə də şairin qəlbində vətən sevgisinin 

sərhədi bitmir: 

Bitər sərhədlərin bu yer üzündə, 

Gəmisən, üzürsən eşq  dənizində, 

Sənə məhəbbətim, Vətən, bitmədi. 

Qəlbimdə sərhədin nədən bitmədi?! 

Mahirə Nağıqızı şeirlərində vətənin hər 

qarışına, onun gülünə-çiçəyinə sevgi duyul-

duğu, el-obanın sevinci, toyu-düyünü əks 

olunduğu kimi, dərdi-qəmi, ağrı-acısı da əks 

olunur. Vətənin gözünü yaşlı görmək şairin 

ən böyük qorxu, hürküsü, sinəsinin dağı ən 

böyük yüküdür: 

  Gözünü ağlar görməyim, 

  Qorxumdu, hürkümdü, Vətən. 

  Sinəndə dağlar görməyim, 

  Dağ boyda yükümdü, Vətən. 

Bu şeirlərdə özü cavan, yaşı qoca 

olan Azərbaycan Səməndər quşuna, şairin 

baş əydiyi Tanrıya bənzədilir, anasının dili 

ilə ona dualar oxunur: 

  Azərbaycan- 

  Nəsil-nəsil doğuluşum. 

  Külündən yaranan, 

  Mənim Səməndər quşum. 

  Azərbaycan- 

  Xəzərin uca dalğası. 

  Min illərdir xalqımın 

  Yaşamaq qovğası. 

  Azərbaycan- 

  Baş əydiyim Tanrı. 

  Sənə kömək olsun, 

  Anamın duaları. 

 “Son döyüşə hazır ol” adlı şeirini 

oxuduqca bir yandan şair uzaqgörənliyi, 

digər tərəfdənsə şeirdəki güclü çağırış ruhu 

insanı riqqətə gətirir: 

Azərbaycan əsgəri, yolun Şuşaya gedər, 

O yürüşün naminə son döyüşə hazır ol! 

İntizarda Laçındı, Zəngilandı, Kəlbəcər, 

Pir görüşün naminə, son döyüşə hazır ol!  

          Mahirə Nağıqızı Azərbaycan əsgərinin 

qəhrəmanlığını, onun vətən sevgisini ən çox 

tərənnüm edən şairlərdəndir. Bu mövzulu 

neçə-neçə şeirlərinə mahnı bəstələnən şair 44 

günlük Vətən müharibəsi zamanı da 

yorulmaq bilmədən zəfərimizi, oğullarımızın 

igidliyini tərənnüm etdi, torpaqlarımızın 

azadlığı uğrunda canından keçən qəhrəman-

larımıza şeirlər yazdı. “Şəhid nəğməsi” adlı 

şeirində “bir ocaqdan çıxıb Vətən ocağını 

qalayan” igidlərin dillərdə dastan olan 

şücaətini tərənnüm edən şair hər birimizi 

şəhid məzarları yanından asta keçməyə 

çağırır, sanki canlarını vətənə qurban verən 

oğulların ruhunu narahat etməkdən çəkinir:  

Burdan yavaş gedin, astadan keçin, 

Qəbirlər titrəyər, daş dinə bilər. 

Bir güllə gücünə sakit olanlar 

Bir addım səsinə diksinə bilər. 
 

Boy vermiş məzarın qəbir daşları, 

Bir ömrün daşlaşan arzu-kamıdır. 

Onların sağlığı – döyüşən əsgər, 

Məzarı – Vətənin istehkamıdır! 

Mahir Nağıqızı şair olmaqla bərabər 

həm də alim, ziyalıdır. Neçə-neçə tələbələr 

onun ziyasından bəhrələnir, elmin sirli 

qapılarını açmağa müvəffəq olur.   

 

 
 

Mahirə xanım öz bacarığı ilə təkcə çalışdığı 

Azərbaycan Dövlət Pedaqoji Universitetində 

deyil, respublikamızda və onun hüdudların-

dan kənarda da tanınır və qəbul edilir. Təşkil 

etdiyi çoxsaylı tədbirlər, elmi konfrans və 

yığıncaqlar onun fəal ictimaiyyətçi kimi 

yüksək təşkilatçılıq qabiliyyətindən də xəbər 

verir. Elə bu yazını hazırladığımız günlərdə 

ADPU-da Mahirə xanımın təşkilatçılığı ilə 

Azərbaycan Respublikasının Əməkdar elm 

xadimi, görkəmli dilçi alim, professor Həsən 

Mirzəyevin 95 illik yubileyinə həsr olunmuş 

“Müasir Azərbaycan dilçiliyinin aktual 

problemləri” mövzusunda Beynəlxalq elmi 

konfransın keçirildiyini eşitdik. Tədbirdə 

iştirak həm bir ziyalı və də yazar kimi 

bizlərdə yüksək təəssürat yaratdı. İki gün 

davam edən Beynəlxalq elmi konfransda  

həm canlı, həm də onlayn formada Azərbay-

can, Türkiyə, Özbəkistan, Qırğızıstan, 

Qazaxıstan, Hindistan, Gürcüstan və Nigeri-

yadan çoxsaylı elm adamları, ziyalılar iştirak 

edirdilər. 

Konfransın açılış mərasimi universitetin 

böyük akt zalında keçirildi. Mərasimdə 

Azərbaycan Respublikası Milli Məclisinin 

deputatları, Elm və Təhsil Nazirliyinin 

nümayəndələri, müxtəlif ali təhsil müəssisə-

lərinin və elmi-tədqiqat institutlarının rəhbər- 

ləri, tanınmış elm və mədəniyyət xadimləri, 

xarici ölkələrdən gələn alimlər, eləcə də 

alimin ailə üzvləri, yetirmələri və digər 

çoxsaylı nümayəndələr iştirak edirdilər. 

Universitetdə təşkil edilmiş Həsən 

Mirzəyevin elmi və ictimai-siyasi fəaliyyəti-

nə həsr edilmiş sərgi qonaqlarda və iştirakçı-

larda böyük maraq doğurdu. 

 

 
 

ADPU ilə Türkiyənin İqtisadi İnkişaf 

və Sosial Araşdırmalar İnstitutunun 

(İKSAD) tərəfdaşlığı ilə təşkil olunmuş 

Beynəlxalq elmi konfrans bir millət, iki döv-

lət olan Azərbaycan Respublikası ilə Türkiyə 

Cümhuriyyətinin dövlət himnlərinin 

səsləndirilməsi və şəhidlərin xatirəsinin bir 

dəqiqəlik sükutla yad edilməsi ilə başlandı. 

Konfransı giriş sözü ilə açıq elan 

edən Azərbaycan Dövlət Pedaqoji Universi-

tetinin rektoru professor Cəfər Cəfərov 

qonaqları və iştirakçıları salamlayaraq böyük  

alim Həsən Mirzyevin çoxşaxəli həyat 

yolundan və zəngin elmi yaradıcılığından 

bəhs etdi. Belə bir tanınmış simanın məhz 

Azərbaycan Dövlət Pedaqoji Universitetinin 

yetirməsi və əməkdaşı olmasından qürur 

duyduğunu bildirən rektor Həsən Mirzəyev 

kimi ziyalıların tələbə və gənclərimizə örnək 

 olduğundan danışdı. 

 

 
 

Professor C.Cəfərovun çıxışından 

sonra görkəmli alimin həyat və fəaliyyətin-

dən bəhs edən videoçarx nümayiş etdirildi. 

Daha sonra AMEA-nın prezidenti, akademik 

İsa Həbibbəyli, Milli Məclisin Elm və təhsil 

komitəsinin sədri Bəxtiyar Əliyev, millət 

vəkili Madər Musayev, Bakı Dövlət Univer-

sitetinin rektoru Elçin Babayev, Azərbaycan 

Dillər Universitetinin rektoru, akademik 

Kamal Abdulla, Atatürk Mərkəzinin rəhbəri, 

millət vəkili, akademik Nizami Cəfərov, 

Bakı Ali Neft Məktəbinin rektoru Elmar 

Qasımov, AMEA Nəsimi adına Dilçilik 

İnstitutunun direktoru, professor Nadir 

Məmmədli, Türkiyənin Qazi Universitetinin 

professoru Hülya Kasaboğlu, Fırat Universi-

tetinin professoru Ahmet Buran, Özbəkistan 

Dövlət Şərqşünaslıq Universitetinin Türkolo-

giya fakültəsinin dekanı dosent Cumali 

Şabanov, Türkiyənin Kafkas Universitetinin 

dosenti İlkin Qulusoy, ADPU-nun Elmi-

təşkilati şöbəsinin müdiri professor İbrahim 

Bayramov və digərləri çıxış edərək 

Azərbaycan dilçilik elmində bir çox mübahi- 

səli mövzuların araşdırılıb düzgün nəticələr  

əldə edilməsində, dilçilik elminin morfologi-

ya, dialektologiya, onomalogiya, etimologiya 

kimi müxtəlif sahələri ilə yanaşı, aşıq sənəti 

və folklorşümaslıq sahəsində də böyük 

xidmətləri olan Həsən Mirzəyevin alim, 

pedaqoq, ictimai-siyasi xadim və 

vətənpərvər ziyalı kimi yüksək məziyyətlə-

rindən danışdılar, alimin müxtəlif mövzulara 

həsr etdiyi elmi əsərlərinin bu gün də öz  

aktuallığı  ilə seçildiyini, tələbə və magis-

trantlar, eləcə də alim və tədqiqatçılar üçün 

dəyərli elmi mənbə olduğunu vurğuladılar. 

 

 
 

             Türkiyənin Kafkas Universitetinin 

Çağdaş Türk Ləhçələri və Ədəbiyyatları 

bölümünün dosenti İlkin Qulusoy bu möhtə-

şəm tədbirdə iştirakdan məmnunluq duydu-

ğunu bildirdi, magistrantı Səma Şahinlə 

birlikdə hazırladıqları, professor Mahirə 

Hüseynovanın redaktoru olduğu Həsən 

Mirzəyevin xatirəsinə ithaf olunmuş 

“Karşılaştırmalı deyimbilimi” (“Müqayisəli 

frazeologiya”) adlı elmi əsərini konfrans 

iştirakçılarına təqdim etdi. 

Çıxışlardan sonra konfransın təşkilin- 

dəki xidmətlərinə görə prof. Cəfər Cəfərov, 

prof. Asəf Zamanov, prof. Mahirə 

Hüseynova, prof. Ahmet Duran, prof. Hülya 

Kasaboğlu, dos. Cumali Şabanov, dos. İlkin 

Qulusoy və Gürcüstan Dövlət Universitetinin 

professoru Elizabet Bjalava təşkilat komitəsi 

tərəfindən mükafatlandırıldı, hər bir iştirakçı 

və təşkilatçıya təşəkkür edildi. 

Sonda professor Həsən Mirzəyevin 

ailə üzvləri adından çıxış edən oğlu, Mərkəzi 

Dəmiryol Xəstəxanasının baş həkimi Müşfiq 

Mirzəyev göstərilən yüksək diqqətə görə 

ADPU rəhbərliyinə, konfransın təşkilində  

xüsusi xidmətləri olan universitetin beynəl- 

xalq əlaqələr üzrə prorektoru, professor 

Mahirə Hüseynovaya, eləcə də gələn qonaq-

lara və elmi ictimaiyyətə minnətdarlığını 

bildirdi. 

Plenar iclasdan sonra təşkilatçılar və 

qonaqlar ADPU-nun professor-müəllim 

heyəti ilə birgə görkəmli alim və ictimai 

xadim, professor Həsən Mirzəyevin II Fəxri 

xiyabandakı məzarını ziyarət etdilər.  

Konfrans öz işini 29-30 noyabr 2022-

ci il tarixlərində beş bölmə iclasında, eləcə 

də müxtəlif ölkələrdən qoşulan nümayəndə-

lərin iştirakı ilə onlayn şəkildə davam 

etdirdi. 

 

 
 

           Biz də “Ədəbi ovqat”ın əməkdaşları 

adından görkəmli alimə rəhmət diləyir, 

ruhu şad olsun deyirik. Mahirə xanıma isə 

elmi-pedaqoji və ictimai fəaliyyətində, 

eləcə də bədii yaradıcılığında uğurlar 

arzulayır, yeni-yeni yaradıcılıq nümunələ-

rini gözləyirik. 

MƏRZİYYƏ NƏCƏFOVA 
            Filologiya elmləri doktoru 

 

Aygün Həsənoğlunun 

“Ceyhunun zaman 

maşını”romanında    

 uşaq tərbiyəsi və  ailə 
 

           Aygün Həsənoğlu imzası ilə 1990-cı 

illərdən tanışam. Azərbaycanda Qarabağ 

iğtişaşları başlayaraq  20 yanvar qətliamı, 

Xocalı soyqırımı, torpaqlarımızın işğalı ilə 

nəticələnmişdi. Aygün xanım çox məşhur 

yazıçılardan fərqli olaraq müharibənin içində 

müharibədən yazmış, əsl Azərbaycan ziyalı-

sı, yazarı kimi qələmini süngüyə çevirmişdi. 

Onun yaradıcılığı hansı janrda və kimlər 

üçün yazılmasından asılı olmayaraq, bir mis-

siyanı yerinə yetirirdi - sözün həqiqi məna-

sında xalqına və insanlığa xidmət etmək! 

 Oxucularının orta, gənc  və ya uşaq 

yaşlarında olmasına baxmayaraq, A.Həsən-

oğlu yaradıcılığındakı ideyanın bədii 

xüsusiyyətlərindən bəhrələnərək mənəvi qida 

əldə edir, dünyanın dərkinin həllinə  doğru 

istiqamətlənirilirlər. 

Aygün xanımın yaradıcılığından ümu- 

mi bəhs etmək istəmirəm, çünkü qarşımda 

bu yaxınlarda çap olunmuş 168 səhifəlik 

“Ceyhunun zaman maşını” (uşaqlar üçün nə- 

 

zərdə tutulan) adlı qiymətli bir romanı var. 

Romanın qəhrəmanı 10 yaşlarında 

Ceyhun olmasına baxmayaraq, onu əsər 

boyu izləyən, formalaşması üçün roman 

boyu istiqamətləndirən, bəzən görünməsə də, 

əslində hadisələrə bəzən  açıq, bəzən də 

görünmədən hərtərəfli müdaxilə edən ana 

obrazıdır. Əsərdə hansı tərəfdən baxsaq, 

ananın izini müşahidə etmək olur. Ana 

obrazının xarakterik xüsusiyyətləri romanın 

sonunda uşaqlarımıza və oxucuya tam 

şəkildə aydın  olur. Ona görə də gəlin ilk 

olaraq Ceyhun obrazı üzərində dayanaq. 

Müəllif əslində Ceyhunun ağıllı bir uşaq 

olduğunu elə əsərin ilk cümlələrindən verir. 

Ceyhun “zaman maşını” düzəldir və dostla-

rına təqdim edir. Elə buradan biz onun tənbəl 

deyil, sadəcə olaraq, hələ məktəbin, elmin 

vacibliyini dərk edə bilmədiyini görürük. O, 

ağıllıdır, lakin düzgün düşünə və nəticə 

çıxara bilmir. Ceyhunun  düzgün düşünə və 

dərk edə bilməsi üçün təcrübə keçməsi, 

həyatı dərindən dərk etməsi lazımdır. Müəllif 

Ceyhunu ilk öncə bacarıqlı bir uşaq kimi 

təqdim etməsi və sonradan onun oxumaq və 

məktəb haqqında düzgün düşünə bilməməsi-

ni əsas götürərək ona həqiqətləri-məktəbin 

və oxumağın nə demək olduğunu, gələcəyi-

mizin yalnız bilik üzərində qurulduğunu 

göstərir. Ceyhun elə dünya arzulayır ki, 

orada məktəb, oxumaq olmasın, elə bir ailə 

istəyir ki, ona qarışan olmasın,  məktəbə 

getməyi məcbur etməsinlər.  Çünki Ceyhu-

nun fikrinə görə, məktəb darıxdırıcıdır, 

yorucudur, uşaqları həddindən artıq tapşırıq-

larla yükləyir. Buna görə də məktəbə 

getməmək üçün bəhanə axtarır. “Xəstəyəm” 

deməklə anasını həyəcanlandırır. Ana əvvəl-

cə həyəcanla təbii bitkilərdən çay dəmləyə-

rək oğluna içirir. Lakin tezliklə başa düşür 

ki, Ceyhun özünü xəstəliyə vurub dərsdən 

yayınmağa çalışır. Ana gənc olmasına bax-

mayaraq, təcrübəli və savadlıdır. Tariximiz 

boyu bizə düzgün tərbiyə vermiş və istiqa-

mətləndirmiş nənələrin, anaların müasir 

dövrdəki timsalıdır. O, Ceyhunu həyatı dərk 

etməsi üçün sınaqlardan çıxarmaq qərarına 

gəlir. Əvvəlcə onu üstünü bərk-bərk örtmək-

lə, bir-birinin arxasınca yemək və bitki 

çayları gətirməklə bezdirir. Elə şərait yaradır 

ki, Ceyhun özü yalan danışdığını etiraf edir. 

Ana ona valideynlərinə yalan danışmağın 

doğru olmadığını başa salır. Ceyhun isə hələ 

də məktəbdən yayınmaq fikrindən əl çəkmə-

mişdir. Hətta məktəbə getməmək üçün 

meşədə də yaşamağa hazırdır. Ana  onun 

xəyal dünyasına baş vurur, oğluna özünü 

meşədə təsəvvür etməyi təklif edir.  Bununla 

həm uşağın fantaziya qabiliyyətini inkişaf 

etdirir, həm də nəsihət vermədən ona düzgün 

qərar çıxarmaqda kömək edir.   

Bu müəllifin özünün də iştirak etdiyi 

bir bölümdür. Bu bölümdə hadisələrə müda-

xilə edən müəllif öz oxucularına xəyal 

qurmaq, təsəvvür haqqında gözəl bilgilər 

verir. Ümumiyyətlə, müəllifin üç hissədə də 

hadisələrə müdaxiləsi və oxucuya nəsihət 

vermədən verdiyi məlumatlar və fikirlər həm 

də zəngin və vacib amillərdir. Buraya 

dürüstlüyün, düz danışmağın doğru olması 

ilə yanaşı düzgün davranış qaydaları - 

təmizlik, kimsənin yanında kiməsə xoş 

olmayan sözlər demək, kiminsə yanında 

nədənsə  iyrəndiyini göstərmək, qəlb qırmaq, 

qız uşaqlarına qayğı və sevgi, onları 

qorumaq, köməyə ehtiyacı olanlara kömək 

göstərmək, tarixi abidələri korlamamaq və s. 

hallara münasibət əsərin təsir gücünü artırır 

və tərbiyəvi xarakter daşıyır. Bütün bunlar 

nəsihət verməklə deyil, göstərməklə edilir.  

Ceyhun bütün hadisələrin içərisindən keçiri-

lərək qərar qəbul etmək səviyyəsinə gətirilir.  

Əsərdə ailəni ana təmsil edir. Ceyhun 

atası ilə olan söhbətini də xatırlayır. Müəllif 

burada uşağına bilik verməyə çalışan ata-ana 

obrazlarını yaratmışdır. Hər zaman Ceyhu-

nun axtardığı suala cavab verən bir valideyni 

var. Amma Ceyhun bu ailədə zorla yönəldil-

mir, sərbəst fikirli böyüdülür. Ana məsləhət 

verir, amma məcbur etmir. Hadisələrin sürət- 

lənməsinə ananın oğluna verdiyi dəyərli və 

vacib olan məsləhətlər, oxumaq haqqında 

fikirlərinə əvvəlcə təsir göstərə bilmir. Ana 

oğlunu xəyalən küçəyə göndərir. O, küçədə 

oxumaq bilməyən nənə ilə qarşılaşır. Nənə 

Ceyhundan dükanın qapısı üzərində asılmış 

yazını oxumasını istəyir. Ceyhun oxuya 

bilmədiyini deyir. Nənə gülərək onu qınayır. 

Ceyhun sıxılmaq əvəzinə ”Onda dükanda 

satıcı işləyərəm”, - deyə münasibət bildirir. 

Bu dəfə isə hesabı bilmədiyi üçün onu 

aldadır və dükandakı ərzaqları daşıyıb 

bitirirlər. Bir sözlə, Ceyhun axtarışdadır. 

Kor-koranə heç nəyi qəbul etmir.  Bu dəfə 

ana ona meşə həyatını təsəvvür etməyi təklif 

edir. Meşədə yatmaq üçün yer tapmayan 

Ceyhun otların üzərində uzanaraq yatmaq 

istəyir. Lakin bu mümkün olmur. Əvvəl 

onun yatağından dovşan çıxır və onu əzdiyi 

üçün qınayır. Müəllif burada təbiət, heyvan-

lar haqqında dolğun məlumatlar verir. 

Bununla da romanın məlumatlandırıcı 

gücünü artırır. Yazıçı, Ceyhunun dovşandan 

yerini uçurtduğu üçün üzr istədiyini diqqətə 

çatdıranda üzr istəməyin müsbət tərəflərinə 

aydınlıq gətirir. Daha sonra Ceyhunun yan-

lışlıqla kirpinin üzərində oturmağa hazırlaş-

ması səhnəsi də maraqlı və gülməli olması 

ilə birlikdə, həm uşaqlar üçün, həm də hey-

vanlar üçün təhlükəli olması ilə yadda qalır. 

Kirpinin  tikanları batanda Ceyhun həm qor-

xur, həm də ağrıyır. Kipinin Ceyhunun 

qışqırmasına münasibəti də maraqlıdır: 

“...Özü oturur, özü də qışqırır... Evimi niyə 

dağıdırsan? Elə bilirsən biz də sizin kimi evi 

təmir etməyə usta çağırırıq?” Burada uşaqla-

rın meşədə diqqətli və bacarıqlı olması 

ideyası ilə birlikdə başqalarının hüquqlarına 

və zəhmətinə hörmət hissi  müəllif tərəfindən 

oxucuya ötürülür. Meşədə rastlaşdıqları 

heyvanların üçü də ona “Məktəbinə get!” 

deyirlər. Buradan məlum olur ki, əslində bu 

sözlər Ceyhunun öz şüuraltının ifadəsidir. 

Demək, əslində Ceyhun özü səhvini anlayır, 

amma qəbul etmək istəmir. Bunun üçün ona 

sınaqlardan keçirəcək daha ciddi bir təcrübə 

lazımdır. 

        Müəllif bu təcrübələri daha da genişlən-

dirir və  Ceyhunun hazırladığı cihazla ilk 

öncə onu keçmişə göndərir. Keçmişə gedən 

Ceyhun oradakı sultan və şahların övladları-

nın da xüsusi təhsil alaraq bir çox fənləri 

oxuyub bilik qazandıqlarının şahidi olur və 

“Bura mənlik deyil, mən səhv gəlmişəm”, - 

deyərək bu dəfə gələcəyə getmək istəyir. 

Gələcəyə getmək üçünsə daha çox savadlı 

olmaq lazım olduğunu robotun onu imtahan 

etməsindən və “Sən  bu biliklə gələcəyə gedə 

bilməzsən” ifadəsindən sonra  dərk edir. Onu 

gələcəyin qapısından qovurlar, çünki 

“Gələcək bilik üzərində qurulmuşdur.”  

Yaşadığı hadisələr artıq ona dərindən 

təsir edir və həyatın oxumaq, savad almaq  

üzərində qurulması ideyasını verir. Ceyhu-

nun böyüklər planetinə səfəri də  maraqlı və 

yeniliklərlə doludur. Bu fikirlər bəlkə də bu 

gün  bizi düşündürməli bir ideyadır. Böyük-

lər planetində bütün uşaqlar həyatlarını 

özləri qazanırlar. Onlar öz işlərini özləri 

görür, yemək hazırlayır, qab yuyur və yataq-

larını özləri hazırlayır, bir az böyüyəndə 

evlərini özləri tikirlər. Ceyhun eşitdiklərinə 

təccüblənir. Böyük adamlar dioloqu bu 

baxımdan çox maraqlı və təsirlidir; “-Amma 

uşaqlar hər şeyi bacara bilməz ki! - Ceyhun 

inana bilmirdi.” Və yaxud, “Uşaqların boyu 

balacadır axı! Yeməyi necə bişirəcək?  Boyu  

qaz sobasına çatmaz ki!” 

    Böyük adam başını silkələyərək 

soruşdu: -Uşaqlar pəncərəyə necə dırmaşır-

lar?  Dolablardakı şokaladları necə alırlar? 

Şifonerin başına necə çıxırlar? Stulu, kətili  

sürüyə-sürüyə gətirib üstünə çıxmırlar? - 

sonra ciddiləşdi: -Onları edə bilirlərsə, işləri 

də görə bilərlər”. 

 Əslində türk ailələrində, xüsusilə də 

Azərbaycan ailələrində uşaqlara sərbəstlik 

verməmək, onlara inanmamaq, yüngül də 

olsa bir iş tapşırmamaq uşaqların özgüvən 

hisslərinə mənfi təsir edir ki, əsərdə bir 

oxucu olaraq bu münasibətddən yararlanma-

ğı təcrübə etmək məqsədyönlüdür deyə 

bilərik. Böyüklər planetində yalnız iməklə-

yənlər uşaq hesab edilir, ayaqların üstündə 

durub “Mən böyümüşəm, istədiyimi etmək 

istəyirəm” dediyi andan sərbəst buraxılır. 

Bundan sonra öz ehtiyaclarını özü təmin 

etməlidir. Yeməyini özü bişirəcək, hətta 

bəzən yeməyə süngər və ya dəsmalı salsalar 

da. Evini də özü tikməlidir, hətta pis tiksə də. 

Çünki müstəqillik istəyib. Uşaqların çox ağır 

işlər görməsini balaca qəhrəmanımız qəbul 

edə bilmir və eləsə məktəbdə oxumağı daha 

asan iş bilərək geri dönür.   

Digər səfər “Tənha qızın planeti” 

adlanır. Bu planetdə yalnız bir qız yaşayır.  

Qız da bir müddət əvvəl ailəsini tərk edərək 

bu planetə gəlib. Burada ondan başqa kimsə 

yoxdur. Gəlin görək tənha qızcığaz xoşbəxt-

dirmi? Əlbəttə, yox. Çaydan su içir, ağac 

yarpaqları, meşə meyvələri ilə qidalanır. 

Bütün günü tək oynayır. Ceyhunu görəndə 

keçirdiyi hisslər yaşananların real göstərici-

sidir. Qız sualı suala calayır, cavab almadan 

danışır və Ceyhunun iradına məhəl qoyma-

dan susmaq bilmir. Müəllifin müşahidələri 

real və təsirlidir. Onları dialoqundan artıq 

Ceyhunun bu səyahətlərdə böyüdüyü, 

təcrübə qazandığı və inkişaf etdiyi bəlli olur. 

Tənha qıza “Niyə evdən qaçdın ki?”- deyə 

soruşması Ceyhunun özünü belə silkələyib, 

düşündürür. Sonra məlum olur ki,  bu kiçik 

qız da məktəbə getməmək üzündən evindən 

qaçmışdır. Bu hissənin sonunda Ceyhunun 

evinə dönmək istəməsi və tənha qıza da 

evinə dönməyi məsləhət bilməsi maraqlı 

olduğu qədər də əhəmiyyətlidir. Müəllif baş 

qəhrəmanın dilindən balaca oxucularını ailə-

dən qaçmamağa, ailəsiz, dostsuz yaşamağın 

mümkünsüz olduğuna inandırmağa çağırır. 

Onun qızlara münasibətin də müəllif uşaqla-

ra təqdim edərək onları da başqa uşaqlara 

qayğı ilə yanaşmağı öyrədir. O qızın uçan 

gəmi ilə gedəcəyini öyrənsə də, əvvəl onun 

yola çıxmasını gözləyir, o, uçan gəmini işə 

salanda rahatlıqla özü də ailəsinə dönür.  

Əsərdə ən təsirli, düşündürücü və 

valideynlə övlad münasibətlərin son dərəcə 

real şəkildə əksi etdirilən bölmə “Uşaqların 

planeti” adlandırılmışdır. İlk baxışdan uşaq- 

ların gülüşünü, şən nəğmələrini eşidən 

Ceyhun bir neçə dəqiqədən sonra təəccübdən 

mat qalır. Hər tərəf çirkab içindədir. Uşaqlar 

palçığa girib necə gəldi əylənirlər, onların 

ağızlarına palçıq girəndə isə boğulub haldan 

düşürlər. Çimməyən, əyinlərini dəyişməyən 

kiçik yaşlı uşaqlar bit-birə içərisindədirlər. 

Durmadan qaşınıır, ətrafa pis qoxular yayır-

lar. Zibillik içində oynayırlar. Onları ən 

böyüyü 15 yaşındadır və həkimdir. Öz 

istədiyini etmiş uşaqlar ya yaralanıb, ya 

xəstələniblər. Xəstə uşaqlar xəstəxanada 

ağlayır, kömək istəyirlər. Bu səhnəni görən 

Ceyhun sarsılır, kimsəsiz uşaqlara yardım 

etmək üçün çırpınır. “Uşaqlar planeti” onun 

həyata baxışına, valideynə münasibətinə 

ciddi təsir göstərir, valideyn nəzarətinin nə 

qədər vacib olduğunu, ailənin nə qədər 

dəyərli olduğunu başa salır. Ceyhun məhz 

buna görə vəziyyəti dəyişməyə çalışır. Çünki 

özü həqiqəti dərk etməyə başlamışdır, buna 

görə də problemi həll etmək istəyir. Məhz 

Ceyhunun səyi nəticəsində bu uşaqlar savad 

verib, tərbiyələndirmək üçün məktəbin və 

oxumağın vacibliyin daha çox dərk edir. 

Həkimlə dialoqu ona uşaqlar və onların ailəsi 

üçün bilgilər verir. “Burada qayda belədir, 

hərə istədiyin edir” kimi ifadələr, sanki 

balaca qəhrəmanımızı yuxudan ayıldır. O 

artıq özü və ailəsi haqqında deyil, səfil həyat 

yaşayan uşaqları və valideynlərini düşünür. 

Başına bit düşən bir uşaqla söhbəti isə bir 

valideyn sevgisini sonradan açıqlanan 

məqamlarını üstüörtülü mesajını verir ki, biz 

sonradan “Hərdən isti yağış yağır, biz o 

yağışda yaxşıca yuyunuruq” ifadəsinin nə 

məsələ olduğunu ağrı ilə duyur və yaşayırıq. 

Bu hissədə Ceyhun bu kimsəsiz uşaqları 

valideynlərinə təhvil vermək haqqında yollar 

axtarır və bu yolu ona həkim uşaq  göstərir. 

İki planeti birləşdirən ulduz körpüsü vardır 

və bu körpüdən məhz uşaqlar keçə bilər. 

Deməli, qərarı uşaqlar verməlidir.  Bu mə-

qam  maraqlı tapıntıdır. Ceyhun bu körpüdən 

keçərək o dağın ətəklərinə getmək üçün  

mübarizə aparır və “Atılmış ata və ana 

planeti”nə gedib çatır. Adından da göründü-

yü kimi bu ad ağır və təsirlidir. Müəllif 

uşaqların simasında, sanki gənclərə də bir 

mesaj verir. Bu mesaj ata ana-atalar üçün 

verilsə də burada valideynlərə də vacib bir 

mesaj çatdırır. Bütün valideynlər onun başı-

na yığışırlar, hər bir valideynin övladına olan 

sevgisini canlı görmək olur. Amma bu insan-

larda bir valideyn olaraq çox şeyi doğru 

anlaya bilmirlər. Ceyhun onlara “Siz uşaq 

olmusunuz, amma onlar hələ böyüməyib, siz 

onları başa düşməlisiniz” deməklə əsərdə 

balaca qəhrəmanımızın həyat təcrübəsindən 

üzüağ çıxdığını təqdim edir. Əvvəlkl hissədə 

uşaqların isti yağış suyu ilə çimib yuyunma-

ları məsələsi bu hissədə aydınlaşır. Məlum 

olur ki, uşaqların yuyunduğu su valideynlə-

rin birlikdə axıtdıqları göz yaşı imiş, onlar 

uca bir yerə yığışıb hamılıqla göz yaşı axıdıb 

ağlayırmışlar ki, uşaqlar o suda yuyuna 

bilsinlər və bir də gücləri yuxarıdan atdıqları 

dərmanlara çatırmış ki, uşaqlarda bu 

dərmanlardan necə gəldi istifadə edirmişlər. 

Müəllif bu hissədə valideyn və övlad müna-

sibətlərini açır və özünəməxsus şəkildə kiçik  

yaşlı uşaqlara təqdim edir. Onların valideyn 

sözünə və fikrinə ehtiyacları olduğunu canlı 

şəkildə əks etdrir. Ceyhun ağlı və az da olsa 

məktəbdə qazandığı yazı yazmaq bacarığı ilə 

valideynlərə kömək edir. Valideynlərin əvə-

zindən uşaqlar planetinə saysız məktublar 

yazıb atır. Bu məktubda valideynlərin uşaq-

larına olan sevgisi, onları görmək istəyi əks 

edilir. Özü uşaq olduğu üçün uşaqların necə 

düşündüyünü bilir. Buna görə də məktubları 

oxuyan uşaqlar başda on beş yaşlı həkim 

olmaqla “Atılmışlar planeti”nə dönürlər. 

Müəllif bu səhnədə ailədə uşaqlarla vali-

deynlər arasında qopmuş bağların səbəbini 

və onların yenidən qurulmasının yollarını 

göstərir. Sadəcə bəzən nə zamansa özünün 

da uşaq duyğularını xatırlamaq,  uşaq kimi 

düşünmək, uşaq kimi sevmək lazımdır.  

“Uşaqlar planeti” ilə “Atılmış ata-analar 

planeti” arasındakı ulduz körpüsü də ona 

görə incədir, nazikdir, ehtiyatsız hərəkətdən 

qırıla, tamamilə qopa bilər. Amma o, ümid-

dir.  Bu ümid körpüsünü isə yalnız “uşaq 

sevgisi ilə sevməklə” möhkəmləndirmək 

mümkündür.  Balaca bir uşaq qopmuş ailəni, 

uzaqlaşmış ata-ana ilə uşaqları və planetləri 

bir-birinə birləşdirir. Bununla da nəinki hər 

bir insanın, hətta bir balaca uşağın da böyük 

problemləri həll edə biləcək bir gücdə 

olduğu göstəririlir. 

Ceyhunun səyahətləri əslində onun 

ailəsinə və məktəbinə gedən yoldur. Lakin o, 

bu yolu həqiqətləri dərk edərək qət edə bilir. 

Bu yolda da onun köməyinə əvvəlcədən 

aldığı biliklər çatır. Yəni, romanda quru nəsi- 

hət yoxdur, bədii obraza da, oxuyucuya da 

göstərilən həqiqətlər var. Hər seçimin 

müsbət və mənfi tərəfləri göstərilir, nəticə çı- 

xarmaq isə qəhrəmana və oxucuya buraxılır. 

Müəllif bəzi məqamlarda romandan kənara 

çıxaraq elə nöqtələrə toxunur ki, bu da 

uşaqların mənəvi tərbiyəsinə xüsusi təsir 

edir. Məsələn, sərt ifadə işlətdiyi üçün üzr 

istəyən yazıçı tarixi abidəmiz olan İçərişəhə-

rin divarlarının yaramazlar tərəfindən cızıla-

raq yazdığı üçün əsəbləşdiyini bildirir. Bu da 

tarixi abidələrə qarşı uşaqlarda diqqət və 

məsuliyyət hissinin formalaşmasına xidmət 

edir. Müəllif əslində roman boyu bu cür 

tərbiyə xəttini bəzən açıq, bəzən də hadisələ- 

rin içində aparır.  

Əsərin sonunda qəhrəmanın öz planeti-

nə qayıtması  ilə bir məsələyə də aydınlıq 

gəlir. Ona yol göstərən yad planetli Ceyhu-

nun anasıdır. Ananın övladına məktəbi və 

oxumağı sevdirmək üçün çox ideal bir plan 

hazırlamasının özü də bir qiymətli tapıntıdır. 

Əsərin valideyn və övlad xoşbəxtliyi ilə son- 

anması böyük əhəmiyyətə malikdir. Vali-

deyn bu xoşbəxt duyğunu uşağa hazır ver-

mir, onu macəralardan keçirərək yola gətirir. 

Ailə ilə məktəbin vahid planda götürülməsi 

və bədii obrazın bütün macəralardan keçə-

rək, inkişaf edərək ailə və məktəbin əhəmiy-

yətini başa düşməsi təqdirəlayiqdir. Ceyhun 

sona qədər getdiyi yolda valideynlərlə uşaq-

lar arasında bir birləşdirici obraza çevrildiyi 

kimi, həm də məktəblə uşaqlar arasındakı 

yolun yolçusuna çevrilir. Bu yolu əks etdirən 

əsər məlumatlandırır, səyahətə çıxarır, gül-

dürür, həyəcanlandırır, kədərləndirir, hadisə 

lərlə inkişaf edərək ən yüksək nöqtəsində 

ailənin, biliyin, məktəbin rolunu göstərir, 

obrazı da, oxucunu da buna inandırır. Bu 

mənada “Ceyhunun zaman mamaşını” roma-

nı uşaqlarımızı təhsilə, əməyə, dostluq və 

bərabərliyə çağıran dəyərli bir xəzinədir.  

Bu roman, həm də teatr və kino üçün 

son dərəcə lazımlı bir materialdır. Əsərdəki 

dramatizm və obrazların inkişafı imkan verir 

ki, onun əsasında tamaşa hazırlansın, kino 

çəkilsin. Müasir uşağı məlumatlandıran, 

elmə, biliyə, məktəbə səsləyən, onlara ailə-

nin dəyərini başa salan bu əsərin teatr və ya 

ekran variantına da uşaqlarımız maraqla  

tamaşa edəcəklər. 

         CƏNNƏTİM 

    QARABAĞ! 
 

 
 

MUSTAFA ÇƏMƏNLİ 
 

      AĞABƏYİM AĞA 
                    (hekayə) 
 

Dan yeri söküləndə Şuşa qalasından üzü 

aşağı bir karvan enirdi. Dəvələrin ləngərli 

yerişi, zınqırovların qəribə cingiltili ahəngi, 

daşlara dəydikcə çaqqıldayan at ayaqlarının 

səsi müsafirlərə sanki layla çalırdı... 

İki yüz atlı iki kəcavəni əhatəsinə alıb 

aparırdı. Al qumaşa bürünmüş, qızıl-gümüşə 

tutulmuş kəcavədə Ağabəyim ağa oturmuş- 

du, arxadan gələn qara dəvənin üstündəki 

qara kəcavədə isə Ağaməhəmməd şah 

Qacarın bala batırılmış cəsədiydi, İrana 

aparırdılar. İki yüz nəfər atlının arxasınca bir 

yük karvanı da gəlirdi. Bu, İbrahim-xəlil 

xanın qızına ayırdığı cehiz idi. Lap qabaqda, 

ayaqları, qolları zəncirli, ayağı yalın, sinəsi-

başı açıq, üz-gözü döyülüb qançır olmuş bir 

nəfər fikirli-fikirli irəliləyirdi. Onun baxışla- 

rından dəlilik yağırdı, yalın ayaqlarını daşlı-

kəsəkli yola elə inamla basırdı ki, kənardan 

baxan elə zənn edərdi ki, yolçu ayaqlarını 

xəli-gəbə üstünə qoyur.     

Bu adam kim idi və bu adam nə üçün iki 

yüz atlının qabağında payi-piyada yüyürür-

dü? O, nə üçün arxasınca cins Qarabağ 

atlarını yortan bu adamlardan xahiş eləmirdi 

ki, ayaqlarını, əllərini açmaq cəhənnəmə, heç 

olmasa onu ata mindirsinlər, ata rəva 

bilmirlərsə, Qatırçı Muradın yetişdirdiyi 

qatırlardan birinin üstünə aşırsınlar? 

Yox, o, heç bir şey xahiş eləmirdi, əksi-

nə, iki yüz atlının qabağınca başını dik tutub 

havalı adamlar kimi saymazyana yeriyirdi. 

Bu adam kim idi? İki yüz atlının atdöşü 

elədikləri bu adamı tanımırdılarmı? 

Tanıyırdılar, lakin İbrahimxəlil xanın 

əmri beləydi: "Tehrana qədər piyada aparın 

bu qudurğanı, Fətəli şahın özünə təqdim 

edin". 

Ona görə də hələ bir kimsə xanın əmrini 

pozmağa cəsarət eləmirdi. 

Ağabəyim ağanın vəziri Məlik bəy 

arxadan dustağı səslədi: 

- Abbas bəy, yavaş get, yorularsan. 

Dustaq qanrıldı, qanlı-qanlı Məlik bəyi 

süzdü. 

- Məlik bəy, - dedi, - mənəmi gülürsən? 

Məlik bəyin qaşları çatıldı: 

- Allaha and olsun sənə gülmək heç 

ağlıma da gəlmir. Xandan keçə bilmirəm. 

Abbas bəy səsini qaldırdı: 

- Məlik bəy, sən yaxşı bilirsən, bu 

əllərdi, - zəncirli qollarını irəli uzatdı, - şahın 

ərmağan apardığınız başını kəsən! İbrahim 

xandan barat gözləyirdim, sən demə, o, özü 

məni barat verəcəkmiş. Ha, ha, ha... 

Aldandım, yanıldım! Bağışla məni, ey 

Ağaməhəmməd şahın ruhu. Bağışla, səni 

qətlə yetirəndə belə bir günümü 

gözləmirdim. Yəqin Şəqaqi xan da Səfərəli 

bəyi mənim kimi tutub verib Fətəli şaha, ay 

vəfasız. 

Məlik bəy qabardı: 

- Həddini aşma, səni ələ salan yoxdu. 

Bir az döz gözdən uzaqlaşaq, minərsən ata, 

yoxsa bu gedişlə bir aya Tehrana çatmarıq. 

Abbas bəy susdu. 

Əslində İbrahim xanın ayrı əlacı yoxdu, 

Fətəli şah Ağaməhəmməd şah Qacarın qatil-

lərini tələb eləyirdi, o, bundan boyun qaçırsa, 

sui-qəsdin təşkilatçısı hesab olunardı. Bir də 

xanlığın çox ağır günləriydi, İran şahıyla 

gərgin olan münasibətləri bir az da gərgin-

ləşdirmək istəmirdi. Xan çox götür-qoydan 

sonra Abbas bəyin tutulub ələ verilməsini, 

sevimli qızı Ağabəyim ağanın şaha ərə 

verilməsini, oğlu Əbülfət ağanın isə girov 

getməsini məsləhət bilmişdi. "Qan qovuşuq-

du, - demişdi, - Ağabəyim gedər oğul-uşaq 

sahibi olar, varislərim artar. Göz işlədikcə 

uzanan səhrada da bir ağac əkilsə, gün gələr 

bəhrə verər". 

İbrahim xanın hökmü yerinə yetirilmiş-

di. Ağabəyimi sevdiyi oylaqlardan - Cıdır 

düzündən, Xəzinə qayasından, Daş altından, 

İsa bulağından ayırmışdılar. Ayırmışdılar 

yox, onu vurğunu olduğu qayalardan qəlpə-

qəlpə, bir gül kolutək dartıb kökündən 

qopartmışdılar. Bu gül özgə qapısında, yad 

torpağında bitəcəkdimi, qönçə bağlayacaqdı-

mı, açılıb ətir saçacaqdımı? Bunu heç kəs 

bilmirdi, heç kəs! Nə münaqişələr, çəkişmə-

lər içində çırpınan atası, nə sevimli anası, nə 

də Qarabağ elatı... 

Karvan gedirdi. 

Karvan ticarət karvanı deyildi. Bu 

karvan bir daha geri, doğma yurda, ocağa 

dönəcəkdimi? Heç vaxt! Ağabəyim bunu 

bilirdi. O, arxada duman içərisində görün-

məz olan Şuşa qalasına həsrətlə, ürək ağrısı 

ilə baxırdı. Ona elə gəlirdi ki, Şuşanın dağ-

ları da onun arxasınca belə, onun kimi həsrət 

lə baxır. Dözməyib üzünü döndərdi. Günəş 

xeyli qalxmış, ala buludlar tala-tala qızarmış- 

dı. Yol boyu xəli kimi döşənmiş göy çəmən-

liklərdə bərq vuran şeh damcıları elə bil 

Ağabəyimin göz yaşlarıdı - o, göz yaşlarını 

bax beləcə, şehə döndərib bu yerlərə səpmək 

istəyirdi. 

Xan qızı səfər qabağı Şuşanı qarış-qarış 

gəzmişdi, özü də ayaqyalın... Torpağın istisi- 

ni duymaq üçün, ayağını yuyan şeh damcıla-

rının ilıq təmasını hiss etmək üçün! 

Ağabəyim o gün çox gəzib dolaşmışdı: hər 

ağacdan bir yarpaq, hər çiçəkdən bir qönçə 

yığıb dəstə bağlamışdı: özü ilə aparmaq 

üçün. O, Şuşanın əfsanəvi təbiətinin, onun 

min bir rəngli çiçəklərinin, güllərinin vurğu-

nuydu. Ağabəyim çiçəklərin dilini, sirrini 

bilirdi, saatlarla pıçıldaşırdı çiçəklərlə. O, 

əvvəllər ürəyində yuva bağlamış eşqindən, 

sevgisindən xəbər verirdi çiçəklərə, indi isə 

dərdini söyləyirdi... Cıdır düzünün yaxasında  

çilçırağa dönmüş çiçəklərdən gözünü yığa 

bilmirdi. Elə bil Şuşanın çölünü, çəmənini 

əbədi olaraq bəbəklərinə köçürmək istəyirdi. 

Sonra əlvida deyəcəkdi çiçəklərə... 

Birdən o, yaşıl otların arasından dünya-

ya "boylanan" qəribə bir çiçək gördü. 

 Ağabəyim dizi üstə çökdü, çiçəyə dönə-

dönə baxdı: indiyə kimi rast gəlməmişdi.  

Gəlmişdisə də, fikir verməmişdi. Amma indi 

o, xırdaca bənövşəyi ləçəkli çiçəyə baxa-

baxa fikirləşirdi ki, bu, adicə bir çiçək deyil, 

dünyanın möcüzəsidi. Elə bil sarı bülbül 

çiçəyin üstünə qonub nəğmə oxuduğu 

yerdəcə möcüzə baş vermişdi; bülbül çiçəyə, 

çiçək bülbülə qovuşmuşdu. Ağabəyim əlində 

tutduğu çiçəyə bir də baxdı, gözlərinə 

inanmadı, bülbüllə çiçəyin arasına xar (tikan) 

girmişdi. Ağabəyimin al yanaqlarına, qönçə 

dodaqlarına kədər qondu. Təzə tapdığı 

çiçəkdən dəstə bağlayıb saraya yollandı. 

*** 

Həmişə şənlik içində olan Xan sarayına 

elə bil süstlük, kədər yağmışdı; səs-küy yox 

idi. Bağırçatladan bir sükut buludu enmişdi 

Xan sarayının üstünə. Ağabəyim ağa bu 

sükut buludunun, kədər yağışının altından 

sıxıntı ilə keçib anası Tutu bəyimin otağına 

yollandı. Qapını açıb astanada bir an ayaq 

saxladı. Anasının da otağında haman sükutun 

sazağı əsirdi. Bütün bunlar elə Ağabəyimin 

özü ilə bağlı idi, - onun şirin qəhqəhələri bir 

də buralarda eşidiləcəkdimi? Kim bilirdi. 

Bax, buna görə yayın bu gözəl çağında Xan 

sarayına qar düşmüşdü, ayrılıq qarı... 

Tutu bəyim qızını otağında görəndə 

sevincindən gözü doldu, qollarını geniş açdı: 

- Gəl, ceyran balam, gəl! - dedi onu 

düşməndən qoruyurmuş kimi bağrına basdı.  

Ağabəyim bir körpətək anasının sinəsinə 

sığındı. - "Ürəyi necə də tez-tez döyünür, 

belə getsə, tab gətirməz" - qəlbindən keçirdi, 

sonra bu döyüntüyə qulaq kəsildi, yadında 

saxlamaq üçün. O, ömrünün sonuna kimi bu 

döyüntünü canında, qanında yaşadacaqdı;  

ana ürəyinin döyüntüsünü. 

Tutu bəyim əllərini qızının gərdəninə 

dolanmış hörüklərində gəzdirirdi. Ürəyində: 

"Heç insafdımı belə bir dünya gözəli gedib 

300 arvadı olan bir eyş-işrət sahibinə qismət 

olsun!" - dedi. Ana-bala xeyli beləcə, ürək-

ürəyə dayandılar, ürəklərində talelərilə barış- 

dılar, cəsarətlənib üz-üzə durdular, göz-gözə 

baxışdılar. Və birdən Ağabəyimin dodaqları 

çiçəklədi. Qızının dodaqlarında qəflətən 

açılmış təbəssüm çiçəyini Tutu bəyim 

gözlərilə dərib sancdı ürəyinin üstünə, 

aramla köks ötürüb ciyərparasına gözüdolusu  

tamaşa elədi: 

- Ana, heç belə çiçək görmüsən? - 

Ağabəyim çiçək dəstəsini Tutu bəyimə uzat-

dı. İztirabdan gözlərinin altı kölgələnmişdi. 

Tutu bəyim çiçək dəstəsini alıb baxdı, dərin- 

dən köks ötürdü, pıçıltıya bənzər bir səslə: 

- Xarıbülbül, - dedi. 

Ağabəyim: 

- Necə dedin, anacan, Xarıbülbül? 

- Bəli, qızım, el arasında bunun adına 

xarıbülbül deyirlər. 

Ağabəyimin qaşları çatıldı. 

- Qəribədir, bu günə kimi Xarıbülbül 

çiçəyinə rast gəlməmişdim. 

Tutu bəyim: 

- "Bu günə kimi göylərdəydin, ay qızım, 

indi yerə enmisən" - demək istədi, ancaq 

Ağabəyimi qəmləndirməkdən qorxduğu 

üçün sözünü dəyişdi: - O, sən deyən çiçək-

lərdən deyil, Bəyim, onu Cıdır düzündən 

başqa dünyanın heç bir yerində tapmazsan. 

- Tapmaram?! 

- Yox, bu çiçək təkcə Cıdır düzündə 

bitir, haqqında əfsanə də qoşublar, - Tutu 

bəyim qubar qonmuş gözlərini qızından 

yayındırıb xarıbülbül çiçəyinə dikdi. 

Ağabəyim şıltaq uşaq kimi qəşəng 

dodaqlarını büzüb: 

- Danış, ana! Bilirsən əfsanələri nə qədər 

sevirəm! - dedi. 

 

Tutu bəyim köksünü ötürüb: 

- Qulaq as, - dedi, - deyirlər lap qədim- 

lərdə torpağın da, daşın da, gülün-çiçəyin də 

dili varmış. Hələ desən quşların da. Onlar da 

insanlar kimi sevib sevilirmişlər. Hərə bir 

gözələ aşiq olurmuş, bülbül də gülə... Güllə 

bülbül bir-birini dəlicəsinə sevirmişlər. 

Bülbül hər gün gül üçün oxuyurmuş. Şuşa 

oylaqlarında nə qədər gül-çiçək var, hamısı 

bülbüllə gülün məhəbbətinə məftun olubmuş 

lar. Təkcə xar (tikan) bülbülün səsini eşitmək 

belə istəmirmiş, gülü bülbülə qısqanırmış.  

- Tutu bəyim sözünə ara verdi, 

Ağabəyim uşaq kimi əllərini sinəsinə dayaq  

 

verib sonsuz bir maraqla anasının 

"Xarıbülbül" nağılına qulaq asırdı. 

- Bir gün, - Tutu bəyim sözünə davam 

etdi, - xar ürəyini gülə açır. Gül ona get tayı-

nı tap deyir, xar çox yalvarır, gül onu eşitmir 

ki, eşitmir. Axırda xar acıqlanıb gülün bir 

ləçəyini yeyir. Gül nalə çəkib ağlayır, bülbül 

yarının səsini eşidib gəlir görür ki, xar gülü 

yeyir. Bülbül xara yalvarıb, deyir, güldən əl 

çək, xar onu eşitmir. Bülbül sevgilisini xilas 

etmək üçün özünü çırpır xara,  köksü parça-

lanır. Tamaşaya duranlar Allaha yalvarırlar: 

ay Allah, bizim canımızı al, onlara qıyma. 

Allah onların səsini eşidir, bir göz qırpımın-

da hamısını gülə, çiçəyə döndərir. Təkcə gül, 

xar, bir də bülbül bir yerdə bir çiçək olur. O 

zamandan el arasında bax, bu çiçəyə 

Xarıbülbül deyirlər. 

Tutu bəyim əfsanəni bitirib yaşarmış 

gözlərini sildi, dilinə gətirməsə də, ürəyində 

qızı ilə bu əfsanə arasında bir oxşarlıq görüb 

daha da kövrəldi. Ağabəyim də tutulmuşdu, 

indi dünyada onun üçün Xarıbülbül çiçəyin-

dən əziz bir çiçək yoxdu. 

Karvan gedirdi. 

                                                        1982 

GÜNAY TEYMUROVA   
Cəfər  Cabbarlı  adına  Azərbaycan  Dövlət  

Teatr  Muzeyinin elmi işçisi 
 

MƏHBUBƏ  PAŞAYEVA 
 

 Azərbaycan peşəkar teatrının ilk milli 

aktrisalarından, opera və operettalarda əksər 

qadın obrazlarının ifaçılarından biri  

Məhbubə Məmməd qızı Paşayeva 1905-ci 

ildə Azərbaycanın musiqi beşiyi Şuşa 

şəhərində anadan olub. O, Üzeyir Hacıbəyli-

nin böyük bacısı Sayad xanımın qızıdır. 

1907-ci ildə Sayad xanım həyat yoldaşının 

qəfil ölümündən sonra övladları ilə birgə 

doğma ata-baba yurdunu tərk edərək Bakıya, 

qardaşının yanına köçüb. Ü.Hacıbəylinin 

bacısı uşaqlarının tərbiyəsində və yaxşı təhsil 

almasında, hətta ailə qurmalarında böyük 

rolu olub. Üzeyir bəyin Nəcəf bəy Vəzirov, 

Əbdürrəhim bəy Haqverdiyev, Süleyman 

Sani Axundov, Cabbar Qaryağdıoğlu, Seyid 

Şuşinski, Qurban Pirimov və s. kimi 

dahilərlə dostluğu uşaqların dünyagörüşünə, 

habelə onların həyat yolunun müəyyənləş-

məsinə əhəmiyyətli təsirini göstərir. Həmin 

vaxtlarda aktyorlar, rejissorlar, yazıçılar, 

şairlər, müəllimlər, xanəndələr, bir sözlə, o 

dövrün məşhur ziyalıları gənc bəstəkarın 

evinə tez-tez qonaq gələrdilər. Onlar burada 

mədəniyyətə, maarifə, teatra, musiqiyə aid 

məsələlər ətrafında müzakirələr aparar, 

səhnəyə qoyulacaq tamaşaları məşq edərdi-

lər. Bütün bunlar dayısının himayəsində 

böyüyən balaca Məhbubənin gözləri 

qarşısında baş verir, onda incəsənətə olan 

həvəsi daha da artırırdı. Dinlədiyi hər musiqi 

parçası, izlədiyi hər tamaşa onu teatra hər 

gün bir az da yaxınlaşdırardı.  

 M. Paşayevanın sənətə gəldiyi illər 

teatrın çətin vaxtlarına təsadüf edirdi. Belə 

ki, o illərdə hətta kişilərin də səhnəyə çıxma- 

sı hər deyəndə xoş qarşılanmırdı, bəzən 

həyatları bahasına başa gəlirdi. Nədən ki, 

XX əsrin əvvəllərində müsəlman qadınları 

səhnəyə buraxılmadığına görə, teatrda qadın 

rollarını kişilər ifa edirdi. Bu səbəbdən də 

aktyorlarımız cahil, xurafatçı insanlar tərə-

findən təqiblərə, təzyiqlərə məruz qalırdılar. 

Kişi aktyorların qadın obrazlarında səhnəyə 

çıxması mövhümatçılarda daha çox qəzəb 

doğururdu. Üzeyir bəy dərk edirdi ki, digər 

tərəqqi etmiş ölkələrdə olduğu kimi, bizdə də 

milli aktrisaların olması zərurətdir. Müsəl-

man aktrisa axtarışında olan bəstəkar elə bu 

səbəbdən də diqqətini bacısı qızı Məhbubə-

nin istedadına cəmləyir. Beləcə onu tez-tez 

səhnəyə çıxarır, tamaşaların xorunda oxutdu- 

rur. Illər bir-birini əvəzləyir və Məhbubə 

xanım dahi bəstəkarın himayədarlığı altında 

ali musiqi təhsilinə yiyələndikdən sonra 

Azərbaycan Dövlət Dram Teatrının nəzdin-

dəki opera bölməsinə dəvət alır. Əvvəlcə 

sadəcə epizodik rollarda çıxış edən 

M.Paşayeva təbiətin ona bəxş etdiyi gözəl və 

məlahətli səsi sayəsində qısa bir vaxtda 

özünü geniş tamaşaçı kütləsinə tanıda və 

sevdirə bilir. Peşəkar səhnədəki ilk böyük 

rolu - Ü.Hacıbəylinin “Şah Abbas və Xurşud 

Banu” operasında Qaraca qız obrazı ona 

böyük uğur qazandırır. Teatrda tanınmış 

səhnə xadimləri Əhməd Bədəlbəyli-

Ağdamski, Zülfüqar Sarıyev, Hüseynağa 

Hacıbababəyov, Əli və Qəmbər Zülalov 

qardaşlarından dəyərli məsləhətlər alaraq 

onların zəngin səhnə təcrübəsini mənimsə-

yən aktrisa tamaşadan-tamaşaya püxtələşir 

və daha sanballı rollara təkliflər alır.  

Ü. Hacıbəylinin “Leyli və Məcnun”, “Əsli və 

Kərəm”, “Koroğlu”, “Arşın mal alan”, “O 

olmasın bu olsun”, Z. Hacıbəylinin “Aşıq 

Qərib”, M. Maqomayevin “Şah İsmayıl”, 

“Nərgiz” opera və operettalarındakı Leyli, 

Əsli, Xanəndə qız, Gülçöhrə, Asya, Gülnaz, 

Şahsənəm, Ərəbzəngi, Naznaz, Ənbər kimi 

obrazlar aktrisanın repertuarının əsasını təş-

kil edir. Xatirələrdə Üzeyir bəyin "Koroğlu" 

operasını yazarkən Xanəndə qız obrazını 

Məhbubə xanım üçün nəzərdə tutduğu, bu 

ariyanı məhz onun səsi üçün yazdığı 

göstərilir. 1938-ci ildə Moskvada keçirilən 

Azərbaycan ədəbiyyatı və incəsənəti ongün-

lüyündə M.Paşayeva həmin ariyanı paytaxt 

tamaşaçıları qarşısında elə gözəl ifa edib ki, 

həmin çıxışa görə ona qızıl saat hədiyyə 

olunduğu da söylənilir. Səhnə bacarığından 

əlavə gözəl əl qabiliyyətinə və zövqə malik 

olan sənətkarın "Koroğlu" operasının tama-

şası üçün yaxalıqlar, sinəliklər, araxçınlar 

belə hazırladığı məlumdur. 1948-ci ilədək 

Azərbaycan Dövlət Opera və Balet Teatrının 

solisti kimi fəaliyyət göstərən aktrisa bu 

sənət ocağının səhnəsində Hüseynqulu 

Sarabski, Hüseynağa Hacıbababəyov, Əlöv-

sət Sadıqov, Xanlar Haqverdiyev, Şirzad 

Hüseynov kimi sənətkarlarla tərəf-müqabili 

olub. Aktrisa sonrakı illərdə Azərbaycan 

Dövlət Xor Kapellasında və Azərbaycan 

Dövlət Filarmoniyasında çalışıb. Qeyd edək 

ki, bəzi mənbələrdə Məhbubə Paşayevanın 

soyadı “Zeynalova” kimi də gedib.  

Opera sənətimizin inkişaf dövründə 

özünəməxsus ifa tərzi ilə öz dəst-xəttini 

yaradan Məhbubə xanım mənsub olduğu 

görkəmli nəslin nüfuzunu ləyaqətlə 

doğrultmuşdur. Onun 1967-ci ildə lentə alı-

nan "Koroğlu" operasından Nigarın ariyası, 

"Arşın mal alan"dan Gülçöhrənin ariyası, 

"Şah Abbas və Xurşud Banu" operasından 

Xurşudun təsnifi, xalq mahnısı "Yar bizə 

qonaq gələcək", bayatılar üstündə "Qarabağ 

şikəstəsi" kimi səs yazıları bu günümüzə 

mirasdır.  

Məhbubə Paşayeva (Zeynalova) 

1970-ci ildə Bakı şəhərində vəfat edib.  

 Cəfər Cabbarlı adına Azərbaycan 

Dövlət Teatr Muzeyinin fondundan aktrisa-

nın yaradıcılığına dair bir neçə eksponatı 

diqqətinizə təqdim edirik. 

 

 
 

 
 

 
 

(Məqalədə Cəfər Cabbarlı adına 

Azərbaycan Dövlət Teatr Muzeyinin 

fondunda qorunan eksponatlardan istifadə 

 olunub.) 

ÖNCƏ ÖZÜMÜZÜ 

TANIYAQ,  SONRA İSƏ 

DÜNYAYA TANIDAQ, 

ÖZÜNÜ KƏŞF ETMƏSƏN, 

DÜNYADA TANINA 

BİLMƏYƏCƏKSƏN 
 

Türkiyənin ünlü filоsоf-yazarı Cəmil 

Meriç “Qərb kültürün vətənidir, Şərq 

irfanın. Nə Qərbi tanıyırıq, nə Şərqi, 

ən az tanıdığımız isə özümüz...” 

deyirdi. Güney Azərbaycanda sоn 

çağın dinamik inkişaf edən ədəbiyyatı-

na, özəlliklə pоeziyaya nəzər saldıqda 

burada yaşayan xalqın özünəməxsus 

kültürü, ədəbiyyatı, kitab mədəniyyəti, 

sözyaratma qüdrətinin nə qədər yüksək 

оlduğu yansıyır. Möhtəşəm mədəniyyət 

yaradan bir xalq, susmayan dili, 

özünü, kimliyini, tarixini öyrənmək 

istəyən şairləri оlan xalq isə dünya 

tarixindən heç vaxt silinmir, əbədiya-

şarlıq qazanır... 

Beləliklə, özümüzü, Güney Azərbay-

canı daha yaxından tanımaq və 

tanıtmaq, həm də daha çоx sevmək 

üçün, dəyərli yazarların yaratdıqları 

bənzərsiz pоetik dünyanın qapıları 

üzünüzə açılır, əziz оxucular!  

Bu dəfə Sizlərə ürəyi bu tayda - 

Quzey Azərbaycanda, Qarabağda 

döyünən, cisimləri o tayda qalan 

Güney yazarlarının, Qaşqay türkləri-

nin 44 günlük II Qarabağ savaşı 

zamanı sonsuz fərəh və sevinc 

duyğuları ilə qələmə aldıqları poeziya 

örnəklərini sunuruq…  

 

               Dos.Dr.Esmira Fuad  

 

 

 

 

 

 

GÜNEYDƏN  QARABAĞA  

          SƏSLƏNİŞLƏR 
 

ARSALAN MİRZAYİ 
 

QARABAĞ 

 

Bu bağ bizə bağlıdır, 

Dörd bir yanı dağlıdır. 

Özüm Qaşqay elindən 

Göynüm* Qarabağlıdır.  

 

Ora burdan uzaqdır, 

Bir mübarək torpaqdır. 

Hər müsəlman millətin 

Bir daĝı Qarabağdır. 
 

ƏLƏM  (BƏHMƏN ƏLƏMDARLI) 
 

QARABAĞ 
 

Biz bu dağa daşlıyak, 

Bu torpağa bağlıyak, 

Qabil bilsə Qarabağ 

Biz də Qara bağlıyak. 
 

Yanma qardaş, sönər dağın, 

Əngəbin** olacak ağın, 

Açıl gültək, dön kədərdən, 

Azad olur Qarabağın... 
 

Dağam, şaxta buran mənim, 

Türk oğluyam, İran mənim. 

Türksən burda, Turan oğlu, 

Mən Turanın, Turan mənim. 
 

AYVAZULLAH  SAFARİ  
 

QARABAĞ 

 

Qarabağın laçını, 

Tökdü gözdən yaşını. 

Düşməninən dayandı, 

Çağırdı qardaşını. 
 

Qarabağda Xankəndi 

Şirin ömrüm peyvəndi. 

Yarım gələn yollara 

Su səpdim, su tükəndi. 

Qarabağın Şuşası, 

Yarı yara qoşası. 

Yol gözlədim, yar gələ 

Yeri göynüm goşası. 
 

Qarabağın Ağdamı, 

Güləş gəlir bayramı. 

Carı çəkin yollara, 

Gəlmiş yarım peyğamı.*** 
 

Qarabağda Kəlbəcər, 

Güləş dudaq bal əzər. 

Gonça güllər açılar, 

Bayram gələr, qış qaçar. 

______________________________ 

*     - könlüm 

**   - arı balı 

*** - mesaj 

 

ƏLİ  DAŞQIN 
 

SƏN  YÜRÜ 

 

Sən yürü öz qurşununun ardınca, 

O keçəcək ürəyindən alçağın. 

Sən usanma, qayğılanma, əzizim, 

Ordusu var, əsgəri var o bağın. 

 

Sən atəş et, qarı düşmən qaçacaq, 

Yanlız onu yollar da bağışlamaz. 

Əllərində körpə qanı darıxır, 

Onlar bu il o topraqda qışlamaz. 

 

Sən ananın duasına arxalan, 

Ana Vətən sənə şərəf yüküdür. 

O kimdir ki, sənin qarşında dursun, 

Daxmalara düşən donuz tüküdür. 

 

Mavi gözlü sancağını bir də öp, 

Sənin qiblən Qarabağda Şuşadır. 

Qoy zalimlər öz qanında boğulsun, 

Alçaq-alçaq yalvarması boşadır. 

 

Hadı yürü, gözlərinə dikilib, 

Yollar səni qucaqlayır günbəgün. 

Araz sənə alqış deyir, Kür dua, 

Azad olsun Vətən toprağı bütün!.. 
 

 

 

RƏSUL QƏDİRİ  

 

DÜŞMƏNİN CANIN ALMIŞIQ... 

 

Şuşaya girəndə, ey igid əsgər,  

Nə olar, məni də yanında apar. 

Şərəfsiz əlində olan torpağa,  

Şərəfi, qeyrəti qanında apar…  

  

Füzuli oxurdu zəfər qəzəli,  

Ordumuz oraya girdiyi zaman.  

Düşməni “it kimi” qovdu ordumuz,  

Bircə an yağıya vermədi aman…  

  

Zirvədə dayanıb sanki Cəbrayıl,  

Qəhrəman ordunu ora çağırdı.  

Çıxışda durmuşdu cənab Əzrayıl,  

Qudurğan düşmənin canın alırdı...    

  

Qırmızı donunu geyib payız da,  

Gözlərin yollara dikdi Ağdərə.  

Umaram qarşıdan gələn baharda,  

Yerlilər çölündən gül-çiçək dərə.  

  

Otuz il düşmənə dözdü xanımız,  

Otuz il tapdaqda oldu Xankəndi.  

Axı, bu ona heç yaraşan deyil!  

Bunca il saraldı, soldu Xankəndi…  

  

Qubadlı, Zəngilan, bir az da dözün,   

Əsgəran, Kəlbəcər səsləyir bizi…   

Bunca il qandalda qalan Xocavənd,   

Dözümü tükənib gözləyir bizi…  

  

Ey içi hələ də yanan Xocalı,  

Gəlirik yubanmış öcünü alaq.  

Ey şəhid analar, məzlum körpələr,  

Yollandıq düşmənin gücünü alaq…  

  

Ey iki qanadı qırılan Laçın,  

Amandır, itirmə umudlarını.  

Qoy qutsal bayraqla məlhəm sayağı,   

Bağlayaq qırılmış qanadlarını…  

  

Gəlirik Ağdamın böyük məscidi,  

yenidən qazansın ulu hörmətin.  

Şərəfsiz düşmənin izini silək,  

Qaytaraq məscidə dünya şöhrətin. 

Ey canım Qarabağ, gözüm Qarabağ,  

Sən bizi bağışla, çox yubanmışıq. 

Amma sən darıxma, az qalıb deyək,  

Vətəndə düşmənin canın almışıq...         

                                        7  oktyabr 2020 
 

QARABAĞ QIRMIZI BİR UÇUQ İDİ  
 

Savaş - sevməsək də,  

dırnaqarası yetginlər dünyasının  

qaçılmaz gerçəyidir hələlik  

Üzərinə axan qan  

və içində basdırılan can,   

Torpaq üstdədir savaşların çoxu,  

Bir gün təkcə savaşı udanlar,  

Bu gün hər şeylərini uduzmaqdadırlar.  

Qat-qat uduzmaq və ən önəmsizi savaş...  

Hər iki tərəfdə qanına bələşdirirlər  

körpələri, yeniyetmələri -  

Bizimkiləri uyqu beşiyində,  

özlərininkiləri səngər keşiyində.  

Ah, yerli yerlərdə susan dünya, ah…  

Ölüm də acı-şirin gerçəkdir,  

Acısı çoxumuzun son durağıdır,  

Şirini, yaşayanların  

və bir qutsal amac üçün ölənlərindir.  

Savaşı sevmirik bəzilər kimi,  

Ancaq savaşarıq igid ər kimi,  

Yataqda ölməyin nə anlamı var?!  

Öləndə öləsən bir əsgər kimi.  

Qarabağ - qırmızı bir uçuq idi  

yaşıl dodağımızda  

Asta-asta sağalmağa başlayıb  

və bu, təkcə bir başlanğıcdır...                

   25 oktyabr 2020  
 

İSMAYIL  ÜLKƏR 
 

BİR QANADI YARALI QARTALIM 
 

Otağım sıcaq,  

Qarnım tox,  

Əynim bərk!.. 

İpəksi yatağım:  

Yun, Yumuşaq!.. 

Başım...  

 

Ancaq başııım... 

Uçurtduğum 

Biricik qartalımın yaralı qanadındadır... 

Arazdan o taylar  

Ayaz bir gecədə taparam  
 

Ülkərimi... 

Nədənsə birdən bir əsməcə 

Bir üşütmə giziltisi saraaaar... 

Tikan-tikan olmuş dərimi!: 

- Olmaya Şuşa qalasında 

Soyuq üşüdüb bir əsgərimi?.. 
 

QUTSAL TORPAĞIMIZ  

QARABAĞIN ƏSGƏRLƏRİNƏ… 
 

Vur, qurban olum, düşmənini vur, leşi 

düşsün, 

Vur! Öylə ki, bir tirlə quşundan beşi düşsün, 
 

Od yurduna layiq quşum, ay Türk Səməndər, 

Donquz “dığa”nın bayquşu var, vur, quşu 

düşsün! 
 

Murdar olanın göz yaşı murdar, leşi murdar, 

Bir anca macal vermə ki, gözdən yaşı 

düşsün! 
 

Hər bir “yan”a bir baş seçərək parçala, hey, 

heyyy! 

Qoy hər yana bir yan ilə cəmdək başı 

düşsün! 
 

Vur! Vur! Öylə vur, baxmağa nankor gözü 

düşsün! 

Boş gözlərinin üstünə qıldan qaşı düşsün! 
 

Torpaq nə demək, daş nə demək, dağ nə 

deməkdir? 

Söndür ocağın bir kərə, dişdən aşı düşsün! 
 

Qaldır, gözəlim bayrağımız dalğaya gəlsin! 

“Bayraqdarımız” kölgəsi üstdən quşa 

düşsün! 
 

Yurd əsgəri! Birdir Qarabağ, toy 

günümüzdə, 

Könlüncə sarıl, qoyma üzükdən qaşı düşsün! 

 

Yan baxma nədir, “Ülkər”imin yurduna 

əsgər? 

Oy! Yurda dikilmiş gözü görkən şaşı düşsün!  

                                                                2020 

